
የርዕስ ማውጫ


በዚህ እትም ውስጥ

የጥናት ርዕስ 27፦ ከመስከረም 9-15, 2024

 2 እንደ ሳዶቅ ደፋር ሁን

የጥናት ርዕስ 28፦ ከመስከረም 16-22, 2024

 8 እውነትን ለይተህ ማወቅ ትችላለህ?

የጥናት ርዕስ 29፦ ከመስከረም 23-29, 2024

14 ከፈተና ራስህን ጠብቅ

የጥናት ርዕስ 30፦ ከመስከረም 30, 2024–ጥቅምት 6, 2024

20 ከእስራኤል ነገሥታት የምናገኛቸው ጠቃሚ ትምህርቶች

26 ከአዲስ ጉባኤ ጋር መላመድ የሚቻለው እንዴት ነው?

30 የአንባቢያን ጥያቄዎች

32 የጥናት ፕሮጀክት​—በትጋት በማጥናት ነቅተህ ጠብቅ










የጥናት ርዕስ 27




መዝሙር 73 ድፍረት ስጠን



እንደ ሳዶቅ ደፋር ሁን



‘ሳዶቅ ኃያልና ደፋር ወጣት ነበር።’—1 ዜና 12:28




ዓላማ

የሳዶቅ ምሳሌ ደፋሮች እንድንሆን የሚረዳን እንዴት ነው?




1-2. ሳዶቅ ማን ነበር? (1 ዜና መዋዕል 12:22, 26-28)


መልስህ



የሚከተለውን ሁኔታ በምናብህ ለመሣል ሞክር። ከ340,000 የሚበልጡ ሰዎች ዳዊትን በመላው እስራኤል ላይ ለማንገሥ ተሰብስበዋል። እነዚህ ሰዎች ለሦስት ቀን ያህል በኬብሮን አቅራቢያ በሚገኙት ዓለታማ ኮረብቶች ላይ ተሰብስበው ሞቅ ያለ ጭውውት ሲያደርጉ፣ ሲሳሳቁና በደስታ የውዳሴ መዝሙር ሲዘምሩ ቆይተዋል። (1 ዜና 12:39) ከእነዚህ ሰዎች መካከል ሳዶቅ የተባለ ወጣትም ይገኝበታል። ከሕዝቡ ብዛት አንጻር ሳዶቅ እዚያ መኖሩን ማንም ልብ ላይል ይችላል። ሆኖም ይሖዋ፣ ሳዶቅ እዚያ መኖሩን እንድናውቅ አድርጓል። (1 ዜና መዋዕል 12:22, 26-28⁠ን አንብብ።) ሳዶቅ ማን ነበር?

2 ሳዶቅ ከሊቀ ካህናቱ ከአብያታር ጋር በቅርበት የሚሠራ ካህን ነበር። በተጨማሪም ሳዶቅ የአምላክን ፈቃድ የማስተዋል ችሎታና አስደናቂ ጥበብ ያለው ባለራእይ ነበር። (2 ሳሙ. 15:27) ሰዎች ጥሩ ምክር ማግኘት ሲፈልጉ ሳዶቅን ያማክሩት ነበር። ከዚህም ሌላ ሳዶቅ ደፋር ሰው ነበር። በዚህ ርዕስ ውስጥ የምናተኩረው በዚህ ባሕርይው ላይ ነው።

 3. (ሀ) የይሖዋ አገልጋዮች ደፋር መሆን የሚያስፈልጋቸው ለምንድን ነው? (ለ) በዚህ ርዕስ ውስጥ ምን እንመለከታለን?


መልስህ



3 በእነዚህ የመጨረሻ ቀናት ሰይጣን በአምላክ ሕዝቦች ላይ የሚሰነዝረውን ጥቃት አፋፍሟል። (1 ጴጥ. 5:8) ይሖዋ ሰይጣንን እና ክፉ ሥርዓቱን እስኪያጠፋ በምንጠብቅበት ወቅት ደፋር መሆን ያስፈልገናል። (መዝ. 31:24) የሳዶቅን ድፍረት መኮረጅ የምንችልባቸውን ሦስት መንገዶች እስቲ እንመልከት።

ከአምላክ መንግሥት ጎን ቁም

 4. የይሖዋ ሕዝቦች ከአምላክ መንግሥት ጎን ለመቆም ድፍረት የሚያስፈልጋቸው ለምንድን ነው? (ሥዕሉንም ተመልከት።)


መልስህ



4 የይሖዋ ሕዝቦች እንደመሆናችን መጠን በሙሉ ልባችን ከአምላክ መንግሥት ጎን እንቆማለን። ሆኖም ብዙውን ጊዜ እንዲህ ማድረግ ድፍረት ይጠይቃል። (ማቴ. 6:33) ለምሳሌ በዚህ ክፉ ዓለም ውስጥ በይሖዋ መሥፈርቶች ለመመራትና የመንግሥቱን ምሥራች ለመስበክ ድፍረት ያስፈልገናል። (1 ተሰ. 2:2) በተጨማሪም ከመቼውም ጊዜ ይበልጥ በፖለቲካዊ ጉዳዮች በተከፋፈለው በዚህ ዓለም ውስጥ ገለልተኝነታችንን መጠበቅ ድፍረት ይጠይቃል። (ዮሐ. 18:36) በፖለቲካዊ ወይም በወታደራዊ እንቅስቃሴዎች ለመካፈል ፈቃደኛ ባለመሆናቸው የተነሳ የገንዘብ ኪሳራ የደረሰባቸው፣ አካላዊ ጥቃት የተሰነዘረባቸው አልፎ ተርፎም የታሰሩ በርካታ የይሖዋ ሕዝቦች አሉ።

ሌሎች በፖለቲካዊ ጉዳዮች ወገንተኛ ሲሆኑ ምን ታደርጋለህ? (አንቀጽ 4⁠ን ተመልከት)







 5. ሳዶቅ ከዳዊት ጎን ለመቆም ድፍረት ያስፈለገው ለምንድን ነው?


መልስህ



5 ሳዶቅ ወደ ኬብሮን የሄደው ዳዊት በመንገሡ ደስታውን ለመግለጽ ብቻ አልነበረም። ወደዚያ የሄደው መሣሪያ ታጥቆና ለጦርነት ተዘጋጅቶ ነው። (1 ዜና 12:38) ዳዊትን ተከትሎ ለመዋጋትና እስራኤልን ከጠላቶቹ ለመታደግ ፈቃደኛ ነበር። ሳዶቅ የውጊያ ተሞክሮ ሊጎድለው ቢችልም አስደናቂ ድፍረት ነበረው።

 6. ዳዊት በድፍረት ረገድ ለሳዶቅ ግሩም ምሳሌ የተወለት እንዴት ነው? (መዝሙር 138:3)


መልስህ



6 ሳዶቅ ካህን ከመሆኑ አንጻር እንዲህ ያለ አስደናቂ ድፍረት ሊኖረው የቻለው እንዴት ነው? በዙሪያው የነበሩት ሰዎች ጠንካራና ደፋር ነበሩ። ከእነሱ ምሳሌ እንደተጠቀመ ምንም ጥያቄ የለውም። ለምሳሌ ዳዊት “እስራኤል ወደ ጦርነት ሲወጣ” በድፍረት ሕዝቡን በመምራት ረገድ የተወው ምሳሌ ሁሉም እስራኤላውያን በሙሉ ልባቸው እንዲደግፉት አነሳስቷቸዋል። (1 ዜና 11:1, 2) ዳዊት ምንጊዜም ጠላቶቹን ለማሸነፍ የይሖዋን እርዳታ በመጠየቅ በእሱ ይታመን ነበር። (መዝ. 28:7፤ መዝሙር 138:3⁠ን አንብብ።) ሳዶቅ ሌሎች ግሩም ምሳሌዎችም ነበሩት፤ ከእነዚህ መካከል ዮዳሄና ተዋጊ የነበረው ልጁ በናያህ እንዲሁም ከዳዊት ጎን የቆሙት 22 አለቆች ይገኙበታል። (1 ዜና 11:22-25፤ 12:26-28) እነዚህ ሰዎች በሙሉ የዳዊትን ንግሥና ለመደገፍ ቆራጥ እርምጃ ወስደዋል።

 7. (ሀ) በዘመናችን ከእነማን የድፍረት ምሳሌ መማር እንችላለን? (ለ) በቪዲዮው ላይ ከተጠቀሰው ከወንድም ንሲሉ ምሳሌ ምን ትምህርት አግኝተሃል?


መልስህ



7 በድፍረት ከይሖዋ አገዛዝ ጎን የቆሙ ሰዎችን ምሳሌ መመርመራችን ብርታትና ድፍረት ይሰጠናል። ንጉሣችን ክርስቶስ ኢየሱስ በሰይጣን ፖለቲካዊ ሥርዓት ውስጥ እጁን እንዲያስገባ የተደረገበትን ጫና በጽናት ተቋቁሟል። (ማቴ. 4:8-11፤ ዮሐ. 6:14, 15) ብርታት ለማግኘት ምንጊዜም በይሖዋ ይታመን ነበር። በዘመናችንም በወታደራዊ አገልግሎት ወይም በፖለቲካዊ እንቅስቃሴዎች ለመካፈል ፈቃደኛ አለመሆናቸውን በድፍረት የገለጹ በርካታ ወጣት ወንድሞች ምሳሌ አለን። ተሞክሯቸውን jw.org ላይ እንድታነብ እናበረታታሃለን።*

ወንድሞችህን እርዳ

 8. ሽማግሌዎች ለወንድሞቻቸው ተግባራዊ እርዳታ ለመስጠት ድፍረት የሚያስፈልጋቸው መቼ ሊሆን ይችላል?


መልስህ



8 የይሖዋ ሕዝቦች እርስ በርስ መረዳዳት ያስደስታቸዋል። (2 ቆሮ. 8:4) ይሁንና አንዳንድ ጊዜ እንዲህ ማድረግ ድፍረት ይጠይቃል። ለምሳሌ ጦርነት በሚቀሰቀስበት ጊዜ የጉባኤ ሽማግሌዎች ወንድሞቻቸውና እህቶቻቸው ማበረታቻ፣ ድጋፍ እንዲሁም መንፈሳዊ ምግብና ቁሳዊ እርዳታ ሊያስፈልጋቸው እንደሚችል ይገነዘባሉ። ሽማግሌዎች ለመንጋው ፍቅር ስላላቸው የራሳቸውን ደህንነት አደጋ ላይ መጣል ቢጠይቅባቸውም እንኳ ወንድሞቻቸው የሚያስፈልጋቸውን ነገር ያቀርባሉ። (ዮሐ. 15:12, 13) በዚህ ረገድ ሳዶቅ የተወውን የድፍረት ምሳሌ ይከተላሉ።

 9. ሁለተኛ ሳሙኤል 15:27-29 እንደሚገልጸው ዳዊት ሳዶቅን ምን እንዲያደርግ አዘዘው? (ሥዕሉንም ተመልከት።)


መልስህ



9 የዳዊት ሕይወት አደጋ ላይ ወድቋል። ልጁ አቢሴሎም መንግሥቱን ከእሱ ለመንጠቅ ቆርጦ ተነስቷል። (2 ሳሙ. 15:12, 13) ዳዊት ወዲያውኑ ኢየሩሳሌምን ለቆ መውጣት አለበት። አገልጋዮቹን “ተነሱ፣ እንሽሽ፤ አለዚያ አንዳችንም ከአቢሴሎም እጅ አናመልጥም” አላቸው። (2 ሳሙ. 15:14) አገልጋዮቹ እየወጡ ሳሉ ዳዊት አንድ ሰው ኢየሩሳሌም ቀርቶ የአቢሴሎምን ዕቅድ ሊያሳውቀው እንደሚገባ ተገነዘበ። ስለዚህ ሰላዮች እንዲሆኑ ሳዶቅንና ሌሎቹን ካህናት ወደ ኢየሩሳሌም መልሶ ላካቸው። (2 ሳሙኤል 15:27-29⁠ን አንብብ።) እነዚህ ሰዎች በጣም መጠንቀቅ ነበረባቸው። ዳዊት ለእነዚህ ካህናት የሰጣቸው ሥራ አደገኛ አልፎ ተርፎም ሕይወታቸውን ሊያሳጣቸው የሚችል ነበር። ትዕቢተኛ፣ ቂመኛና ከሃዲ የሆነው አቢሴሎም፣ ሳዶቅና ሌሎቹ ካህናት ለዳዊት ወግነው እየሰለሉት እንደሆነ ቢያውቅ ምን ሊያደርግ እንደሚችል እስቲ አስበው!



[image: የዳዊት አገልጋዮች ኢየሩሳሌምን ለቀው ሲወጡ ዳዊት ሳዶቅን እያነጋገረው።]

ዳዊት ለሳዶቅ አደገኛ ተልእኮ ሰጥቶታል (አንቀጽ 9⁠ን ተመልከት)







10. ሳዶቅና አብረውት የነበሩት ሰዎች የዳዊትን ሕይወት የታደጉለት እንዴት ነው?


መልስህ



10 ዳዊት ከሳዶቅና ከሌላ ታማኝ ወዳጁ ከኩሲ ጋር በመተባበር አንድ ዕቅድ አወጣ። (2 ሳሙ. 15:32-37) በዚህ ዕቅድ መሠረት ኩሲ አቢሴሎምን የሚደግፍ መስሎ በመቅረብ ዳዊትን ለማጥቃት የሚያስችል ወታደራዊ ምክረ ሐሳብ አቀረበ፤ ይህ ስልት ዳዊት ቅድመ ዝግጅት የሚያደርግበት ጊዜ ይሰጠዋል። ቀጥሎም ኩሲ ዕቅዱን ለሳዶቅና ለአብያታር ነገራቸው። (2 ሳሙ. 17:8-16) ሁለቱ ሰዎች ደግሞ ለዳዊት መልእክት ላኩበት። (2 ሳሙ. 17:17) በይሖዋ እርዳታ ሳዶቅና ሌሎቹ ካህናት የዳዊትን ሕይወት ለመታደግ ትልቅ አስተዋጽኦ አበርክተዋል።—2 ሳሙ. 17:21, 22

11. ወንድሞቻችንን በምንረዳበት ጊዜ የሳዶቅን ድፍረት መኮረጅ የምንችለው እንዴት ነው?


መልስህ



11 በአደገኛ ወቅት ወንድሞቻችንን እንድንረዳ ከተጠየቅን እንደ ሳዶቅ ዓይነት ድፍረት ማሳየት የምንችለው እንዴት ነው? (1) መመሪያ ተከተል። እንዲህ ባሉት ሁኔታዎች ውስጥ ስንሆን አንድነታችንን መጠበቃችን በጣም አስፈላጊ ነው። ከቅርንጫፍ ቢሮው ያገኘኸውን መመሪያ ተከተል። (ዕብ. 13:17) ሽማግሌዎች ለአደጋ ከመዘጋጀት እንዲሁም አደጋ ሲከሰት መወሰድ ካለባቸው እርምጃዎች ጋር በተያያዘ ያሉትን መመሪያዎች አዘውትረው መከለስ ይኖርባቸዋል። (1 ቆሮ. 14:33, 40) (2) ደፋር ሆኖም ጠንቃቃ ሁን። (ምሳሌ 22:3) የማመዛዘን ችሎታህን ተጠቀም። ሳያስፈልግ ራስህን አደጋ ላይ አትጣል። (3) በይሖዋ ታመን። ይሖዋ የአንተም ሆነ የወንድሞችህ ደህንነት በጥልቅ እንደሚያሳስበው አስታውስ። ደህንነትህን አደጋ ላይ ሳትጥል ወንድሞችህን እንድትደግፍ ሊረዳህ ይችላል።

12-13. ከቪክቶር እና ከቪታሊ ተሞክሮ ምን ትምህርት አግኝተሃል? (ሥዕሉንም ተመልከት።)


መልስህ



12 በዩክሬን ጦርነት ወቅት ለእምነት አጋሮቻቸው ምግብና ውኃ ለማድረስ ተግተው ይሠሩ የነበሩ ቪክቶር እና ቪታሊ የተባሉ ሁለት ወንድሞችን እንደ ምሳሌ እንውሰድ። ቪክቶር እንዲህ ብሏል፦ “ምግብ ለማግኘት ያልፈለግንበት ቦታ አልነበረም። ብዙ ጊዜ በዙሪያችን ተኩስ እንሰማ ነበር። አንድ ወንድም አስቀድሞ ያከማቸውን ምግብ በልግስና ሰጠ። በዚህ ስጦታ ምክንያት በርካታ አስፋፊዎች ለተወሰነ ጊዜ የሚበቃቸውን ምግብ ማግኘት ችለዋል። አንዳንድ ቁሳቁሶችን ወደ መኪናችን እየጫንን ሳለ እኛ ካለንበት 20 ሜትር ርቀት ላይ ቦምብ ፈነዳ። በዚያ ዕለት፣ ወንድሞችን መርዳቴን ለመቀጠል የሚያስችል ድፍረት እንዲሰጠኝ ቀኑን ሙሉ ወደ ይሖዋ ስጸልይ ዋልኩ።”

13 ቪታሊ ደግሞ እንዲህ ብሏል፦ “ሁኔታው በጣም ድፍረት የሚጠይቅ ነበር። ለመጀመሪያ ጊዜ ያደረግኩት ጉዞ 12 ሰዓት ፈጅቶብኛል። መንገዱን ሙሉ ወደ ይሖዋ ስጸልይ ነበር።” ቪታሊ ደፋር ቢሆንም ጠንቃቃም ነበር። እንዲህ ብሏል፦ “ጥበበኛ መሆንና ልኬን ማወቅ እንድችል እንዲረዳኝ ወደ ይሖዋ እጸልይ ነበር። የምነዳው ባለሥልጣናቱ በፈቀዷቸው መንገዶች ላይ ብቻ ነው። ወንድሞችና እህቶች ተባብረው የሚሠሩበትን መንገድ በዓይኔ በማየቴ በጣም ተበረታትቻለሁ። ከመንገድ ላይ እንቅፋቶችን ያነሱልን፣ የእርዳታ ቁሳቁሶችን ይሰበስቡና ይጭኑ እንዲሁም መንገድ ላይ የምንመገበው ምግብና የምናርፍበት ቦታ ያዘጋጁልን ነበር።”



[image: ሁለት ወንድሞች በጦርነት ቀጠና ውስጥ በመኪና ሲሄዱ። ከኋላቸው ፍርስራሽ፣ ጭስና እሳት ይታያል።]

በአደገኛ ወቅት ወንድሞችህን ስትረዳ ደፋር ሆኖም ጠንቃቃ ሁን (አንቀጽ 12-13⁠ን ተመልከት)







ምንጊዜም ለይሖዋ ታማኝ ሁን

14. የቤተሰባችን አባል ወይም የቅርብ ጓደኛችን ይሖዋን ሲተው ምን ሊሰማን ይችላል?


መልስህ



14 በሕይወታችን ውስጥ ሊያጋጥሙን ከሚችሉት በጣም ተስፋ አስቆራጭ ፈተናዎች አንዱ የቤተሰባችን አባል ወይም የቅርብ ጓደኛችን ይሖዋን ሲተው ማየት ነው። (መዝ. 78:40፤ ምሳሌ 24:10) ከግለሰቡ ጋር በጣም የምንቀራረብ ከሆነ ደግሞ ሁኔታውን መቀበል የዚያኑ ያህል ከባድ ይሆንብናል። አንተም እንዲህ ያለ ከባድ ፈተና አጋጥሞህ ከሆነ የሳዶቅ የታማኝነት ምሳሌ ሊያበረታታህ ይችላል።

15. ሳዶቅ ለይሖዋ ታማኝ ሆኖ ለመቀጠል ድፍረት ያስፈለገው ለምንድን ነው? (1 ነገሥት 1:5-8)


መልስህ



15 ሳዶቅ የቅርብ ጓደኛው አብያታር ታማኝነቱን ባጓደለበት ወቅት ለይሖዋ ታማኝ ሆኖ ቀጥሏል። ሁኔታው የተፈጠረው በዳዊት የግዛት ዘመን መገባደጃ አካባቢ ነው። ይሖዋ ዳዊትን ተክቶ እንዲነግሥ የመረጠው ሰለሞንን ቢሆንም ዳዊት መሞቻው በተቃረበበት ወቅት ልጁ አዶንያስ ዙፋኑን ለመውሰድ አሰበ። (1 ዜና 22:9, 10) አብያታር አዶንያስን ለመደገፍ መረጠ። (1 ነገሥት 1:5-8⁠ን አንብብ።) አብያታር እንዲህ ማድረጉ ለዳዊት ብቻ ሳይሆን ለይሖዋም ታማኝ እንዳልሆነ የሚያሳይ ነው። ሳዶቅ ይህን ሲያይ ምን ያህል አዝኖ እንደሚሆን መገመት ትችላለህ? እሱና አብያታር ከ40 ዓመት በላይ አብረው በክህነት አገልግለዋል። (2 ሳሙ. 8:17) ‘ከእውነተኛው አምላክ ታቦት’ ጋር የተያያዙ ሥራዎችን አብረው ያከናውኑ ነበር። (2 ሳሙ. 15:29) ሁለቱም መጀመሪያ ላይ የዳዊትን ንግሥና ደግፈዋል፤ ሌሎች ብዙ ነገሮችንም አብረው አከናውነዋል።—2 ሳሙ. 19:11-14

16. ሳዶቅ ታማኝነቱን እንዲጠብቅ የረዳው ምን ሊሆን ይችላል?


መልስህ



16 አብያታር ታማኝነቱን ቢያጓድልም ሳዶቅ ለይሖዋ ታማኝ ሆኖ ቀጥሏል። ዳዊት የሳዶቅን ታማኝነት ተጠራጥሮ አያውቅም። የአዶንያስ ሴራ ሲጋለጥ ዳዊት ሰለሞንን ንጉሥ አድርገው እንዲቀቡት ሳዶቅን፣ ናታንን እና በናያህን ጠየቃቸው። (1 ነገ. 1:32-34) ሳዶቅ እንደ ናታን እና እንደ ሌሎቹ የንጉሥ ዳዊት ደጋፊዎች ካሉ ታማኝ የይሖዋ አገልጋዮች ጋር አብሮ መሆኑ አጠናክሮትና አበረታቶት መሆን አለበት። (1 ነገ. 1:38, 39) ሰለሞን ንጉሥ ከሆነ በኋላ “በአብያታር ቦታ . . . ካህኑን ሳዶቅን ሾመው።”—1 ነገ. 2:35

17. አንድ የምትቀርበው ሰው ይሖዋን ለመተው ከመረጠ የሳዶቅን ምሳሌ መከተል የምትችለው እንዴት ነው?


መልስህ



17 አንተስ የሳዶቅን ምሳሌ መከተል የምትችለው እንዴት ነው? አንድ የምትቀርበው ሰው ይሖዋን ለመተው ከመረጠ አንተ ለይሖዋ ታማኝ ለመሆን መምረጥህን በግልጽ አሳይ። (ኢያሱ 24:15) ይሖዋ የሚያስፈልግህን ብርታትና ድፍረት ይሰጥሃል። ወደ ይሖዋ ጸልይ፤ እንዲሁም ከሌሎች ታማኝ የይሖዋ አገልጋዮች ጋር ተቀራረብ። ይሖዋ ታማኝነትህን ከፍ አድርጎ ይመለከታል፤ ወሮታህንም ይከፍልሃል።—2 ሳሙ. 22:26

18. ከማርኮ እና ከሲድሴ ተሞክሮ ምን ትምህርት አግኝተሃል?


መልስህ



18 የማርኮን እና የባለቤቱን የሲድሴን ምሳሌ እንመልከት። ሁለት ሴቶች ልጆቻቸው ራሳቸውን ከቻሉ በኋላ ይሖዋን ማገልገላቸውን አቆሙ። ማርኮ እንዲህ ብሏል፦ “ወላጆች ልጆቻቸው ከተወለዱበት ዕለት አንስቶ በጣም ይወዷቸዋል። ልጆቻቸውን ከጉዳት ለመጠበቅ ሲሉ ማንኛውንም ነገር ለማድረግ ፈቃደኞች ናቸው። ስለዚህ ልጆቻቸው ይሖዋን ለመተው ሲመርጡ ቅስማቸው ይሰበራል።” አክሎም እንዲህ ብሏል፦ “ሆኖም ይሖዋ ከጎናችን አልተለየም። እኔ በምደክምበት ጊዜ ባለቤቴ ጠንካራ እንድትሆን፣ እሷ በምትደክምበት ጊዜ ደግሞ እኔ ጠንካራ እንድሆን አድርጓል።” ሲድሴ ደግሞ እንዲህ ብላለች፦ “ይሖዋ የሚያስፈልገንን ጥንካሬ ባይሰጠን ኖሮ መጽናት አንችልም ነበር። ልጆቻችን ይሖዋን የተዉት በእኔ ጥፋት እንደሆነ ይሰማኝ ነበር፤ ስለዚህ ስሜቴን ለይሖዋ ነገርኩት። ከተወሰነ ጊዜ በኋላ ለበርካታ ዓመታት አግኝቻት የማላውቃት አንዲት እህት ወደ እኔ መጥታ እጇን ትከሻዬ ላይ አደረገችና ዓይን ዓይኔን እያየች ‘ሲድሴ አስታውሺ፣ የአንቺ ጥፋት አይደለም’ አለችኝ። በይሖዋ እርዳታ ደስታዬን ጠብቄ እሱን ማገልገል ችያለሁ።”

19. ቁርጥ ውሳኔህ ምንድን ነው?


መልስህ



19 ይሖዋ ሁሉም አገልጋዮቹ እንደ ሳዶቅ ደፋር እንዲሆኑ ይፈልጋል። (2 ጢሞ. 1:7) ይሁንና በራሳችን ብርታት እንድንታመን አይፈልግም። ከዚህ ይልቅ በእሱ እንድንታመን ይፈልጋል። እንግዲያው ድፍረት የሚጠይቅ ሁኔታ ሲያጋጥምህ የይሖዋን እርዳታ ጠይቅ። እንደ ሳዶቅ ደፋር እንድትሆን እንደሚረዳህ እርግጠኛ መሆን ትችላለህ!—1 ጴጥ. 5:10



ከሚከተሉት ሁኔታዎች ጋር በተያያዘ የሳዶቅን ድፍረት መኮረጅ የምትችለው እንዴት ነው?


	  ከአምላክ መንግሥት ጎን ለመቆም


መልስህ





	  ወንድሞችህን ለመርዳት


መልስህ





	  ምንጊዜም ለይሖዋ ታማኝ ለመሆን


መልስህ












መዝሙር 126 ነቅተህ ኑር፣ ጸንተህ ቁም፣ በርታ



^  እውነተኛ ክርስቲያኖች ድፍረት ያስፈልጋቸዋል—የገለልተኝነት አቋም ለመጠበቅ የሚለውን ቪዲዮ jw.org ላይ ተመልከት።






^ (1 ዜና 12:28) በተጨማሪም ሳዶቅ የተባለው ኃያልና ደፋር ወጣት ከአባቶቹ ቤት ከተውጣጡ 22 አለቆች ጋር መጣ።



^ (1 ዜና 12:22) ሠራዊቱም እንደ አምላክ ሠራዊት ታላቅ እስኪሆን ድረስ፣ ዳዊትን ለመርዳት በየዕለቱ ብዙ ሰዎች ይጎርፉ ነበር።



^ (1 ዜና 12:26-28) ከሌዋውያን 4,600 ነበሩ። 27 ዮዳሄ የአሮን ልጆች መሪ የነበረ ሲሆን ከእሱም ጋር 3,700 ሰዎች ነበሩ፤ 28 በተጨማሪም ሳዶቅ የተባለው ኃያልና ደፋር ወጣት ከአባቶቹ ቤት ከተውጣጡ 22 አለቆች ጋር መጣ።



^  (1 ዜና 12:39) ወንድሞቻቸው አዘጋጅተውላቸው ስለነበር በዚያ እየበሉና እየጠጡ ከዳዊት ጋር ሦስት ቀን ቆዩ።



^  (1 ዜና 12:22) ሠራዊቱም እንደ አምላክ ሠራዊት ታላቅ እስኪሆን ድረስ፣ ዳዊትን ለመርዳት በየዕለቱ ብዙ ሰዎች ይጎርፉ ነበር።



^  (1 ዜና 12:26-28) ከሌዋውያን 4,600 ነበሩ። 27 ዮዳሄ የአሮን ልጆች መሪ የነበረ ሲሆን ከእሱም ጋር 3,700 ሰዎች ነበሩ፤ 28 በተጨማሪም ሳዶቅ የተባለው ኃያልና ደፋር ወጣት ከአባቶቹ ቤት ከተውጣጡ 22 አለቆች ጋር መጣ።



^  (2 ሳሙ. 15:27) ንጉሡም ካህኑን ሳዶቅን እንዲህ አለው፦ “አንተ ባለ ራእይ አይደለህም? በል እንግዲህ ወደ ከተማዋ በሰላም ተመለስ፤ ሁለቱን ልጆቻችሁን ማለትም የገዛ ልጅህን አኪማዓስንና የአብያታርን ልጅ ዮናታንን ይዘህ ተመለስ።



^  (1 ጴጥ. 5:8) የማስተዋል ስሜታችሁን ጠብቁ፤ ንቁ ሆናችሁ ኑሩ! ጠላታችሁ ዲያብሎስ የሚውጠውን ፈልጎ እንደሚያገሳ አንበሳ ይንጎራደዳል።



^  (መዝ. 31:24) እናንተ ይሖዋን የምትጠባበቁ ሁሉ፣ ደፋር ሁኑ፤ ልባችሁም ይጽና።



^  (ማቴ. 6:33) “እንግዲያው ከሁሉ አስቀድማችሁ የአምላክን መንግሥትና ጽድቅ ፈልጉ፤* እነዚህም ነገሮች ሁሉ ይሰጧችኋል።

ወይም “መፈለጋችሁን ቀጥሉ።”


^  (1 ተሰ. 2:2) እንደምታውቁት በመጀመሪያ በፊልጵስዩስ መከራና እንግልት ደርሶብን ነበር፤ ይሁንና ከባድ ተቃውሞ እያለም* የአምላክን ምሥራች ለእናንተ ለመንገር በአምላካችን እርዳታ እንደ ምንም ብለን ድፍረት አገኘን።

“ይሁንና በከፍተኛ ተጋድሎ” ማለትም ሊሆን ይችላል።


^  (ዮሐ. 18:36) ኢየሱስም እንዲህ ሲል መለሰ፦ “መንግሥቴ የዚህ ዓለም ክፍል አይደለም። መንግሥቴ የዚህ ዓለም ክፍል ቢሆን ኖሮ በአይሁዳውያን እጅ እንዳልወድቅ አገልጋዮቼ ይዋጉልኝ ነበር። አሁን ግን መንግሥቴ ከዚህ አይደለም።”



^  (1 ዜና 12:38) እነዚህ ሁሉ በአንድነት ለውጊያ የተሰለፉና ለጦርነት ዝግጁ የሆኑ ወታደሮች ነበሩ፤ ዳዊትን በመላው እስራኤል ላይ ለማንገሥ በአንድ ልብ ሆነው ወደ ኬብሮን መጡ፤ በተጨማሪም የቀረው የእስራኤል ሕዝብ ሁሉ በአንድ ልብ ሆኖ ዳዊትን ለማንገሥ ተነሳ።



^ (መዝ. 138:3) በተጣራሁ ቀን መለስክልኝ፤ ደፋርና* ብርቱ አደረግከኝ።

ወይም “በነፍሴ ደፋርና።”


^  (1 ዜና 11:1, 2) ከጊዜ በኋላ እስራኤላውያን በሙሉ በኬብሮን ወደሚገኘው ወደ ዳዊት ተሰብስበው እንዲህ አሉት፦ “እንግዲህ እኛ የአጥንትህ ፍላጭ፣ የሥጋህም ቁራጭ ነን።* 2 ባለፉት ዘመናት ሳኦል ንጉሥ በነበረበት ጊዜ እስራኤል ወደ ጦርነት ሲወጣ የምትመራው* አንተ ነበርክ። አምላክህ ይሖዋም ‘ሕዝቤን እስራኤልን እረኛ ሆነህ ትጠብቃለህ፤ በሕዝቤ በእስራኤልም ላይ መሪ ትሆናለህ’ ብሎህ ነበር።”

ወይም “የሥጋ ዘመዶችህ ነን።”
ቃል በቃል “እስራኤልን የምታስወጣውና የምታስገባው።”


^  (መዝ. 28:7) ይሖዋ ብርታቴና ጋሻዬ ነው፤ ልቤ በእሱ ይተማመናል። ከእሱ እርዳታ ስላገኘሁ ልቤ ሐሴት ያደርጋል፤ በመዝሙሬም አወድሰዋለሁ።



^  (መዝ. 138:3) በተጣራሁ ቀን መለስክልኝ፤ ደፋርና* ብርቱ አደረግከኝ።

ወይም “በነፍሴ ደፋርና።”


^  (1 ዜና 11:22-25) የዮዳሄ ልጅ በናያህ በቃብጽኤል ብዙ ጀብዱ የፈጸመ ደፋር ሰው* ነበር። እሱም የሞዓቡን የአርዔልን ሁለት ወንዶች ልጆች ገደለ፤ እንዲሁም በረዶ በሚጥልበት ዕለት ወደ አንድ የውኃ ማጠራቀሚያ ጉድጓድ ወርዶ አንበሳ ገደለ። 23 ደግሞም ቁመቱ አምስት ክንድ* የሆነ እጅግ ግዙፍ ግብፃዊ ገደለ። ግብፃዊው የሸማኔ መጠቅለያ የሚመስል ጦር በእጁ ይዞ የነበረ ቢሆንም በትር ብቻ ይዞ በመግጠም የግብፃዊውን ጦር ከእጁ ቀምቶ በገዛ ጦሩ ገደለው። 24 የዮዳሄ ልጅ በናያህ ያደረጋቸው ነገሮች እነዚህ ነበሩ፤ እሱም እንደ ሦስቱ ኃያላን ተዋጊዎች ዝነኛ ነበር። 25 ከሠላሳዎቹም ይበልጥ ታዋቂ የነበረ ቢሆንም የሦስቱን ሰዎች ያህል ማዕረግ አላገኘም። ይሁን እንጂ ዳዊት የራሱ የክብር ዘብ አለቃ አድርጎ ሾመው።

ቃል በቃል “የጀግና ልጅ።”
ቁመቱ 2.23 ሜትር ገደማ ነበር። ከተጨማሪው መረጃ ላይ ለ14ን ተመልከት።


^  (1 ዜና 12:26-28) ከሌዋውያን 4,600 ነበሩ። 27 ዮዳሄ የአሮን ልጆች መሪ የነበረ ሲሆን ከእሱም ጋር 3,700 ሰዎች ነበሩ፤ 28 በተጨማሪም ሳዶቅ የተባለው ኃያልና ደፋር ወጣት ከአባቶቹ ቤት ከተውጣጡ 22 አለቆች ጋር መጣ።



^  (ማቴ. 4:8-11) እንደገናም ዲያብሎስ በጣም ረጅም ወደሆነ ተራራ ወስዶ የዓለምን መንግሥታት ሁሉና ክብራቸውን አሳየው። 9 ከዚያም “አንድ ጊዜ ተደፍተህ ብታመልከኝ እነዚህን ሁሉ እሰጥሃለሁ” አለው። 10 በዚህ ጊዜ ኢየሱስ “አንተ ሰይጣን፣ ከፊቴ ራቅ! ‘ይሖዋ* አምላክህን ብቻ አምልክ፤ ለእሱም ብቻ ቅዱስ አገልግሎት አቅርብ’ ተብሎ ተጽፏልና” አለው። 11 ከዚያም ዲያብሎስ ትቶት ሄደ፤ እነሆም፣ መላእክት መጥተው ያገለግሉት ጀመር።

ከተጨማሪው መረጃ ላይ ሀ5ን ተመልከት።


^  (ዮሐ. 6:14, 15) ሰዎቹም ኢየሱስ የፈጸመውን ተአምራዊ ምልክት ባዩ ጊዜ “ወደ ዓለም እንደሚመጣ ትንቢት የተነገረለት ነቢይ በእርግጥ ይህ ነው” አሉ። 15 ከዚያም ኢየሱስ ሰዎቹ መጥተው ሊይዙትና ሊያነግሡት እንዳሰቡ ስላወቀ ብቻውን ዳግመኛ ወደ ተራራ ገለል አለ።



^  (2 ቆሮ. 8:4) ምክንያቱም እነዚህ ወንድሞች ለቅዱሳን በልግስና በመስጠት፣ በእርዳታ አገልግሎቱ ለመካፈል መብት እንዲሰጣቸው በራሳቸው ፍላጎት ተነሳስተው ይለምኑን እንዲያውም ይማጸኑን ነበር።



^  (ዮሐ. 15:12, 13) ትእዛዜ ይህ ነው፤ እኔ እንደወደድኳችሁ እናንተም እርስ በርሳችሁ ተዋደዱ። 13 ሕይወቱን* ለወዳጆቹ ሲል አሳልፎ ከሚሰጥ ሰው የበለጠ ፍቅር ያለው ማንም የለም።

ወይም “ነፍሱን።”


^ (2 ሳሙ. 15:27-29) ንጉሡም ካህኑን ሳዶቅን እንዲህ አለው፦ “አንተ ባለ ራእይ አይደለህም? በል እንግዲህ ወደ ከተማዋ በሰላም ተመለስ፤ ሁለቱን ልጆቻችሁን ማለትም የገዛ ልጅህን አኪማዓስንና የአብያታርን ልጅ ዮናታንን ይዘህ ተመለስ። 28 እኔም ከእናንተ አንድ መልእክት እስኪመጣልኝ ድረስ በምድረ በዳው በሚገኙት መልካዎች* አጠገብ እቆያለሁ።” 29 ስለዚህ ሳዶቅና አብያታር የእውነተኛውን አምላክ ታቦት ይዘው ወደ ኢየሩሳሌም ተመለሱ፤ እነሱም በዚያ ተቀመጡ።

ወንዝ ማቋረጥ የሚቻልበት ጥልቀት የሌለው የወንዝ ክፍል።


^  (2 ሳሙ. 15:12, 13) በተጨማሪም አቢሴሎም መሥዋዕቶቹን በሚያቀርብበት ጊዜ የዳዊትን አማካሪ ጊሎአዊውን አኪጦፌልን ከከተማው ከጊሎ ልኮ አስጠራው። አቢሴሎም የጠነሰሰው ሴራ እየተጠናከረ ሄደ፤ ከአቢሴሎም ጎን የተሰለፈውም ሕዝብ ቁጥር እየጨመረ መጣ። 13 በኋላም አንድ ሰው ወደ ዳዊት መጥቶ “የእስራኤል ሰዎች ልብ ወደ አቢሴሎም ሸፍቷል” ሲል ነገረው።



^  (2 ሳሙ. 15:14) ዳዊትም በኢየሩሳሌም አብረውት የነበሩትን አገልጋዮቹን በሙሉ ወዲያውኑ እንዲህ አላቸው፦ “ተነሱ፣ እንሽሽ፤ አለዚያ አንዳችንም ከአቢሴሎም እጅ አናመልጥም! በፍጥነት መጥቶ እንዳይዘንና እንዳያጠፋን፣ ከተማዋንም በሰይፍ እንዳይመታ ቶሎ ብለን ከዚህ እንሂድ!”



^  (2 ሳሙ. 15:27-29) ንጉሡም ካህኑን ሳዶቅን እንዲህ አለው፦ “አንተ ባለ ራእይ አይደለህም? በል እንግዲህ ወደ ከተማዋ በሰላም ተመለስ፤ ሁለቱን ልጆቻችሁን ማለትም የገዛ ልጅህን አኪማዓስንና የአብያታርን ልጅ ዮናታንን ይዘህ ተመለስ። 28 እኔም ከእናንተ አንድ መልእክት እስኪመጣልኝ ድረስ በምድረ በዳው በሚገኙት መልካዎች* አጠገብ እቆያለሁ።” 29 ስለዚህ ሳዶቅና አብያታር የእውነተኛውን አምላክ ታቦት ይዘው ወደ ኢየሩሳሌም ተመለሱ፤ እነሱም በዚያ ተቀመጡ።

ወንዝ ማቋረጥ የሚቻልበት ጥልቀት የሌለው የወንዝ ክፍል።


^  (2 ሳሙ. 15:32-37) ዳዊት ሕዝቡ ለአምላክ ይሰግድበት ወደነበረው የተራራ ጫፍ ሲደርስ አርካዊው ኩሲ ልብሱን ቀዶና በራሱ ላይ አቧራ ነስንሶ እሱን ለማግኘት በዚያ ይጠባበቅ ነበር። 33 ዳዊት ግን እንዲህ አለው፦ “አብረኸኝ የምትሻገር ከሆነ ሸክም ትሆንብኛለህ። 34 ከዚህ ይልቅ ወደ ከተማዋ ተመልሰህ አቢሴሎምን ‘ንጉሥ ሆይ፣ እኔ የአንተ አገልጋይ ነኝ። ቀደም ሲል የአባትህ አገልጋይ ነበርኩ፤ አሁን ግን የአንተ አገልጋይ ነኝ’ ብትለው የአኪጦፌልን ምክር ታከሽፍልኛለህ። 35 ካህናት የሆኑት ሳዶቅና አብያታር እዚያው ከአንተ ጋር አይደሉም? ከንጉሡ ቤት የምትሰማውን ነገር ሁሉ ካህናት ለሆኑት ለሳዶቅና ለአብያታር ንገራቸው። 36 ከእነሱም ጋር ሁለቱ ልጆቻቸው ማለትም የሳዶቅ ልጅ አኪማዓስና የአብያታር ልጅ ዮናታን አሉ፤ እናንተም የምትሰሙትን ማንኛውንም ነገር በእነሱ በኩል ልካችሁ አሳውቁኝ።” 37 በመሆኑም አቢሴሎም ወደ ኢየሩሳሌም ሲገባ የዳዊት ወዳጅ* የሆነው ኩሲ ወደ ከተማዋ ሄደ።

ወይም “ሚስጥረኛ።”


^  (2 ሳሙ. 17:8-16) አክሎም ኩሲ እንዲህ አለ፦ “መቼም አባትህም ሆነ አብረውት ያሉት ሰዎች ኃያል ተዋጊዎችና በሜዳ እንዳለች ግልገሎቿን ያጣች ድብ ምንም ነገር ከማድረግ የማይመለሱ* መሆናቸውን በሚገባ ታውቃለህ። ደግሞም አባትህ ጦረኛ ነው፤ ሌሊት ከሕዝቡ ጋር አያድርም። 9 ይህን ጊዜ እኮ አንድ ዋሻ* ውስጥ ወይም ሌላ ቦታ ተደብቋል፤ እሱ ቀድሞ ጥቃት ከሰነዘረ ይህን የሰሙ ሁሉ ‘አቢሴሎምን የተከተሉት ሰዎች ድል ተመቱ!’ ብለው ያወራሉ። 10 ልቡ እንደ አንበሳ የሆነ ደፋር ሰው እንኳ በፍርሃት መራዱ አይቀርም፤ ምክንያቱም አባትህ ኃያል ተዋጊ፣ አብረውት ያሉትም ሰዎች ጀግኖች መሆናቸውን መላው እስራኤል ያውቃል። 11 እንግዲህ እኔ የምመክርህ ይህ ነው፦ ከብዛቱ የተነሳ በባሕር ዳር እንዳለ አሸዋ የሆነው ከዳን አንስቶ እስከ ቤርሳቤህ ድረስ ያለው የእስራኤል ሕዝብ በሙሉ ወደ አንተ ይሰብሰብ፤ አንተ ራስህም እየመራህ ወደ ውጊያ ውሰዳቸው። 12 እኛም የገባበት ገብተን ጥቃት እንሰነዝርበታለን፤ በመሬት ላይ እንደሚወርድ ጤዛም እንወርድበታለን፤ እሱም ሆነ ከእሱ ጋር ያሉት ሰዎች አንዳቸውም አያመልጡም። 13 ወደ አንድ ከተማ ቢሸሽ እንኳ መላው እስራኤል ወደ ከተማዋ ገመድ ይዞ በመሄድ፣ ከተማዋን ጎትተን አንዲት ጠጠር ሳናስቀር ሸለቆ ውስጥ እንከታታለን።” 14 ከዚያም አቢሴሎምና የእስራኤል ሰዎች በሙሉ “ከአኪጦፌል ምክር ይልቅ የአርካዊው የኩሲ ምክር ይሻላል!” አሉ። ምክንያቱም ይሖዋ በአቢሴሎም ላይ ጥፋት ለማምጣት ሲል ይሖዋ መልካም የሆነውን የአኪጦፌልን ምክር ለማክሸፍ ወስኖ* ነበር። 15 በኋላም ኩሲ ካህናት የሆኑትን ሳዶቅንና አብያታርን እንዲህ አላቸው፦ “አኪጦፌል እንዲህ እንዲህ በማለት አቢሴሎምንና የእስራኤልን ሽማግሌዎች መክሯቸው ነበር፤ እኔ ደግሞ እንዲህ እንዲህ ብዬ መክሬያቸዋለሁ። 16 አሁንም ለዳዊት ፈጥናችሁ መልእክት በመላክ እንዲህ ብላችሁ አስጠንቅቁት፦ ‘ዛሬ ሌሊት በምድረ በዳው ባሉት መልካዎች* እንዳታድር፤ የግድ መሻገር አለብህ፤ አለዚያ ንጉሡና አብሮት ያለው ሕዝብ በሙሉ ያልቃል።’”*

ወይም “በነፍሳቸው የተመረሩ።”
ወይም “ጉድጓድ፤ ገደል።”
ወይም “አዝዞ።”
“በረሃማ ሜዳዎች” ማለትም ሊሆን ይችላል። መልካ ወንዝ ማቋረጥ የሚቻልበት ጥልቀት የሌለው የወንዝ ክፍል ነው።
ቃል በቃል “ይዋጣል።”


^  (2 ሳሙ. 17:17) ዮናታንና አኪማዓስም በኤንሮጌል ተቀምጠው ነበር፤ በመሆኑም አንዲት አገልጋይ ሄዳ መልእክቱን ነገረቻቸው፤ እነሱም ሁኔታውን ለንጉሥ ዳዊት ለመንገር ሄዱ። ምክንያቱም ወደ ከተማዋ ከገባን እንታያለን ብለው ፈርተው ነበር።



^  (2 ሳሙ. 17:21, 22) ሰዎቹ ከሄዱም በኋላ አኪማዓስና ዮናታን ከጉድጓዱ ወጥተው ወደ ንጉሥ ዳዊት በመሄድ “እናንተ ሰዎች፣ ተነስታችሁ በፍጥነት ወንዙን ተሻገሩ፤ ምክንያቱም አኪጦፌል ስለ እናንተ እንዲህ እንዲህ የሚል ምክር ሰጥቷል” አሉት። 22 ዳዊትና አብሮት የነበረው ሕዝብ በሙሉ ወዲያውኑ ተነስተው ዮርዳኖስን ተሻገሩ። ጎህ ሲቀድም ዮርዳኖስን ሳይሻገር የቀረ አንድም ሰው አልነበረም።



^  (ዕብ. 13:17) ተግተው ስለሚጠብቋችሁና* ይህን በተመለከተ ስሌት ስለሚያቀርቡ በመካከላችሁ ሆነው አመራር ለሚሰጧችሁ ታዘዙ እንዲሁም ተገዙ፤ ይህን የምታደርጉት ሥራቸውን በደስታ እንጂ በሐዘን እንዳያከናውኑ ነው፤ አለዚያ ሥራቸውን የሚያከናውኑት በሐዘን ይሆናል፤ ይህ ደግሞ እናንተን ይጎዳችኋል።

ወይም “ነፍሳችሁን ተግተው ስለሚጠብቁና።”


^  (1 ቆሮ. 14:33) አምላክ የሰላም እንጂ የሁከት አምላክ አይደለምና። በቅዱሳን ጉባኤዎች ሁሉ እንደሚደረገው



^  (1 ቆሮ. 14:40) ሆኖም ሁሉም ነገር በአግባብና በሥርዓት ይሁን።



^  (ምሳሌ 22:3) ብልህ ሰው አደጋ ሲያይ ይሸሸጋል፤ ተሞክሮ የሌለው ግን ዝም ብሎ ይሄዳል፤ መዘዙንም* ይቀበላል።

ወይም “ቅጣቱንም።”


^  (መዝ. 78:40) በምድረ በዳ ስንት ጊዜ በእሱ ላይ ዓመፁ! በበረሃ ሳሉም ብዙ ጊዜ ስሜቱን ጎዱት!



^  (ምሳሌ 24:10) በመከራ ቀን* ተስፋ የምትቆርጥ ከሆነ ጉልበትህ እጅግ ይዳከማል።

ወይም “በችግር ጊዜ።”


^ (1 ነገ. 1:5-8) በዚህ ጊዜ የሃጊት ልጅ አዶንያስ “ንጉሥ እሆናለሁ!” በማለት ራሱን ከፍ ከፍ ያደርግ ጀመር። ለራሱም ሠረገላ ከነፈረሰኞቹ እንዲሁም ከፊት ከፊቱ የሚሮጡ 50 ሰዎች እንዲዘጋጁለት አደረገ። 6 አባቱ ግን አንድም ቀን “ይህን ያደረግከው ለምንድን ነው?” በማለት ተቃውሞት* አያውቅም ነበር። በተጨማሪም አዶንያስ እጅግ መልከ መልካም ነበር፤ እናቱ እሱን የወለደችው ከአቢሴሎም በኋላ ነበር። 7 እሱም ከጽሩያ ልጅ ከኢዮዓብና ከካህኑ ከአብያታር ጋር ተመካከረ፤ እነሱም እርዳታና ድጋፍ አደረጉለት። 8 ሆኖም ካህኑ ሳዶቅ፣ የዮዳሄ ልጅ በናያህ፣ ነቢዩ ናታን፣ ሺምአይ፣ ረአይና የዳዊት ኃያላን ተዋጊዎች አዶንያስን አልደገፉትም።

ወይም “ስሜቱን ጎድቶት፤ ገሥጾት።”


^  (1 ዜና 22:9, 10) እነሆ፣ የሰላም* ሰው የሚሆን ወንድ ልጅ ትወልዳለህ፤ በዙሪያውም ካሉት ጠላቶቹ በሙሉ እረፍት እሰጠዋለሁ፤ ስሙ ሰለሞን* ይባላልና፤ በእሱም ዘመን ለእስራኤል ሰላምና ጸጥታ እሰጣለሁ። 10 ለስሜ ቤት የሚሠራልኝ እሱ ነው። እሱ ልጄ ይሆናል፤ እኔም አባቱ እሆናለሁ። የንግሥናውን ዙፋን በእስራኤል ላይ ለዘላለም አጸናለሁ።’

ቃል በቃል “የእረፍት።”
“ሰላም” የሚል ትርጉም ካለው የዕብራይስጥ ቃል የተገኘ ነው።


^  (1 ነገ. 1:5-8) በዚህ ጊዜ የሃጊት ልጅ አዶንያስ “ንጉሥ እሆናለሁ!” በማለት ራሱን ከፍ ከፍ ያደርግ ጀመር። ለራሱም ሠረገላ ከነፈረሰኞቹ እንዲሁም ከፊት ከፊቱ የሚሮጡ 50 ሰዎች እንዲዘጋጁለት አደረገ። 6 አባቱ ግን አንድም ቀን “ይህን ያደረግከው ለምንድን ነው?” በማለት ተቃውሞት* አያውቅም ነበር። በተጨማሪም አዶንያስ እጅግ መልከ መልካም ነበር፤ እናቱ እሱን የወለደችው ከአቢሴሎም በኋላ ነበር። 7 እሱም ከጽሩያ ልጅ ከኢዮዓብና ከካህኑ ከአብያታር ጋር ተመካከረ፤ እነሱም እርዳታና ድጋፍ አደረጉለት። 8 ሆኖም ካህኑ ሳዶቅ፣ የዮዳሄ ልጅ በናያህ፣ ነቢዩ ናታን፣ ሺምአይ፣ ረአይና የዳዊት ኃያላን ተዋጊዎች አዶንያስን አልደገፉትም።

ወይም “ስሜቱን ጎድቶት፤ ገሥጾት።”


^  (2 ሳሙ. 8:17) የአኪጡብ ልጅ ሳዶቅና የአብያታር ልጅ አሂሜሌክ ካህናት ነበሩ፤ ሰራያህ ደግሞ ጸሐፊ ነበር።



^  (2 ሳሙ. 15:29) ስለዚህ ሳዶቅና አብያታር የእውነተኛውን አምላክ ታቦት ይዘው ወደ ኢየሩሳሌም ተመለሱ፤ እነሱም በዚያ ተቀመጡ።



^  (2 ሳሙ. 19:11-14) ንጉሥ ዳዊት ለካህናቱ ለሳዶቅና ለአብያታር እንዲህ የሚል መልእክት ላከባቸው፦ “የይሁዳን ሽማግሌዎች እንዲህ በሏቸው፦ ‘እስራኤላውያን በሙሉ የተናገሩት ነገር በቤቱ ውስጥ ወዳለው ወደ ንጉሡ ደርሶ ሳለ እናንተ ንጉሡን ወደ ቤቱ ለመመለስ እንዴት የመጨረሻዎቹ ሰዎች ትሆናላችሁ? 12 እናንተ ወንድሞቼ ናችሁ፤ የአጥንቴ ፍላጭና የሥጋዬ ቁራጭ* ናችሁ። ታዲያ ንጉሡን ለመመለስ እንዴት የመጨረሻዎቹ ሰዎች ትሆናላችሁ?’ 13 አሜሳይንም ‘አንተ የአጥንቴ ፍላጭና የሥጋዬ ቁራጭ አይደለህም? ከአሁን ጀምሮ በኢዮዓብ ምትክ የሠራዊቴ አለቃ ባትሆን አምላክ እንዲህ ያድርግብኝ፤ ከዚህ የባሰም ያምጣብኝ’ በሉት።” 14 በመሆኑም የይሁዳን ሰዎች ሁሉ ልብ ልክ እንደ አንድ ሰው ልብ ማረከ፤* እነሱም ወደ ንጉሡ “አንተም ሆንክ አገልጋዮችህ በሙሉ ተመለሱ” የሚል መልእክት ላኩበት።

ወይም “የሥጋ ዘመዶቼ።”
ቃል በቃል “አዘነበለ።”


^  (1 ነገ. 1:32-34) ንጉሥ ዳዊትም ወዲያውኑ “በሉ አሁን ካህኑን ሳዶቅን፣ ነቢዩን ናታንንና የዮዳሄን ልጅ በናያህን ጥሩልኝ” አለ። እነሱም ገብተው ንጉሡ ፊት ቀረቡ። 33 ንጉሡም እንዲህ አላቸው፦ “የጌታችሁን አገልጋዮች ውሰዱና ልጄን ሰለሞንን በበቅሎዬ* ላይ አስቀምጣችሁ ወደ ግዮን ይዛችሁት ውረዱ። 34 በዚያም ካህኑ ሳዶቅና ነቢዩ ናታን በእስራኤል ላይ ንጉሥ አድርገው ይቀቡታል፤ ከዚያም ቀንደ መለከት እየነፋችሁ ‘ንጉሥ ሰለሞን ለዘላለም ይኑር!’ በሉ።

ወይም “በእንስት በቅሎዬ።”


^  (1 ነገ. 1:38, 39) ከዚያም ካህኑ ሳዶቅ፣ ነቢዩ ናታን፣ የዮዳሄ ልጅ በናያህ፣ ከሪታውያንና ጴሌታውያን ወርደው ሰለሞንን በንጉሥ ዳዊት በቅሎ ላይ አስቀመጡት፤ ወደ ግዮንም አመጡት። 39 ካህኑ ሳዶቅም ከድንኳኑ ውስጥ የዘይቱን ቀንድ ወስዶ ሰለሞንን ቀባው፤ እነሱም ቀንደ መለከት መንፋት ጀመሩ፤ ሕዝቡም ሁሉ “ንጉሥ ሰለሞን ለዘላለም ይኑር!” እያለ ይጮኽ ጀመር።



^  (1 ነገ. 2:35) ከዚያም ንጉሡ በኢዮዓብ ምትክ የዮዳሄን ልጅ በናያህን በሠራዊቱ ላይ ሾመው፤ በአብያታር ቦታ ደግሞ ካህኑን ሳዶቅን ሾመው።



^  (ኢያሱ 24:15) ይሖዋን ማገልገል መጥፎ መስሎ ከታያችሁ ደግሞ የምታገለግሉትን ዛሬውኑ ምረጡ፤ ከወንዙ* ማዶ የነበሩት አባቶቻችሁ ያገለገሏቸውን አማልክትም ይሁን አሁን በምትኖሩበት ምድር ያሉት አሞራውያን የሚያገለግሏቸውን አማልክት መምረጥ ትችላላችሁ። እኔና ቤተሰቤ ግን ይሖዋን እናገለግላለን።”

ኤፍራጥስን ያመለክታል።


^  (2 ሳሙ. 22:26) ታማኝ ለሆነ ሰው ታማኝ ትሆናለህ፤ እንከን የለሽ ለሆነ ኃያል ሰው እንከን የለሽ ትሆናለህ፤



^  (2 ጢሞ. 1:7) አምላክ የኃይል፣ የፍቅርና የጤናማ አእምሮ መንፈስ እንጂ የፍርሃት መንፈስ አልሰጠንምና።



^  (1 ጴጥ. 5:10) ከክርስቶስ ጋር ባላችሁ አንድነት ወደ ዘላለማዊ ክብሩ የጠራችሁ የጸጋ ሁሉ አምላክ ለጥቂት ጊዜ መከራ ከተቀበላችሁ በኋላ እሱ ራሱ ሥልጠናችሁ እንዲጠናቀቅ ያደርጋል። ጽኑ እንድትሆኑ ያደርጋችኋል፤ ደግሞም ያጠነክራችኋል፤ አጽንቶም ያቆማችኋል።









የጥናት ርዕስ 28




መዝሙር 123 ለቲኦክራሲያዊ ሥርዓት በታማኝነት መገዛት



እውነትን ለይተህ ማወቅ ትችላለህ?



“ወገባችሁን በእውነት ቀበቶ ታጥቃችሁ . . . ጸንታችሁ ቁሙ።”—ኤፌ. 6:14




ዓላማ

ከይሖዋ በተማርነው እውነት እና ሰይጣንና ተቃዋሚዎቻችን በሚያስፋፉት ውሸት መካከል ያለውን ልዩነት ማስተዋል እንድንችል ራሳችንን ማሠልጠን።




 1. እውነትን በተመለከተ ምን ይሰማሃል?


መልስህ



የይሖዋ ሕዝቦች በአምላክ ቃል ውስጥ ላለው እውነት ፍቅር አላቸው። እምነታችን የተገነባው በእሱ ላይ ነው። (ሮም 10:17) ይሖዋ የክርስቲያን ጉባኤን “የእውነት ዓምድና ድጋፍ” አድርጎ እንዳቋቋመው እርግጠኞች ነን። (1 ጢሞ. 3:15) በተጨማሪም በመካከላችን ሆነው ‘አመራር የሚሰጡን’ ወንድሞች እውነትን ከመጽሐፍ ቅዱስ ላይ ሲያብራሩልንና ከአምላክ ፈቃድ ጋር የሚስማማ መመሪያ ሲሰጡን በደስታ እንታዘዛለን።—ዕብ. 13:17

 2. ያዕቆብ 5:19 እንደሚለው እውነትን ከተቀበልን በኋላ ምን ዓይነት አደጋ ሊያጋጥመን ይችላል?


መልስህ



2 ይሁንና እውነትን ከተቀበልንና የአምላክ ድርጅት አስተማማኝ መመሪያ እንደሚሰጥ ከተገነዘብን በኋላም መንገድ ስተን ልንወጣ እንችላለን። (ያዕቆብ 5:19⁠ን አንብብ።) ሰይጣን በመጽሐፍ ቅዱስና የአምላክ ድርጅት በሚሰጠን መመሪያ ላይ እምነት እንድናጣ ለማድረግ የማይፈነቅለው ድንጋይ የለም።—ኤፌ. 4:14

 3. እውነትን አጥብቀን መያዝ ያለብን ለምንድን ነው? (ኤፌሶን 6:13, 14)


መልስህ



3 ኤፌሶን 6:13, 14⁠ን አንብብ። በቅርቡ ዲያብሎስ ሁሉንም ብሔራት አታሎ ይሖዋን እንዲቃወሙ ለማድረግ ኃይለኛ ፕሮፓጋንዳ ይጠቀማል። (ራእይ 16:13, 14) ሰይጣን የይሖዋን ሕዝቦች ለማሳት የሚያደርገውን ጥረት እንደሚያፋፍምም እንጠብቃለን። (ራእይ 12:9) ስለዚህም እውነትና ውሸት የሆነውን ነገር መለየትና ለእውነት መታዘዝ እንድንችል ራሳችንን ማሠልጠናችን አስፈላጊ ነው። (ሮም 6:17፤ 1 ጴጥ. 1:22) ከታላቁ መከራ መትረፋችን የተመካው በዚህ ላይ ነው!

 4. በዚህ ርዕስ ውስጥ ምን እንመረምራለን?


መልስህ



4 በዚህ ርዕስ ውስጥ፣ በመጽሐፍ ቅዱስ ውስጥ የሚገኘውን እውነት ለይተን ለማወቅና የአምላክ ድርጅት የሚሰጠንን መመሪያ ለመታዘዝ የሚረዱንን ሁለት ባሕርያት እንመለከታለን። ከዚያም እውነትን አጥብቀን ለመያዝ ማድረግ ያለብንን ሦስት ነገሮች እንመረምራለን።

እውነትን ለይተን ለማወቅ የሚረዱን ባሕርያት

 5. ይሖዋን መፍራት እውነትን ለይተን እንድናውቅ የሚረዳን እንዴት ነው?


መልስህ



5 ይሖዋን መፍራት። ለይሖዋ ተገቢውን ፍርሃት ስናዳብር እሱን ከመውደዳችን የተነሳ የሚያሳዝነውን ምንም ነገር ከማድረግ እንቆጠባለን። የይሖዋን ሞገስ ማግኘት ስለምንፈልግ ትክክልና ስህተት እንዲሁም እውነትና ውሸት በሆነው ነገር መካከል ያለውን ልዩነት ለማወቅ እንነሳሳለን። (ምሳሌ 2:3-6፤ ዕብ. 5:14) ለሰዎች የሚያድርብን የፍርሃት ስሜት ለአምላክ ካለን ፍቅር እንዲበልጥ ፈጽሞ መፍቀድ አይኖርብንም፤ ምክንያቱም ብዙውን ጊዜ ሰዎችን የሚያስደስተው ነገር ይሖዋን የሚያሳዝነው ነገር ነው።

 6. አሥሩን የእስራኤል የነገድ አለቆች የሰው ፍርሃት እውነቱን አዛብተው እንዲያቀርቡ ያደረጋቸው እንዴት ነው?


መልስህ



6 ከአምላክ ይልቅ ሰዎችን የምንፈራ ከሆነ ከእውነት ልንርቅ እንችላለን። ይሖዋ እስራኤላውያን እንደሚወርሱት ቃል የገባላቸውን ምድር እንዲሰልሉ የተላኩትን 12 የነገድ አለቆች እንደ ምሳሌ እንውሰድ። አሥሩ ሰላዮች ለከነአናውያን ያደረባቸው ፍርሃት ለይሖዋ ካላቸው ፍቅር ይበልጥ ነበር። ለእስራኤላውያን ወገኖቻቸው “ሰዎቹ ከእኛ ይልቅ ብርቱዎች ስለሆኑ ወጥተን ልንዋጋቸው አንችልም” ብለዋቸው ነበር። (ዘኁ. 13:27-31) እርግጥ ከሰብዓዊ እይታ አንጻር ከነአናውያን ከእስራኤላውያን ይበልጥ ብርቱ መሆናቸው እውነት ነው። ነገር ግን እስራኤላውያን ጠላቶቻቸውን ማሸነፍ አይችሉም የሚለው ሐሳብ ይሖዋን ከግንዛቤ ያስገባ አልነበረም። እነዚህ አሥር ሰላዮች ይሖዋ እስራኤላውያን እንዲያደርጉ በሚፈልገው ነገር ላይ ማተኮር ነበረባቸው። በተጨማሪም ከዚህ ትንሽ ቀደም ብሎ ባደረገላቸው ነገር ላይ ማሰላሰል ነበረባቸው። እንዲህ ቢያደርጉ ኖሮ ከነአናውያን ያላቸው ብርታት ሁሉን ቻይ ከሆነው ከይሖዋ ኃይል አንጻር ሲታይ እዚህ ግባ የሚባል እንዳልሆነ ይገነዘቡ ነበር። ከእነዚህ እምነት የለሽ ሰላዮች በተቃራኒው ኢያሱና ካሌብ የይሖዋን ሞገስ ለማግኘት ፈልገው ነበር። ለሕዝቡ እንዲህ ብለዋል፦ “ይሖዋ በእኛ ከተደሰተ ወተትና ማር ወደምታፈሰው ወደዚህች ምድር በእርግጥ ያስገባናል፤ ደግሞም ይህችን ምድር ይሰጠናል።”—ዘኁ. 14:6-9

 7. ለይሖዋ ያለንን ፍርሃት ማጠናከር የምንችለው እንዴት ነው? (ሥዕሉንም ተመልከት።)


መልስህ



7 ለይሖዋ ያለንን ፍርሃት ለማጠናከር ማንኛውንም ውሳኔ ከማድረጋችን በፊት እሱን የሚያስደስተው ምን እንደሆነ ማሰብ ይኖርብናል። (መዝ. 16:8) የመጽሐፍ ቅዱስ ታሪኮችን ስታነብ ራስህን እንዲህ እያልክ ጠይቅ፦ ‘እኔ በዚያ ሁኔታ ውስጥ ብሆን ኖሮ ምን ዓይነት ውሳኔ አደርግ ነበር?’ ለምሳሌ አሥሩ የእስራኤል የነገድ አለቆች አሉታዊ ነገር በሚናገሩበት ወቅት በቦታው እንደነበርክ አድርገህ አስብ። እነሱ ያመጡትን ወሬ አምነህ ለፍርሃት እጅ ትሰጥ ነበር? ወይስ ለይሖዋ ያለህ ፍቅርና እሱን ለማስደሰት ያለህ ፍላጎት ያሸንፍ ነበር? በወቅቱ የነበረው የእስራኤል ትውልድ ኢያሱና ካሌብ የተናገሩት ነገር እውነት መሆኑን ሳይገነዘብ ቀርቷል። በመሆኑም ወደ ተስፋይቱ ምድር የመግባት አጋጣሚውን አጣ።—ዘኁ. 14:10, 22, 23

ማንን ታምን ነበር? (አንቀጽ 7⁠ን ተመልከት)







 8. የትኛውን ባሕርይ ለማዳበር ተግተን መሥራት ይኖርብናል? ለምንስ?


መልስህ



8 ትሕትና። ይሖዋ እውነትን የሚገልጠው ትሑት ለሆኑ ሰዎች ነው። (ማቴ. 11:25) እውነትን እንድንማር የተደረገልንን እርዳታ በትሕትና ተቀብለናል። (ሥራ 8:30, 31) ያም ቢሆን ኩራተኞች እንዳንሆን መጠንቀቅ አለብን። ኩራተኞች ከሆንን የራሳችን አመለካከት ከቅዱስ ጽሑፋዊ መሠረታዊ ሥርዓቶችና ከይሖዋ ድርጅት ከሚገኘው መመሪያ እኩል ትክክል እንደሆነ ልናስብ እንችላለን።

 9. ትሑት ሆነን መቆየት የምንችለው እንዴት ነው?


መልስህ



9 ትሑት ሆነን ለመቆየት ከይሖዋ ታላቅነት አንጻር ከቁብ የማንቆጠር መሆናችንን ማስታወስ ይኖርብናል። (መዝ. 8:3, 4) ይሖዋ ትሑታንና ለመማር ፈቃደኞች እንድንሆን እንዲረዳን መጸለይም እንችላለን። ይሖዋ ከራሳችን አስተሳሰብ ይልቅ በቃሉና በድርጅቱ አማካኝነት የነገረንን የእሱን አስተሳሰብ እንድናስቀድም ሊረዳን ይችላል። መጽሐፍ ቅዱስን ስታነብ ይሖዋ ትሕትናን እንደሚወድ እንዲሁም ኩራትን፣ ትዕቢትንና እብሪትን እንደሚጠላ የሚያሳዩ ነጥቦችን ለማስተዋል ሞክር። በተጨማሪም ከፍ ያለ ግምት እንዲሰጥህ የሚያደርግ የአገልግሎት መብት ካገኘህ ትሑት ለመሆን የበለጠ ጥንቃቄ ማድረግ ይኖርብሃል።

እውነትን አጥብቀን መያዝ የምንችለው እንዴት ነው?

10. ይሖዋ ለሕዝቦቹ መመሪያ ለማስተላለፍ እነማንን ተጠቅሟል?


መልስህ



10 በቲኦክራሲያዊ መመሪያዎች ላይ ያለህን እምነት አጠናክር። በጥንቷ እስራኤል ዘመን ይሖዋ ለሕዝቡ መመሪያዎችን ለማስተላለፍ ሙሴን ቀጥሎም ኢያሱን ተጠቅሟል። (ኢያሱ 1:16, 17) እስራኤላውያን እነዚህን ሰዎች የይሖዋ ወኪሎች አድርገው በተመለከቱባቸው ጊዜያት ተባርከው ነበር። በመቶዎች ከሚቆጠሩ ዓመታት በኋላ የክርስቲያን ጉባኤ ሲቋቋም 12ቱ ሐዋርያት መመሪያ ይሰጡ ነበር። (ሥራ 8:14, 15) ከጊዜ በኋላ ይህ ቡድን በኢየሩሳሌም የሚገኙ ሌሎች ሽማግሌዎችን ያካተተ ሆነ። ጉባኤዎቹ የእነዚህን ታማኝ ወንዶች መመሪያ በመከተላቸው “በእምነት እየጠነከሩና ከዕለት ወደ ዕለት በቁጥር እየጨመሩ ሄዱ።” (ሥራ 16:4, 5) በዘመናችንም የይሖዋ ድርጅት የሚሰጠንን ቲኦክራሲያዊ መመሪያ ስንከተል እንባረካለን። ይሁንና ይሖዋ ወኪሎቹ አድርጎ የሾማቸውን ሰዎች ለመታዘዝ ፈቃደኞች ባንሆን ምን ይሰማዋል? ለዚህ ጥያቄ መልስ ለማግኘት፣ እስራኤላውያን ወደ ተስፋይቱ ምድር እየተጓዙ በነበረበት ወቅት ምን እንዳጋጠማቸው እንመልከት።

11. በጥንቷ እስራኤል ዘመን አምላክ ለሕዝቡ መመሪያ እንዲሰጥ የመረጠውን ሙሴን የተገዳደሩት ሰዎች ምን ደርሶባቸዋል? (ሥዕሉንም ተመልከት።)


መልስህ



11 እስራኤላውያን ወደ ተስፋይቱ ምድር እየተጓዙ በነበረበት ወቅት አንዳንድ ተሰሚነት የነበራቸው ሰዎች ሙሴንና ይሖዋ የሰጠውን ሥልጣን ተገዳደሩ። እንዲህ ብለዋል፦ “[ሙሴ ብቻ ሳይሆን] መላው ማኅበረሰብ እኮ ቅዱስ ነው፤ ሁሉም ቅዱስ ናቸው፤ ይሖዋም በመካከላቸው ነው።” (ዘኁ. 16:1-3) በይሖዋ ዓይን መላው ብሔር ቅዱስ መሆኑ እውነት ቢሆንም ሕዝቡን እንዲመራ ይሖዋ የመረጠው ሙሴን ነው። (ዘኁ. 16:28) እነዚህ ዓመፀኞች ሙሴን ሲተቹ ይሖዋን እንደተቹ ይቆጠራል። ያተኮሩት ይሖዋ በሚፈልገው ነገር ላይ ሳይሆን እነሱ በሚፈልጉት ማለትም ተጨማሪ ሥልጣንና ተሰሚነት በማግኘት ላይ ነበር። አምላክ ዓመፁን የቀሰቀሱትን ሰዎችና ከእነሱ ጋር የተባበሩትን በሺዎች የሚቆጠሩ ሰዎች አጥፍቷቸዋል። (ዘኁ. 16:30-35, 41, 49) ዛሬም ይሖዋ ለድርጅታዊ መመሪያዎቹ አክብሮት በሌላቸው ሰዎች እንደማይደሰት እርግጠኞች መሆን እንችላለን።



[image: ሙሴና አሮን በዓለት ላይ ቆመው በቁጣ የነደዱ እስራኤላውያን ሲጮኹባቸውና ሲዝቱባቸው።]

ማንን ትደግፍ ነበር? (አንቀጽ 11⁠ን ተመልከት)







12. በይሖዋ ድርጅት ላይ ምንጊዜም መተማመን የምንችለው ለምንድን ነው?


መልስህ



12 በይሖዋ ድርጅት ላይ ምንጊዜም እምነት መጣል እንችላለን። አንድን የመጽሐፍ ቅዱስ እውነት የተረዳንበት መንገድ ወይም የመንግሥቱ ሥራ የተደራጀበት መንገድ ማስተካከያ እንደሚያስፈልገው ግልጽ ሲሆን አመራር የሚሰጡት ወንድሞች አስፈላጊውን ማስተካከያ ከማድረግ ወደኋላ አይሉም። (ምሳሌ 4:18) ይህን የሚያደርጉት ከምንም ነገር በላይ ይሖዋን ማስደሰት ስለሚፈልጉ ነው። በተጨማሪም ውሳኔዎቻቸው የይሖዋ ሕዝቦች ሁሉ ሊከተሉት የሚገባ መሥፈርት በሆነው በአምላክ ቃል ላይ የተመሠረቱ እንዲሆኑ ለማድረግ የሚችሉትን ሁሉ ያደርጋሉ።

13. ‘የትክክለኛው ትምህርት መሥፈርት’ ምንድን ነው? ምን ልናደርገውስ ይገባል?


መልስህ



13 ‘የትክክለኛውን ትምህርት መሥፈርት አጥብቀህ ያዝ።’ (2 ጢሞ. 1:13) ‘የትክክለኛው ትምህርት መሥፈርት’ የሚለው አገላለጽ በመጽሐፍ ቅዱስ ውስጥ የሚገኙትን ክርስቲያናዊ ትምህርቶች ያመለክታል። (ዮሐ. 17:17) የምናምንባቸው ነገሮች ሁሉ የተመሠረቱት በእነዚህ ትምህርቶች ላይ ነው። የይሖዋ ድርጅት ይህን መሥፈርት አጥብቀን እንድንከተል አስተምሮናል። ይህን ማድረጋችንን እስከቀጠልን ድረስ እንባረካለን።

14. አንዳንድ ክርስቲያኖች ‘የትክክለኛውን ትምህርት መሥፈርት’ አጥብቀው ሳይዙ የቀሩት እንዴት ነው?


መልስህ



14 ‘የትክክለኛውን ትምህርት መሥፈርት’ አጥብቀን ባንከተል ምን ሊከሰት ይችላል? አንድ ምሳሌ እንመልከት። በመጀመሪያው መቶ ዘመን ክርስቲያኖች መካከል ‘የይሖዋ ቀን ደርሷል’ የሚል ወሬ መዛመት ጀምሮ የነበረ ይመስላል። እንዲህ ዓይነት ሐሳብ የያዘ በሐዋርያው ጳውሎስ የተጻፈ የሚመስል ደብዳቤ ደርሷቸው ሊሆን ይችላል። አንዳንድ የተሰሎንቄ ክርስቲያኖች ጊዜ ወስደው እውነታውን ሳያጣሩ ወሬውን ያመኑ ከመሆኑም በተጨማሪ ለሌሎች አሰራጭተውት ነበር። ጳውሎስ ከእነሱ ጋር በነበረበት ጊዜ ያስተማራቸውን ነገር ቢያስታውሱ ኖሮ እንዲህ ባለው ወሬ ባልተታለሉ ነበር። (2 ተሰ. 2:1-5) ጳውሎስ ወንድሞቹን የሰሙትን ሁሉ እንዳያምኑ መክሯቸዋል። ጳውሎስ የተሰሎንቄ ክርስቲያኖች በድጋሚ ለስህተት እንዳይጋለጡ ሲል ሁለተኛውን ደብዳቤውን የደመደመው እንዲህ በማለት ነው፦ “እኔ ጳውሎስ በገዛ እጄ የጻፍኩላችሁ ሰላምታ ይድረሳችሁ፤ ይህ የእጅ ጽሑፍ የደብዳቤዎቼ ሁሉ መለያ ነው፤ አጻጻፌ እንዲህ ነው።”—2 ተሰ. 3:17

15. እውነት መስለው ከሚቀርቡ ውሸቶች ራሳችንን መጠበቅ የምንችለው እንዴት ነው? አንድ ምሳሌ ጥቀስ። (ሥዕሎቹንም ተመልከት።)


መልስህ



15 ጳውሎስ ለተሰሎንቄ ክርስቲያኖች ከተናገረው ሐሳብ ምን እንማራለን? ከመጽሐፍ ቅዱስ ከተማርናቸው እውነቶች ጋር የማይስማማ ነገር ወይም አስደንጋጭ ወሬ ስንሰማ የማስተዋል ችሎታችንን መጠቀም ይኖርብናል። በቀድሞዋ ሶቪየት ኅብረት ውስጥ ጠላቶቻችን ከዋናው መሥሪያ ቤት የተላከ የሚመስል ደብዳቤ አሰራጭተው ነበር። ደብዳቤው አንዳንድ ወንድሞች የራሳቸውን ድርጅት እንዲያቋቁሙ የሚያበረታታ ነበር። ደብዳቤው ሲታይ እውነተኛ ይመስላል። ታማኝ የሆኑ ወንድሞች ግን በዚህ አልተታለሉም። ደብዳቤው የያዘው መልእክት አስቀድመው ከተማሯቸው ነገሮች ጋር እንደማይስማማ አስተዋሉ። ዛሬም የእውነት ጠላቶች አንዳንድ ጊዜ ዘመናዊ ቴክኖሎጂን በመጠቀም ግራ እንድንጋባና በመካከላችን መከፋፈል እንዲፈጠር ለማድረግ ይጥራሉ። ‘የማመዛዘን ችሎታችን በቀላሉ እንዲናወጥ’ ከመፍቀድ ይልቅ የሰማነው ወይም ያነበብነው ነገር ከተማርናቸው እውነቶች ጋር የሚስማማ መሆን አለመሆኑን በመመዘን ራሳችንን መጠበቅ እንችላለን።—2 ተሰ. 2:2፤ 1 ዮሐ. 4:1



[image: ሥዕሎች፦ 1. ከተወሰኑ አሥርተ ዓመታት በፊት አንድ ወንድም የመጠበቂያ ግንብ አርማ ያለውን ደብዳቤ አንድ ቤት ውስጥ ለተሰበሰቡ ወንድሞች ሲያሳያቸው። 2. በዘመናችን አንድ ወንድም ሰብሰብ ብለው እየተጫወቱ ላሉ ወንድሞችና እህቶች ስለ ይሖዋ ምሥክሮች የተዘጋጀ አንድ ቪዲዮ ከኢንተርኔት ላይ ሲያሳያቸው።]

እውነት መስለው በቀረቡ ውሸቶች አትታለል (አንቀጽ 15⁠ን ተመልከት)*







16. በሮም 16:17, 18 መሠረት አንድ ሰው እውነትን አጥብቆ ካልያዘ ምን ልናደርግ ይገባል?


መልስህ



16 ለይሖዋ ታማኝ ከሆኑት ጋር ያለህን አንድነት ጠብቅ። ይሖዋ አንድነት ባለው መንገድ እንድናመልከው ይፈልጋል። እውነትን አጥብቀን እስከያዝን ድረስ አንድነታችንን መጠበቅ እንችላለን። እውነትን አጥብቀው የማይዙ ሰዎች በክርስቲያን ጉባኤ ውስጥ መከፋፈል ይፈጥራሉ፤ በመሆኑም አምላክ ከእነሱ ‘እንድንርቅ’ አሳስቦናል። አለዚያ እኛ ራሳችን ከእውነት ልንርቅ እንችላለን።—ሮም 16:17, 18⁠ን አንብብ።

17. እውነትን ለይተን በማወቃችንና አጥብቀን በመያዛችን ምን በረከቶችን እናገኛለን?


መልስህ



17 እውነትን ለይተን ስናውቅና አጥብቀን ስንይዝ መንፈሳዊ ደህንነታችንና ጤንነታችን ይጠበቃል። (ኤፌ. 4:15, 16) ከሰይጣን የሐሰት ትምህርቶችና ፕሮፓጋንዳ እንጠበቃለን። እንዲሁም በታላቁ መከራ ወቅት የይሖዋን ጥበቃና እንክብካቤ እናገኛለን። እንግዲያው እውነት የሆነውን ነገር አጥብቀህ ያዝ፤ ‘የሰላምም አምላክ ከአንተ ጋር ይሆናል።’—ፊልጵ. 4:8, 9



ምን ብለህ ትመልሳለህ?


	  እውነትን ለይቶ ማወቅ አስፈላጊ የሆነው ለምንድን ነው?


መልስህ





	  ይሖዋን መፍራትና ትሕትና እውነትን ለይተን እንድናውቅና እንድንከተል የሚረዱን እንዴት ነው?


መልስህ





	  እውነትን አጥብቀን እንድንይዝ የሚረዳን ምንድን ነው?


መልስህ












መዝሙር 122 ጸንታችሁ ቁሙ፣ አትነቃነቁ!



^  የሥዕሉ መግለጫ፦ ከአሥርተ ዓመታት በፊት በቀድሞዋ ሶቪየት ኅብረት የነበሩ ወንድሞቻችን ከዋናው መሥሪያ ቤት የተላከ የሚመስል በጠላቶቻችን የተዘጋጀ ደብዳቤ ሲደርሳቸው የሚያሳይ ትወና። በዛሬው ጊዜ ጠላቶቻችን ኢንተርኔትን ተጠቅመው ስለ ይሖዋ ድርጅት አሳሳች መረጃ ሊያሰራጩ ይችላሉ።






^ (ኤፌ. 6:14) እንግዲህ ወገባችሁን በእውነት ቀበቶ ታጥቃችሁና የጽድቅን ጥሩር ለብሳችሁ ጸንታችሁ ቁሙ፤



^  (ሮም 10:17) ስለዚህ እምነት የሚገኘው ቃሉን ከመስማት ነው። ቃሉን መስማት የሚቻለው ደግሞ ስለ ክርስቶስ የሚናገር ሰው ሲኖር ነው።



^  (1 ጢሞ. 3:15) ይህን ያደረግኩት ምናልባት ብዘገይ በአምላክ ቤተሰብ ይኸውም የእውነት ዓምድና ድጋፍ በሆነው የሕያው አምላክ ጉባኤ ውስጥ ምን ዓይነት ምግባር ማሳየት እንዳለብህ ታውቅ ዘንድ ነው።



^  (ዕብ. 13:17) ተግተው ስለሚጠብቋችሁና* ይህን በተመለከተ ስሌት ስለሚያቀርቡ በመካከላችሁ ሆነው አመራር ለሚሰጧችሁ ታዘዙ እንዲሁም ተገዙ፤ ይህን የምታደርጉት ሥራቸውን በደስታ እንጂ በሐዘን እንዳያከናውኑ ነው፤ አለዚያ ሥራቸውን የሚያከናውኑት በሐዘን ይሆናል፤ ይህ ደግሞ እናንተን ይጎዳችኋል።

ወይም “ነፍሳችሁን ተግተው ስለሚጠብቁና።”


^ (ያዕ. 5:19) ወንድሞቼ፣ ከእናንተ መካከል አንድ ሰው ከእውነት መንገድ ስቶ ቢወጣና ሌላ ሰው ቢመልሰው፣



^  (ያዕ. 5:19) ወንድሞቼ፣ ከእናንተ መካከል አንድ ሰው ከእውነት መንገድ ስቶ ቢወጣና ሌላ ሰው ቢመልሰው፣



^  (ኤፌ. 4:14) በመሆኑም ከእንግዲህ ሕፃናት መሆን የለብንም፤ በማዕበል የምንነዳ ይመስል በማንኛውም የትምህርት ነፋስ፣ በሰዎች የማታለያ ዘዴና በተንኮል በተወጠነ አሳሳች ሐሳብ የምንንገዋለልና ወዲያና ወዲህ የምንል መሆን የለብንም።



^ (ኤፌ. 6:13, 14) ስለሆነም ክፉው ቀን በሚመጣበት ጊዜ መቋቋም እንድትችሉና ሁሉንም ነገር ከፈጸማችሁ በኋላ ጸንታችሁ መቆም እንድትችሉ ከአምላክ የሚገኘውን ሙሉ የጦር ትጥቅ አንሱ። 14 እንግዲህ ወገባችሁን በእውነት ቀበቶ ታጥቃችሁና የጽድቅን ጥሩር ለብሳችሁ ጸንታችሁ ቁሙ፤



^  (ኤፌ. 6:13, 14) ስለሆነም ክፉው ቀን በሚመጣበት ጊዜ መቋቋም እንድትችሉና ሁሉንም ነገር ከፈጸማችሁ በኋላ ጸንታችሁ መቆም እንድትችሉ ከአምላክ የሚገኘውን ሙሉ የጦር ትጥቅ አንሱ። 14 እንግዲህ ወገባችሁን በእውነት ቀበቶ ታጥቃችሁና የጽድቅን ጥሩር ለብሳችሁ ጸንታችሁ ቁሙ፤



^  (ራእይ 16:13, 14) እኔም እንቁራሪት የሚመስሉ በመንፈስ የተነገሩ ሦስት ርኩሳን ቃላት* ከዘንዶው አፍና ከአውሬው አፍ እንዲሁም ከሐሰተኛው ነቢይ አፍ ሲወጡ አየሁ። 14 እንዲያውም እነዚህ በአጋንንት መንፈስ የተነገሩ ቃላት ናቸው፤ ተአምራዊ ምልክቶችም ይፈጽማሉ፤ እነሱም ሁሉን ቻይ በሆነው አምላክ ታላቅ ቀን ወደሚካሄደው ጦርነት ሊሰበስቧቸው ወደ ዓለም ነገሥታት ሁሉ ይወጣሉ።

ቃል በቃል “ርኩሳን መናፍስት።”


^  (ራእይ 12:9) ስለሆነም ታላቁ ዘንዶ ይኸውም መላውን ዓለም እያሳሳተ ያለው ዲያብሎስና ሰይጣን ተብሎ የሚጠራው የጥንቱ እባብ ወደ ታች ተወረወረ፤ ወደ ምድር ተጣለ፤ መላእክቱም ከእሱ ጋር ተወረወሩ።



^  (ሮም 6:17) ሆኖም እናንተ በአንድ ወቅት የኃጢአት ባሪያዎች የነበራችሁ ቢሆንም እንድትከተሉት ለተሰጣችሁ ለእንዲህ ዓይነቱ ትምህርት ከልብ ስለታዘዛችሁ አምላክ የተመሰገነ ይሁን።



^  (1 ጴጥ. 1:22) እንግዲህ ለእውነት በመታዘዝ ራሳችሁን* ስላነጻችሁ ግብዝነት የሌለበት የወንድማማች መዋደድ አላችሁ፤ በመሆኑም እርስ በርሳችሁ አጥብቃችሁ ከልብ ተዋደዱ።

ወይም “ነፍሳችሁን።”


^  (ምሳሌ 2:3-6) ደግሞም ማስተዋልን ብትጣራና ጥልቅ ግንዛቤ ለማግኘት ድምፅህን ብታሰማ፣  4 እንደ ብር ተግተህ ብትፈልጋት፣ እንዲሁም እንደተሸሸገ ሀብት አጥብቀህ ብትሻት፣  5 ያን ጊዜ ይሖዋን መፍራት ምን ማለት እንደሆነ ትረዳለህ፤ ደግሞም ስለ አምላክ እውቀት ትቀስማለህ።   6 ይሖዋ ራሱ ጥበብ ይሰጣልና፤ ከአፉ እውቀትና ጥልቅ ግንዛቤ ይወጣል።



^  (ዕብ. 5:14) ጠንካራ ምግብ ግን ትክክልና ስህተት የሆነውን ነገር መለየት እንዲችሉ የማስተዋል ችሎታቸውን በማሠራት ላሠለጠኑ* ጎልማሳ ሰዎች ነው።

የግሪክኛው ቃል የጅምናስቲክ ስፖርተኛ የሚወስደውን ዓይነት ሥልጠና ያመለክታል።


^  (ዘኁ. 13:27-31) ሙሴንም እንዲህ አሉት፦ “ወደላክኸን ምድር ገብተን ነበር፤ በእርግጥም ምድሪቱ ወተትና ማር የምታፈስ ናት፤ የምድሪቱም ፍሬ ይህን ይመስላል። 28 ይሁንና በምድሪቱ የሚኖሩት ሰዎች ብርቱዎች ናቸው፤ በግንብ የታጠሩት ከተሞችም ቢሆኑ በጣም ታላላቅ ናቸው። ደግሞም ኤናቃውያንን በዚያ አይተናል። 29 አማሌቃውያን በኔጌብ ምድር ይኖራሉ፤ ሂታውያን፣ ኢያቡሳውያንና አሞራውያን ደግሞ በተራራማው አካባቢ ይኖራሉ፤ በባሕሩ አካባቢና በዮርዳኖስ ዳርቻ ደግሞ ከነአናውያን ይኖራሉ።” 30 ከዚያም ካሌብ “በድፍረት እንውጣ፤ ድል እንደምናደርግ ምንም ጥርጥር ስለሌለው ምድሪቱን እንወርሳለን” በማለት በሙሴ ፊት የቆመውን ሕዝብ ሊያረጋጋ ሞከረ። 31 ከእሱ ጋር የወጡት ሰዎች ግን “ሰዎቹ ከእኛ ይልቅ ብርቱዎች ስለሆኑ ወጥተን ልንዋጋቸው አንችልም” አሉ።



^  (ዘኁ. 14:6-9) ምድሩን ከሰለሉት ሰዎች መካከል የነበሩት የነዌ ልጅ ኢያሱና የየፎኒ ልጅ ካሌብ ልብሳቸውን ቀደዱ፤ 7 ለመላው የእስራኤል ማኅበረሰብም እንዲህ አሉ፦ “ተዘዋውረን የሰለልናት ምድር እጅግ በጣም ጥሩ ምድር ናት። 8 ይሖዋ በእኛ ከተደሰተ ወተትና ማር ወደምታፈሰው ወደዚህች ምድር በእርግጥ ያስገባናል፤ ደግሞም ይህችን ምድር ይሰጠናል። 9 ብቻ እናንተ በይሖዋ ላይ አታምፁ፤ እንደ እንጀራ ስለምንጎርሳቸው የምድሪቱን ሕዝቦች አትፍሯቸው። ጥላቸው ተገፏል፤ ደግሞም ይሖዋ ከእኛ ጋር ነው። ፈጽሞ አትፍሯቸው።”



^  (መዝ. 16:8) ይሖዋን ሁልጊዜ በፊቴ አደርገዋለሁ። እሱ በቀኜ ስላለ ፈጽሞ አልናወጥም።*

ወይም “ፈጽሞ አልንገዳገድም (አልውተረተርም)።”


^  (ዘኁ. 14:10) ይሁን እንጂ መላው ማኅበረሰብ በድንጋይ ሊወግራቸው ተማከረ። ሆኖም የይሖዋ ክብር በመገናኛ ድንኳኑ ላይ ለመላው የእስራኤል ሕዝብ ተገለጠ።



^  (ዘኁ. 14:22, 23) ይሁን እንጂ ክብሬንና በግብፅም ሆነ በምድረ በዳ የፈጸምኳቸውን ተአምራዊ ምልክቶች የተመለከቱት ሆኖም አሥር ጊዜ የተፈታተኑኝና ቃሌን ያልሰሙት ሰዎች አንዳቸውም ቢሆኑ 23 ለአባቶቻቸው የማልኩላቸውን ምድር ፈጽሞ አያዩም። አዎ፣ የናቁኝ ሰዎች አንዳቸውም ቢሆኑ ያን ምድር አያዩም።



^  (ማቴ. 11:25) በዚያን ጊዜ ኢየሱስ እንዲህ አለ፦ “የሰማይና የምድር ጌታ አባት ሆይ፣ እነዚህን ነገሮች ከጥበበኞችና ከአዋቂዎች ሰውረህ ለትናንሽ ልጆች ስለገለጥክላቸው በይፋ አወድስሃለሁ።



^  (ሥራ 8:30, 31) ፊልጶስ ከሠረገላው ጎን እየሮጠ ጃንደረባው የነቢዩ ኢሳይያስን መጽሐፍ ጮክ ብሎ ሲያነብ ሰማና “ለመሆኑ የምታነበውን ትረዳዋለህ?” አለው። 31 እሱም “የሚመራኝ ሰው ሳይኖር እንዴት ልረዳው እችላለሁ?” አለው። ፊልጶስንም ሠረገላው ላይ ወጥቶ አብሮት እንዲቀመጥ ለመነው።



^  (መዝ. 8:3, 4) የጣቶችህን ሥራ ሰማያትን፣ አንተ የሠራሃቸውን ጨረቃንና ከዋክብትን ስመለከት፣   4 ታስበው ዘንድ ሟች ሰው ምንድን ነው? ትንከባከበውስ ዘንድ የሰው ልጅ ምንድን ነው?



^  (ኢያሱ 1:16, 17) እነሱም ለኢያሱ እንዲህ ሲሉ መለሱለት፦ “የምታዘንን ሁሉ እንፈጽማለን፤ ወደምትልከንም ሁሉ እንሄዳለን። 17 ሙሴ የሚለንን ማንኛውንም ነገር እንሰማ እንደነበር ሁሉ አንተንም እንሰማለን። ብቻ አምላክህ ይሖዋ ከሙሴ ጋር እንደነበረ ሁሉ ከአንተም ጋር ይሁን።



^  (ሥራ 8:14, 15) በኢየሩሳሌም ያሉ ሐዋርያት የሰማርያ ሰዎች የአምላክን ቃል እንደተቀበሉ ሲሰሙ ጴጥሮስንና ዮሐንስን ላኩላቸው፤ 15 እነሱም ወደዚያ ወርደው መንፈስ ቅዱስን እንዲቀበሉ ጸለዩላቸው።



^  (ሥራ 16:4, 5) በየከተሞቹ ሲያልፉም በዚያ ለሚያገኟቸው ሁሉ በኢየሩሳሌም ያሉት ሐዋርያትና ሽማግሌዎች ያስተላለፏቸውን ውሳኔዎች እንዲጠብቁ ጉዳዩን ያሳውቋቸው ነበር። 5 ጉባኤዎቹም በእምነት እየጠነከሩና ከዕለት ወደ ዕለት በቁጥር እየጨመሩ ሄዱ።



^  (ዘኁ. 16:1-3) ከዚያም የሌዊ ልጅ፣ የቀአት ልጅ፣ የይጽሃር ልጅ ቆሬ ከሮቤል ልጆች አንዱ ከሆነው ከኤልያብ ልጆች ከዳታንና ከአቤሮን እንዲሁም ከሮቤል ልጆች አንዱ ከሆነው ከፐሌት ልጅ ከኦን ጋር በመሆን ተነሳ። 2 እነሱም ከማኅበረሰቡ አለቆች ይኸውም ከጉባኤው መካከል ከተመረጡት ታዋቂ የሆኑ 250 እስራኤላውያን ወንዶች ጋር በማበር በሙሴ ላይ ተነሱ። 3 እነሱም ሙሴንና አሮንን ለመቃወም ተሰብስበው መጡ፤ እንዲህም አሏቸው፦ “ምነው፣ አላበዛችሁትም እንዴ! መላው ማኅበረሰብ እኮ ቅዱስ ነው፤ ሁሉም ቅዱስ ናቸው፤ ይሖዋም በመካከላቸው ነው። ታዲያ በይሖዋ ጉባኤ ላይ ራሳችሁን ከፍ ከፍ የምታደርጉት ለምንድን ነው?”



^  (ዘኁ. 16:28) ሙሴም እንዲህ አለ፦ “እነዚህን ነገሮች ሁሉ የማደርገው ከልቤ አመንጭቼ ሳይሆን* ይሖዋ ልኮኝ መሆኑን በዚህ ታውቃላችሁ፦

ወይም “እኔ እንዳሻኝ ሳይሆን።”


^  (ዘኁ. 16:30-35) ሆኖም ይሖዋ በእነሱ ላይ እንግዳ የሆነ ነገር ቢያደርግና መሬት አፏን ከፍታ እነሱንም ሆነ የእነሱ የሆነውን ነገር ሁሉ ብትውጥ፣ በሕይወት እንዳሉም ወደ መቃብር* ቢወርዱ፣ እነዚህ ሰዎች ይሖዋን እንደናቁ በእርግጥ ታውቃላችሁ።” 31 እሱም ይህን ተናግሮ እንደጨረሰ፣ የቆሙባት ምድር ተሰነጠቀች። 32 ምድሪቱም አፏን ከፍታ እነሱን፣ ቤተሰቦቻቸውን፣ የቆሬ የሆነውን ማንኛውንም ሰውና ንብረታቸውን ሁሉ ዋጠች። 33 በዚህ መንገድ እነሱም ሆኑ የእነሱ የሆኑት ሁሉ በሕይወት እንዳሉ ወደ መቃብር* ወረዱ፤ ምድርም ተከደነችባቸው፤ ስለዚህ ከጉባኤው መካከል ጠፉ። 34 በዙሪያቸው የነበሩት እስራኤላውያን በሙሉ ጩኸታቸውን ሲሰሙ “ኧረ ምድሪቱ እኛንም እንዳትውጠን!” በማለት መሸሽ ጀመሩ። 35 ከዚያም ከይሖዋ ዘንድ እሳት መጥቶ ዕጣን ሲያጥኑ የነበሩትን 250 ሰዎች በላ።

ወይም “ሲኦል።” የሰው ልጆችን ሁሉ መቃብር ያመለክታል። የቃላት መፍቻውን ተመልከት።
ወይም “ሲኦል።” የሰው ልጆችን ሁሉ መቃብር ያመለክታል። የቃላት መፍቻውን ተመልከት።


^  (ዘኁ. 16:41) በማግስቱም መላው የእስራኤል ማኅበረሰብ “እናንተ ሰዎች የይሖዋን ሕዝብ ገድላችኋል” በማለት በሙሴና በአሮን ላይ ያጉረመርም ጀመር።



^  (ዘኁ. 16:49) በቆሬ ምክንያት የሞቱትን ሳይጨምር በመቅሰፍቱ የሞቱት ሰዎች ብዛት 14,700 ነበር።



^  (ምሳሌ 4:18) የጻድቃን መንገድ ግን ፍንትው ብሎ እንደሚወጣ የማለዳ ብርሃን ነው፤ እንደ ቀትር ብርሃን ቦግ ብሎ እስኪበራም ድረስ እየደመቀ ይሄዳል።



^  (2 ጢሞ. 1:13) ከእኔ የሰማኸውን የትክክለኛ* ትምህርት መሥፈርት* ከክርስቶስ ኢየሱስ ጋር ባለህ አንድነት ካገኘኸው እምነትና ፍቅር ጋር አጥብቀህ ያዝ።

ወይም “የጤናማ፤ ጠቃሚ የሆነ።”
ወይም “ንድፍ።”


^  (ዮሐ. 17:17) በእውነትህ ቀድሳቸው፤* ቃልህ እውነት ነው።

ወይም “ለያቸው።”


^  (2 ተሰ. 2:1-5) ይሁን እንጂ ወንድሞች፣ የጌታችንን የኢየሱስ ክርስቶስን መገኘትና ከእሱ ጋር ለመሆን አንድ ላይ መሰብሰባችንን በተመለከተ ይህን እንለምናችኋለን፤ 2 በመንፈስ በተነገረ ቃል* ወይም በቃል መልእክት ወይም ደግሞ ከእኛ የተላከ በሚመስል ደብዳቤ አማካኝነት የይሖዋ* ቀን ደርሷል ብላችሁ በማሰብ የማመዛዘን ችሎታችሁ በቀላሉ አይናወጥ፤ ደግሞም አትደናገጡ። 3 ማንም ሰው በምንም መንገድ አያሳስታችሁ፤ ምክንያቱም በመጀመሪያ ክህደቱ ሳይመጣና የጥፋት ልጅ የሆነው የዓመፅ ሰው ሳይገለጥ ያ ቀን አይመጣም። 4 እሱ አምላክ ነኝ እያለ በማወጅ በአምላክ ቤተ መቅደስ ይቀመጥ ዘንድ አምላክ ተብሎ ከሚጠራ ወይም ከሚመለክ ነገር ሁሉ በላይ ራሱን ከፍ ከፍ የሚያደርግ ተቃዋሚ ነው። 5 ያኔ ከእናንተ ጋር በነበርኩበት ጊዜ እነዚህን ነገሮች እነግራችሁ እንደነበር አታስታውሱም?

የቃላት መፍቻው ላይ “መንፈስ” የሚለውን ተመልከት።
ከተጨማሪው መረጃ ላይ ሀ5ን ተመልከት።


^  (2 ተሰ. 3:17) እኔ ጳውሎስ በገዛ እጄ የጻፍኩላችሁ ሰላምታ ይድረሳችሁ፤ ይህ የእጅ ጽሑፍ የደብዳቤዎቼ ሁሉ መለያ ነው፤ አጻጻፌ እንዲህ ነው።



^  (2 ተሰ. 2:2) በመንፈስ በተነገረ ቃል* ወይም በቃል መልእክት ወይም ደግሞ ከእኛ የተላከ በሚመስል ደብዳቤ አማካኝነት የይሖዋ* ቀን ደርሷል ብላችሁ በማሰብ የማመዛዘን ችሎታችሁ በቀላሉ አይናወጥ፤ ደግሞም አትደናገጡ።

የቃላት መፍቻው ላይ “መንፈስ” የሚለውን ተመልከት።
ከተጨማሪው መረጃ ላይ ሀ5ን ተመልከት።


^  (1 ዮሐ. 4:1) የተወደዳችሁ ወንድሞች፣ በመንፈስ የተነገረን ቃል* ሁሉ አትመኑ፤ ከዚህ ይልቅ በመንፈስ የተነገሩት ቃላት* ከአምላክ የመነጩ መሆን አለመሆናቸውን መርምሩ፤ ብዙ ሐሰተኛ ነቢያት ወደ ዓለም ወጥተዋልና።

ቃል በቃል “መንፈስን።”
ቃል በቃል “መናፍስት።”


^ (ሮም 16:17, 18) እንግዲህ ወንድሞች፣ ክፍፍል ከሚፈጥሩና ለእንቅፋት ምክንያት የሚሆኑ ነገሮችን ከሚያመጡ ሰዎች እንድትጠነቀቁ አሳስባችኋለሁ፤ እነዚህ ነገሮች የተማራችሁትን ትምህርት የሚጻረሩ ናቸው፤ ይህን ከሚያደርጉ ሰዎች ራቁ። 18 እንዲህ ዓይነቶቹ ሰዎች ለጌታችን ለክርስቶስ ሳይሆን ለራሳቸው ፍላጎት* ባሪያዎች ናቸው፤ በለሰለሰ አንደበትና በሽንገላ ቃላት የየዋሆችን ልብ ያታልላሉ።

ወይም “ለገዛ ሆዳቸው።”


^  (ሮም 16:17, 18) እንግዲህ ወንድሞች፣ ክፍፍል ከሚፈጥሩና ለእንቅፋት ምክንያት የሚሆኑ ነገሮችን ከሚያመጡ ሰዎች እንድትጠነቀቁ አሳስባችኋለሁ፤ እነዚህ ነገሮች የተማራችሁትን ትምህርት የሚጻረሩ ናቸው፤ ይህን ከሚያደርጉ ሰዎች ራቁ። 18 እንዲህ ዓይነቶቹ ሰዎች ለጌታችን ለክርስቶስ ሳይሆን ለራሳቸው ፍላጎት* ባሪያዎች ናቸው፤ በለሰለሰ አንደበትና በሽንገላ ቃላት የየዋሆችን ልብ ያታልላሉ።

ወይም “ለገዛ ሆዳቸው።”


^  (ኤፌ. 4:15, 16) ከዚህ ይልቅ እውነትን በመናገር በሁሉም ነገር ወደ እሱ ይኸውም የአካሉ ራስ ወደሆነው ወደ ክርስቶስ በፍቅር እንደግ። 16 በእሱ አማካኝነት የአካል ክፍሎች ሁሉ አስፈላጊ የሆነውን ነገር በሚያሟላው በእያንዳንዱ መገጣጠሚያ አማካኝነት እርስ በርስ ተስማምተው ተገጣጥመዋል። እያንዳንዱ የአካል ክፍል በአግባቡ ሥራውን ማከናወኑ አካሉ ራሱን በፍቅር እያነጸ እንዲያድግ አስተዋጽኦ ያበረክታል።



^  (ፊልጵ. 4:8, 9) በመጨረሻም ወንድሞች፣ እውነት የሆነውን ነገር ሁሉ፣ ቁም ነገር ያለበትን ነገር ሁሉ፣ ጽድቅ የሆነውን ነገር ሁሉ፣ ንጹሕ የሆነውን ነገር ሁሉ፣ ተወዳጅ የሆነውን ነገር ሁሉ፣ በመልካም የሚነሳውን ነገር ሁሉ፣ በጎ የሆነውን ሁሉና ምስጋና የሚገባውን ነገር ሁሉ ማሰባችሁን* አታቋርጡ። 9 ከእኔ የተማራችሁትንም ሆነ የተቀበላችሁትን እንዲሁም የሰማችሁትንና ያያችሁትን ነገር ሁሉ ሥራ ላይ አውሉ፤ የሰላምም አምላክ ከእናንተ ጋር ይሆናል።

ወይም “ማውጠንጠናችሁን፤ ማሰላሰላችሁን።”








የጥናት ርዕስ 29




መዝሙር 121 ራሳችንን መግዛት ያስፈልገናል



ከፈተና ራስህን ጠብቅ



“ወደ ፈተና እንዳትገቡ ነቅታችሁ ጠብቁ፤ ሳታሰልሱም ጸልዩ።”—ማቴ. 26:41




ዓላማ

ከኃጢአት እንዲሁም ወደ ኃጢአት ከሚመሩት እርምጃዎች መራቅ ያለውን አስፈላጊነት እንድንገነዘብ መርዳት።




1-2. (ሀ) ኢየሱስ ለደቀ መዛሙርቱ ምን ማስጠንቀቂያ ሰጥቷቸዋል? (ለ) ደቀ መዛሙርቱ ለድክመታቸው እጅ የሰጡት ለምንድን ነው? (ሥዕሎቹንም ተመልከት።)


መልስህ



“መንፈስ ዝግጁ ነው፤ ሥጋ ግን ደካማ ነው።”* (ማቴ. 26:41ለ) ኢየሱስ የተናገራቸው ቃላት ፍጹማን አለመሆናችንን እንደሚረዳ ያሳያሉ። ሆኖም እነዚህ ቃላት ማስጠንቀቂያም ይዘዋል፦ ከልክ በላይ በራሳችሁ አትተማመኑ። በዚያ ምሽት ደቀ መዛሙርቱ ከጌታቸው ላለመለየት ቁርጠኛ እንደሆኑ በልበ ሙሉነት ገልጸው ነበር። (ማቴ. 26:35) ሐሳባቸው ጥሩ ነው። ያም ቢሆን በአስቸጋሪ ሁኔታ ውስጥ ሲሆኑ በፍጥነት ሊዳከሙ እንደሚችሉ አልተገነዘቡም። በመሆኑም ኢየሱስ እንዲህ የሚል ማስጠንቀቂያ ሰጣቸው፦ “ወደ ፈተና እንዳትገቡ ነቅታችሁ ጠብቁ፤ ሳታሰልሱም ጸልዩ።”—ማቴ. 26:41ሀ

2 የሚያሳዝነው፣ ደቀ መዛሙርቱ ነቅተው ሳይጠብቁ ቀርተዋል። ኢየሱስ በተያዘበት ወቅት ከእሱ ጎን ቆሙ? ወይስ ለፈተና እጅ በመስጠት ጥለውት ሸሹ? ደቀ መዛሙርቱ ነቅተው ስላልጠበቁ ፈጽሞ እንደማያደርጉ የተናገሩትን ነገር አደረጉ፤ ኢየሱስን ጥለውት ሸሹ።—ማቴ. 26:56



[image: ሥዕሎች፦ ኢየሱስና ሐዋርያቱ ምሽት ላይ በጌትሴማኒ የአትክልት ስፍራ። 1. ኢየሱስ ከሐዋርያቱ ጋር ሲነጋገር። 2. ሐዋርያቱ ተኝተው። 3. ኢየሱስ ሲያዝ ሐዋርያቱ ጥለውት ሲሸሹ።]

ኢየሱስ ደቀ መዛሙርቱን ንቁ እንዲሆኑና ከፈተና ራሳቸውን እንዲጠብቁ አሳስቧቸዋል፤ እነሱ ግን ጥለውት ሸሹ (አንቀጽ 1-2⁠ን ተመልከት)







 3. (ሀ) ለይሖዋ ያለንን ታማኝነት መጠበቅ ከፈለግን ከልክ በላይ በራሳችን ከመተማመን መቆጠብ ያለብን ለምንድን ነው? (ለ) በዚህ ርዕስ ውስጥ ምን እንመለከታለን?


መልስህ



3 ከልክ በላይ በራሳችን መተማመን የለብንም። እርግጥ ነው፣ ምንም ነገር ከይሖዋ እንዲያርቀን ላለመፍቀድ ቁርጥ ውሳኔ አድርገናል። ያም ቢሆን ፍጹማን ስላልሆንን በፈተና ልንሸነፍ እንችላለን። (ሮም 5:12፤ 7:21-23) ሳናስበው፣ የተሳሳተ ጎዳና መከተል አጓጊ መስሎ እንዲታየን የሚያደርግ ሁኔታ ውስጥ ልንገባ እንችላለን። ለይሖዋና ለልጁ ያለንን ታማኝነት መጠበቅ ከፈለግን ኢየሱስ በኃጢአት ፈተና እንዳንወድቅ ራሳችንን እንድንጠብቅ የሰጠውን ምክር መከተል ይኖርብናል። ይህ ርዕስ እንዲህ ለማድረግ ይረዳናል። በመጀመሪያ፣ መጠንቀቅ ያለብን በተለይ በየትኞቹ አቅጣጫዎች እንደሆነ እንመለከታለን። ከዚያም ከፈተና ራሳችንን መጠበቅ የምንችለው እንዴት እንደሆነ እንመረምራለን። በመጨረሻም ምንጊዜም ነቅተን መጠበቅ የምንችለው እንዴት እንደሆነ እናያለን።

ነቅተህ ጠብቅ—በየትኞቹ አቅጣጫዎች?

4-5. ቀላል ከሚመስሉ ኃጢአቶችም እንኳ መራቅ ያለብን ለምንድን ነው?


መልስህ



4 በአንጻራዊ ሁኔታ ቀላል የሚመስሉ ኃጢአቶችም እንኳ ከይሖዋ ጋር ያለንን ዝምድና ሊያዳክሙት ይችላሉ። በተጨማሪም ይበልጥ ከባድ የሆኑ ኃጢአቶችን ወደመፈጸም ሊመሩን ይችላሉ።

5 ሁላችንም ኃጢአት የመፈጸም ዝንባሌ ይፈታተነናል። ሆኖም እያንዳንዳችን ደካማ የሆንበት አቅጣጫ ይለያያል፤ ስለዚህ የሚፈትነን ነገር የተለያየ ነው። ለምሳሌ አንዳንዶች እንደ ፆታ ብልግና ያለ ከባድ ኃጢአት ለመፈጸም ከሚያድርባቸው ግፊት ጋር ይታገላሉ። ሌሎች ደግሞ እንደ ማስተርቤሽን ወይም ፖርኖግራፊ እንደመመልከት ያሉ ርኩስ ልማዶችን ለመፈጸም ይፈተናሉ። ሰውን እንደመፍራት፣ በራስ እንደመመራት ወይም እንደ ቁጣ ካሉ ዓለማዊ አስተሳሰቦች ጋር የሚታገሉም አሉ። ያዕቆብ እንዳለው “እያንዳንዱ ሰው በራሱ ምኞት ሲማረክና ሲታለል ይፈተናል።”—ያዕ. 1:14

 6. ስለ ምን ጉዳይ ራሳችንን በሐቀኝነት መመርመር ይኖርብናል?


መልስህ



6 አንተ በቀላሉ የምትፈተነው በየትኞቹ አቅጣጫዎች እንደሆነ ታውቃለህ? ድክመቶቻችንን ችላ በማለት ወይም በመንፈሳዊ ጠንካራ ስለሆንን ኃጢአት ልንፈጽም እንደማንችል በማሰብ ራሳችንን ማታለላችን አይጠቅመንም። (1 ዮሐ. 1:8) ደግሞም ጳውሎስ እንደተናገረው ‘መንፈሳዊ ብቃት ያላቸው’ ሰዎችም እንኳ ካልተጠነቀቁ ለፈተና እጅ ሊሰጡ ይችላሉ። (ገላ. 6:1) ራሳችንን በሐቀኝነት በመመርመር ጠንካራ ያልሆንባቸውን አቅጣጫዎች አምነን መቀበል ይኖርብናል።—2 ቆሮ. 13:5

 7. ለየትኛው ነገር ለየት ያለ ትኩረት ልንሰጥ ይገባል? በምሳሌ አስረዳ።


መልስህ



7 ለፈተና ተጋላጭ የሆንባቸውን አቅጣጫዎች ለይተን ካወቅን በኋላ ምን ማድረግ ይኖርብናል? የመከላከል አቅማችንን ማጠናከር ይኖርብናል! ለምሳሌ በመጽሐፍ ቅዱስ ዘመን የአንዲት ከተማ ቅጥር ይበልጥ ለጥቃት ተጋላጭ የሚሆነው በሮቹ ላይ ነበር። በመሆኑም ከየትኛውም የቅጥሩ ክፍል ይበልጥ ብዙ ጠባቂዎች የሚመደቡት በሮቹ ላይ ነው። እኛም በተመሳሳይ ደካማ ለሆንባቸው አቅጣጫዎች ለየት ያለ ትኩረት መስጠት ይኖርብናል።—1 ቆሮ. 9:27

ራሳችንን መጠበቅ የምንችለው እንዴት ነው?

8-9. በምሳሌ ምዕራፍ 7 ላይ የተጠቀሰው ወጣት ከባድ ኃጢአት ከመፈጸም ሊቆጠብ የሚችለው ምን ቢያደርግ ነበር? (ምሳሌ 7:8, 9, 13, 14, 21)


መልስህ



8 ራሳችንን መጠበቅ የምንችለው እንዴት ነው? በምሳሌ ምዕራፍ 7 ላይ ከተጠቀሰው ወጣት ምን ትምህርት እንደምናገኝ እንመልከት። ይህ ወጣት ከአንዲት ባለጌ ሴት ጋር የፆታ ብልግና ፈጽሟል። ቁጥር 22 ወጣቱ ይህችን ሴት “በድንገት” እንደተከተላት ይናገራል። ሆኖም ያለፉት ቁጥሮች እንደሚያሳዩት ቀስ በቀስ ወደ ኃጢአት የመሩት ከዚያ በፊት የወሰዳቸው የተለያዩ እርምጃዎች ናቸው።

9 ይህ ወጣት ኃጢአት ከመፈጸሙ በፊት የትኞቹን ነገሮች አድርጓል? በመጀመሪያ፣ ምሽት ላይ በዚህች ሴትዮ ቤት ‘አቅራቢያ በሚገኝ መታጠፊያ አልፏል።’ ከዚያም ወደ ቤቷ አቅጣጫ አመራ። (ምሳሌ 7:8, 9⁠ን አንብብ።) ቀጥሎም ሴትየዋን ሲያያት አካባቢውን ጥሎ አልሄደም። ከዚህ ይልቅ እንድትስመው ፈቀደላት፤ እንዲሁም ስላቀረበችው የኅብረት መሥዋዕት ስትናገር አዳመጣት፤ ይህን ያለችው መጥፎ ሰው እንዳልሆነች እንዲሰማው ለማድረግ ብላ ሊሆን ይችላል። (ምሳሌ 7:13, 14, 21⁠ን አንብብ።) ወጣቱ ወደ ኃጢአት ከመሩት አደገኛ ሁኔታዎች ቢርቅ ኖሮ በፈተና ከመውደቅና ኃጢአት ከመፈጸም ራሱን መጠበቅ ይችል ነበር።

10. በዛሬው ጊዜ አንድ ሰው በምሳሌ መጽሐፍ ውስጥ የተጠቀሰውን ወጣት ዓይነት ስህተት ሊሠራ የሚችለው እንዴት ነው?


መልስህ



10 ሰለሞን የጻፈው ዘገባ ማንኛውም የይሖዋ አገልጋይ ምን ሊያጋጥመው እንደሚችል ያሳያል። ከባድ ኃጢአት ከፈጸመ በኋላ ሁሉም ነገር “በድንገት” እንደተከሰተ ሊሰማው ይችላል። ወይም ደግሞ “ሳላስበው ነው የሆነው” ይል ይሆናል። ያም ቢሆን፣ ቆም ብሎ ካሰበበት ኃጢአት ወደመፈጸም የመራው ጥበብ የጎደላቸውን አንዳንድ እርምጃዎች መውሰዱ እንደሆነ መገንዘቡ አይቀርም። ምናልባትም ከመጥፎ ጓደኞች ጋር ገጥሞ፣ ጤናማ ባልሆነ መዝናኛ መካፈል ጀምሮ ወይም በአካልም ሆነ በኢንተርኔት አማካኝነት አጠያያቂ የሆኑ ቦታዎችን ማዘውተር ጀምሮ ሊሆን ይችላል። ከዚህም በተጨማሪ መጸለዩን፣ መጽሐፍ ቅዱስ ማንበቡን፣ በስብሰባዎች ላይ መገኘቱን ወይም በአገልግሎት መካፈሉን አቁሞ ሊሆን ይችላል። በምሳሌ መጽሐፍ ላይ እንደተጠቀሰው ወጣት ሁሉ እሱም ኃጢአት የፈጸመው “በድንገት” ላይሆን ይችላል።

11. በኃጢአት እንዳንወድቅ ምን ማድረግ ይኖርብናል?


መልስህ



11 ከዚህ ምን ትምህርት እናገኛለን? ከኃጢአት ብቻ ሳይሆን ወደ ኃጢአት ከሚመሩት እርምጃዎችም መራቅ ይኖርብናል። ሰለሞን ስለ ወጣቱና ስለ ባለጌዋ ሴት የሚገልጸውን ታሪክ ከተናገረ በኋላ ይህን ነጥብ ግልጽ አድርጓል። ስለ ሴትየዋ ሲናገር “መንገድ ስታችሁ ወደ ጎዳናዋ አትግቡ” ብሏል። (ምሳሌ 7:25) በተጨማሪም እንዲህ ስላለችው ጋጠወጥ ሴት ሲናገር “ከእሷ ራቅ፤ ወደ ቤቷም ደጃፍ አትቅረብ” ብሏል። (ምሳሌ 5:3, 8) አዎ፣ ከኃጢአት ራሳችንን መጠበቅ የምንችለው ወደ ኃጢአት ከሚመሩት ሁኔታዎች በደንብ በመራቅ ነው።* ይህም በጥቅሉ ለክርስቲያኖች የተከለከሉ ባይሆኑም ወደ ፈተና ሊመሩን እንደሚችሉ ከምናውቃቸው አንዳንድ ሁኔታዎችና እንቅስቃሴዎች መራቅን ሊጨምር ይችላል።—ማቴ. 5:29, 30

12. ኢዮብ ምን ቁርጥ ውሳኔ አድርጓል? ይህስ ከፈተና ለመራቅ የሚረዳው እንዴት ነው? (ኢዮብ 31:1)


መልስህ



12 ወደ ኃጢአት ከሚመሩ ሁኔታዎች መራቅ ከፈለግን ቁርጥ ውሳኔ ማድረግ ይኖርብናል። ኢዮብም ያደረገው ይህንኑ ነው። ሌሎች ሴቶችን በፍትወት ዓይን ላለመመልከት ‘ከዓይኑ ጋር ቃል ኪዳን ገብቷል።’ (ኢዮብ 31:1⁠ን አንብብ።) ይህን ቁርጥ አቋም ማክበሩ መቼም ቢሆን ምንዝር ለመፈጸም አደጋ እንዳይጋለጥ ይረዳዋል። እኛም ወደ ፈተና ሊመራን ከሚችል ከማንኛውም ነገር ለመራቅ ቁርጥ ውሳኔ ማድረግ እንችላለን።

13. አስተሳሰባችንን መጠበቅ ያለብን ለምንድን ነው? (ሥዕሎቹንም ተመልከት።)


መልስህ



13 ከዚህም ሌላ አስተሳሰባችንን መጠበቅ ይኖርብናል። (ዘፀ. 20:17) አንዳንዶች፣ አንድ ሰው ኃጢአት እስካልፈጸመ ድረስ በመጥፎ ምኞቶች ላይ ማውጠንጠኑ ምንም ስህተት እንደሌለው ይሰማቸዋል። ሆኖም እንዲህ ያለው አስተሳሰብ የተሳሳተ ነው። በመጥፎ ምኞቶች ላይ የሚያውጠነጥን ሰው ምኞቱ እንዲባባስ ያደርጋል። በሌላ አባባል በራሱ ላይ ፈተና ይፈጥራል። ስለዚህ ከዚህ በኋላ ይህን ፈተና ለማሸነፍ መታገል ይኖርበታል። እርግጥ ነው፣ አንዳንድ ጊዜ የተሳሳቱ ሐሳቦች ወደ አእምሯችን ሊመጡ ይችላሉ። ዋናው ነገር እነዚህን ሐሳቦች ወዲያውኑ ማስወገዳችንና አእምሯችንን በጥሩ ሐሳቦች መሙላታችን ነው። እንዲህ ካደረግን የተሳሳቱ ሐሳቦች አድገው ለመቋቋም የሚያስቸግር ኃይለኛ ምኞት እንዳይሆኑ፣ ይባስ ብሎም ከባድ ኃጢአት ወደመፈጸም እንዳይመሩን መከላከል እንችላለን።—ፊልጵ. 4:8፤ ቆላ. 3:2፤ ያዕ. 1:13-15



[image: ሥዕሎች፦ 1. አንድ ወንድም ምሽት ላይ ቴሌቪዥን ሲመለከት። 2. አንዲት የሥራ ባልደረባውን ሰረቅ አድርጎ ሲመለከት። 3. እሱና ሴትየዋ መጠጥ ቤት ውስጥ አብረው ሲጠጡ።]

ወደ ፈተና ሊመራን ከሚችል ከማንኛውም ነገር መራቅ ይኖርብናል (አንቀጽ 13⁠ን ተመልከት)







14. ከፈተና ራሳችንን ለመጠበቅ የሚረዳን ሌላው ነገር ምንድን ነው?


መልስህ



14 ራሳችንን ከፈተና ለመጠበቅ ሌላስ ምን ማድረግ እንችላለን? የይሖዋን ሕጎች መታዘዛችን ምንጊዜም ጥቅም እንደሚያስገኝልን ሙሉ በሙሉ እርግጠኞች መሆን ይኖርብናል። አንዳንድ ጊዜ አስተሳሰባችንንና ምኞታችንን ከአምላክ ፈቃድ ጋር ማስማማት ሊያታግለን ይችላል። ሆኖም ይህን ስናደርግ የምናገኘው የአእምሮ ሰላም ምንም ያህል ጥረት ቢደረግለት አያስቆጭም።

15. ትክክል የሆነውን ነገር የማድረግ ፍላጎት ማዳበራችን ራሳችንን ከፈተና ለመጠበቅ የሚረዳን እንዴት ነው?


መልስህ



15 ትክክል የሆነውን ነገር የማድረግ ፍላጎት ማዳበር ይኖርብናል። ‘ክፉ የሆነውን ከጠላን እንዲሁም መልካም የሆነውን ከወደድን’ ትክክል የሆነውን ነገር ለማድረግና ወደ ኃጢአት ከሚመሩ ሁኔታዎች ለመራቅ ያለን ቁርጠኝነት ይጠናከራል። (አሞጽ 5:15) ትክክል የሆነውን ነገር የማድረግ ፍላጎት ማዳበራችን ባልጠበቅነው ወይም ልንከላከለው በማንችለው ፈታኝ ሁኔታ ውስጥ ብንገባም እንኳ ጽኑ አቋማችንን ለመጠበቅ ይረዳናል።

16. መንፈሳዊ እንቅስቃሴዎች ራሳችንን ለመጠበቅ የሚረዱን እንዴት ነው? (ሥዕሎቹንም ተመልከት።)


መልስህ



16 ትክክል የሆነውን ነገር የማድረግ ፍላጎት ማዳበር የምንችለው እንዴት ነው? በተቻለን መጠን በመንፈሳዊ እንቅስቃሴዎች መጠመድ ይኖርብናል። በክርስቲያናዊ ስብሰባዎች ወይም በአገልግሎት ላይ ስንሆን መጥፎ ነገር ለማድረግ በቀላሉ አንፈተንም። ከዚህ ይልቅ ይሖዋን ለማስደሰት ያለንን ፍላጎት እናጠናክራለን። (ማቴ. 28:19, 20፤ ዕብ. 10:24, 25) የአምላክን ቃል በማንበብና በማጥናት እንዲሁም ባነበብነው ላይ በማሰላሰል መልካም ለሆነው ነገር ያለንን ፍቅር እንዲሁም ክፉ ለሆነው ነገር ያለንን ጥላቻ ማጠናከር እንችላለን። (ኢያሱ 1:8፤ መዝ. 1:2, 3፤ 119:97, 101) ኢየሱስ ለተከታዮቹ ‘ወደ ፈተና እንዳትገቡ ሳታሰልሱ ጸልዩ’ እንዳላቸው አስታውስ። (ማቴ. 26:41) ወደ ሰማዩ አባታችን በመጸለይ ከእሱ ጋር ጊዜ ስናሳልፍ የእሱን እርዳታ እናገኛለን፤ እንዲሁም እሱን ለማስደሰት ያለን ቁርጠኝነት ይጠናከራል።—ያዕ. 4:8



[image: ]

ጥሩ መንፈሳዊ ልማድ ፈተናዎችን እንድንቋቋም ብርታት ይሰጠናል (አንቀጽ 16⁠ን ተመልከት)*







ምንጊዜም ነቅተህ ጠብቅ

17. ጴጥሮስ በተደጋጋሚ በየትኛው ድክመት ተሸንፏል?


መልስህ



17 አንዳንድ ድክመቶቻችንን ሙሉ በሙሉ ማሸነፍ እንችል ይሆናል። ይሁንና ሌሎች ዝንባሌዎች በቀጣይነት ሊያታግሉን ይችላሉ። የሐዋርያው ጴጥሮስን ሁኔታ እንደ ምሳሌ እንውሰድ። ኢየሱስን ሦስት ጊዜ የካደው ለሰው ፍርሃት እጅ በመስጠቱ ነው። (ማቴ. 26:69-75) ጴጥሮስ በሳንሄድሪን ሸንጎ ፊት በድፍረት ምሥክርነት በሰጠበት ወቅት ፍርሃቱን ማሸነፍ የቻለ ይመስል ነበር። (ሥራ 5:27-29) ይሁንና ከተወሰኑ ዓመታት በኋላ “ከተገረዙት ወገን የሆኑትን በመፍራት” ለተወሰነ ጊዜ ያህል ከአሕዛብ ክርስቲያኖች ጋር መብላት አቁሞ ነበር። (ገላ. 2:11, 12) ጴጥሮስ ፍርሃቱ አገርሽቶበታል። ምናልባት ቀድሞውንም ይህን ድክመት ሙሉ በሙሉ አላሸነፈው ይሆናል።

18. ከአንዳንድ መጥፎ ዝንባሌዎች ጋር በተያያዘ ምን ሊያጋጥመን ይችላል?


መልስህ



18 እኛም ተመሳሳይ ሁኔታ ሊያጋጥመን ይችላል። እንዴት? እንዳሸነፍነው የሚሰማን ድክመት በድጋሚ ሊፈትነን ይችላል። ለምሳሌ አንድ ወንድም እንዲህ ሲል በሐቀኝነት ተናግሯል፦ “የፖርኖግራፊ ሱሴ ለአሥር ዓመት ያህል ሳያገረሽብኝ ስለቆየ ችግሩን ሙሉ በሙሉ እንዳሸነፍኩት ተሰምቶኝ ነበር። ለካስ ሱሱ አመቺ ጊዜ ሲያገኝ ብቅ ለማለት ተደብቆ እያደባ ነበር።” ጥሩነቱ ወንድማችን ተስፋ አልቆረጠም። ይህን ሱስ ለማሸነፍ በየቀኑ ምናልባትም እስከዚህ ሥርዓት መጨረሻ ድረስ ትግል ማድረጉን መቀጠል እንደሚያስፈልገው ተገነዘበ። በባለቤቱና በጉባኤ ሽማግሌዎች እርዳታ የፖርኖግራፊ ሱሱን ለማሸነፍ ጠንከር ያሉ እርምጃዎችን ወሰደ።

19. አሁንም እየታገለን ያለ ዝንባሌ ካለ ምን ማድረግ ይኖርብናል?


መልስህ



19 አሁንም እያታገለን ያለ ዝንባሌ ካለ በፈተናው እንዳንሸነፍ ምን ማድረግ ይኖርብናል? ኢየሱስ “ወደ ፈተና እንዳትገቡ ነቅታችሁ ጠብቁ” በማለት የሰጠውን ምክር መከተል ይኖርብናል። ጠንካራ እንደሆንክ በሚሰማህ ጊዜም ጭምር ወደ ፈተና ሊመሩህ ከሚችሉ ሁኔታዎች መራቅህን ቀጥል። (1 ቆሮ. 10:12) እንዲሳካልህ የረዱህን ዘዴዎች በሥራ ላይ ማዋልህን አታቋርጥ። ምሳሌ 28:14 “ምንጊዜም ተጠንቅቆ የሚኖር ሰው ደስተኛ ነው” ይላል።—2 ጴጥ. 3:14

ነቅቶ መጠበቅ የሚያስገኛቸው በረከቶች

20-21. (ሀ) ከፈተና ራሳችንን ከጠበቅን የትኞቹን በረከቶች እናገኛለን? (ለ) እኛ የበኩላችንን ድርሻ ከተወጣን ይሖዋ ምን እንደሚያደርግልን ቃል ገብቷል? (2 ቆሮንቶስ 4:7)


መልስህ



20 ከፈተና ራሳችንን ለመጠበቅ የምናደርገው ጥረት የሚክስ እንደሆነ እርግጠኞች መሆን እንችላለን። ኃጢአት “ጊዜያዊ ደስታ” ሊያስገኝ ቢችልም በይሖዋ መሥፈርቶች መመራት ከዚህ እጅግ የላቀ ደስታ ያስገኝልናል። (ዕብ. 11:25፤ መዝ. 19:8) ምክንያቱም የተፈጠርነው በይሖዋ መሥፈርቶች እንድንመራ ተደርገን ነው። (ዘፍ. 1:27) በመሆኑም ንጹሕ ሕሊና እንዲሁም የዘላለም ሕይወት ተስፋ ይኖረናል።—1 ጢሞ. 6:12፤ 2 ጢሞ. 1:3፤ ይሁዳ 20, 21

21 እውነት ነው፣ ‘ሥጋ ደካማ ነው።’ ሆኖም ይህ ሲባል ፈተናዎችን ማሸነፍ አንችልም ማለት አይደለም። ይሖዋ የሚያስፈልገንን ኃይል ሊሰጠን ዝግጁ ነው። (2 ቆሮንቶስ 4:7⁠ን አንብብ።) ይሁንና አምላክ የሚሰጠን ከሰብዓዊ ኃይል በላይ የሆነውን ኃይል እንደሆነ ልብ በል። ሰብዓዊ ኃይላችንን መጠቀም ማለትም ከፈተና ራሳችንን ለመጠበቅ በየዕለቱ ጥረት ማድረግ የእኛ ኃላፊነት ነው። እኛ የበኩላችንን ድርሻ ከተወጣን በሚያስፈልገን ጊዜ ተጨማሪ ኃይል እንዲሰጠን የምናቀርበውን ጸሎት ይሖዋ እንደሚመልስልን እርግጠኞች መሆን እንችላለን። (1 ቆሮ. 10:13) አዎ፣ በይሖዋ እርዳታ ከፈተና ራሳችንን መጠበቅ እንችላለን።



ምን ብለህ ትመልሳለህ?


	  ከፈተና ራሳችንን መጠበቅ የሚኖርብን በየትኞቹ አቅጣጫዎች ነው?


መልስህ





	  ከፈተና ራሳችንን መጠበቅ የምንችለው እንዴት ነው?


መልስህ





	  ምንጊዜም ነቅተን መጠበቅ ያለብን ለምንድን ነው?


መልስህ












መዝሙር 47 በየዕለቱ ወደ ይሖዋ መጸለይ



^  ተጨማሪ ማብራሪያ፦ በማቴዎስ 26:41 ላይ የተጠቀሰው “መንፈስ” አንድን ነገር እንድናደርግ ወይም አንድ ስሜት እንዲሰማን የሚያነሳሳንን ውስጣዊ ግፊት ያመለክታል። “ሥጋ” የሚለው ቃል ደግሞ አለፍጽምናችንን ያመለክታል። ስለዚህ ትክክል የሆነውን ነገር ለማድረግ ከልባችን ብንፈልግም እንኳ ካልተጠነቀቅን ለፈተና እጅ በመስጠት መጽሐፍ ቅዱስ ስህተት እንደሆነ የሚናገረውን ነገር ልናደርግ እንችላለን።


^  ከባድ ኃጢአት የፈጸመ ሰው ለዘላለም በደስታ ኑር! በተባለው መጽሐፍ ምዕራፍ 57 ከነጥብ 1-3 እንዲሁም በኅዳር 2020 መጠበቂያ ግንብ ላይ በሚገኘው “የወደፊቱን ጊዜ ‘በትኩረት ተመልከት’” በሚለው ርዕስ ከገጽ 27-29 ከአን. 12-17 ላይ ጠቃሚ ሐሳብ ማግኘት ይችላል።




^  የሥዕሉ መግለጫ፦ አንድ ወንድም ጠዋት ላይ የዕለቱን ጥቅስ ያነብባል፤ በምሳ እረፍቱ ወቅት መጽሐፍ ቅዱስ ያነብባል፤ እንዲሁም ምሽት ላይ በሳምንቱ መሃል ስብሰባ ላይ ይገኛል






^ (ማቴ. 26:41) ወደ ፈተና እንዳትገቡ ነቅታችሁ ጠብቁ፤ ሳታሰልሱም ጸልዩ። እርግጥ፣ መንፈስ ዝግጁ* ነው፤ ሥጋ* ግን ደካማ ነው።”

ወይም “ፈቃደኛ።”
የሰው ዘር ኃጢአተኛና ፍጽምና የጎደለው መሆኑን ያመለክታል።


^  (ማቴ. 26:41) ወደ ፈተና እንዳትገቡ ነቅታችሁ ጠብቁ፤ ሳታሰልሱም ጸልዩ። እርግጥ፣ መንፈስ ዝግጁ* ነው፤ ሥጋ* ግን ደካማ ነው።”

ወይም “ፈቃደኛ።”
የሰው ዘር ኃጢአተኛና ፍጽምና የጎደለው መሆኑን ያመለክታል።


^  (ማቴ. 26:35) ጴጥሮስም “አብሬህ መሞት ቢያስፈልገኝ እንኳ በምንም ዓይነት አልክድህም” አለው። የቀሩት ደቀ መዛሙርትም ሁሉ እንደዚሁ አሉ።



^  (ማቴ. 26:41) ወደ ፈተና እንዳትገቡ ነቅታችሁ ጠብቁ፤ ሳታሰልሱም ጸልዩ። እርግጥ፣ መንፈስ ዝግጁ* ነው፤ ሥጋ* ግን ደካማ ነው።”

ወይም “ፈቃደኛ።”
የሰው ዘር ኃጢአተኛና ፍጽምና የጎደለው መሆኑን ያመለክታል።


^  (ማቴ. 26:56) ይህ ሁሉ የሆነው ግን በነቢያት መጻሕፍት* የተጻፈው እንዲፈጸም ነው።” በዚህ ጊዜ ደቀ መዛሙርቱ ሁሉ ጥለውት ሸሹ።

ወይም “ቅዱሳን መጻሕፍት።”


^  (ሮም 5:12) ስለሆነም በአንድ ሰው አማካኝነት ኃጢአት ወደ ዓለም ገባ፤ በኃጢአትም ምክንያት ሞት መጣ፤ ሁሉም ኃጢአት ስለሠሩም ሞት ለሰው ሁሉ ተዳረሰ።



^  (ሮም 7:21-23) እንግዲያው ይህ ሕግ በራሴ ላይ ሲሠራ አያለሁ፦ ትክክል የሆነውን ነገር ማድረግ ስፈልግ ከእኔ ጋር ያለው ግን መጥፎ ነገር ነው። 22 በውስጤ በአምላክ ሕግ እጅግ ደስ ይለኛል፤ 23 በሰውነቴ* ውስጥ ግን ከአእምሮዬ ሕግ ጋር የሚዋጋውንና በሰውነቴ* ውስጥ ላለው የኃጢአት ሕግ ምርኮኛ አድርጎ የሚሰጠኝን ሌላ ሕግ አያለሁ።

ቃል በቃል “በአካል ክፍሎቼ።”
ቃል በቃል “በአካል ክፍሎቼ።”


^  (ያዕ. 1:14) ሆኖም እያንዳንዱ ሰው በራሱ ምኞት ሲማረክና ሲታለል* ይፈተናል።

ወይም “ሲማረክና በወጥመድ ሲያዝ።”


^  (1 ዮሐ. 1:8) “ኃጢአት የለብንም” ብለን የምንናገር ከሆነ ራሳችንን እያታለልን ነው፤ እውነትም በእኛ ውስጥ የለም።



^  (ገላ. 6:1) ወንድሞች፣ አንድ ሰው ሳያውቅ የተሳሳተ ጎዳና ቢከተል መንፈሳዊ ብቃት ያላችሁ እናንተ እንዲህ ዓይነቱን ሰው በገርነት* መንፈስ ለማስተካከል ጥረት አድርጉ። ይሁንና አንተም ፈተና ላይ እንዳትወድቅ ለራስህ ተጠንቀቅ።

“ልዝብ፤ ለስላሳ፤ ሸካራ ያልሆነ” የሚል ትርጉም አለው።


^  (2 ቆሮ. 13:5) በእምነት ውስጥ መሆናችሁን ለማረጋገጥ ዘወትር ራሳችሁን ፈትሹ፤ ማንነታችሁን ለማወቅ ዘወትር ራሳችሁን መርምሩ። ተቀባይነት አጥታችሁ ካልሆነ በስተቀር ኢየሱስ ክርስቶስ ከእናንተ ጋር አንድነት እንዳለው አትገነዘቡም?



^  (1 ቆሮ. 9:27) ከዚህ ይልቅ ለሌሎች ከሰበክሁ በኋላ እኔ ራሴ በሆነ መንገድ ተቀባይነት እንዳላጣ* ሰውነቴን እየጎሰምኩ* እንደ ባሪያ እንዲገዛልኝ አደርገዋለሁ።

ወይም “ብቃቱን እንዳላጓድል።”
ወይም “እየቀጣሁ፤ አጥብቄ እየገሠጽኩ።”


^ (ምሳሌ 7:1-27) ልጄ ሆይ፣ ቃሌን ጠብቅ፤ ትእዛዛቴንም እንደ ውድ ሀብት ያዝ።   2 ትእዛዛቴን ጠብቅ፤ በሕይወትም ትኖራለህ፤ መመሪያዬን* እንደ ዓይንህ ብሌን ጠብቅ።   3 በጣቶችህ ላይ እሰራቸው፤ በልብህ ጽላት ላይ ጻፋቸው።   4 ጥበብን “እህቴ ነሽ” በላት፤ ማስተዋልንም “ዘመዴ” ብለህ ጥራት፤   5 ጋጠወጥና* ባለጌ* ከሆነች ሴት፣ እንዲሁም ከምትናገረው የሚያባብል* ቃል ይጠብቁሃል።   6 በቤቴ መስኮት በፍርግርጉ በኩል አጮልቄ ወደ ታች ተመለከትኩ፤   7 ደግሞም ሞኞችን* ትክ ብዬ በማይበት ጊዜ፣ በዚያ ከነበሩት ወንዶች ልጆች መካከል ማስተዋል* የጎደለውን አንድ ወጣት አየሁ።   8 በቤቷ አቅራቢያ በሚገኝ መታጠፊያ አልፎ ወደ ቤቷ አቅጣጫ አመራ፤   9 ቀኑ መሸትሸት ብሎ ለዓይን ያዝ አድርጓል፤ የሌሊቱ ጨለማ እየተቃረበ ነበር። 10 ከዚያም እንደ ዝሙት አዳሪ* የለበሰችና በልቧ አታላይ የሆነች ሴት ከእሱ ጋር ስትገናኝ አየሁ። 11 ሴትየዋ ጯኺና ማን አለብኝ ባይ ነች። ፈጽሞ ቤቷ አትቀመጥም።* 12 አንዴ በመንገድ፣ አንዴ በአደባባይ ትታያለች፤ በየመንገዱ መታጠፊያም ታደባለች። 13 አፈፍ አድርጋ ይዛ ሳመችው፤ ያላንዳች ኀፍረትም እንዲህ አለችው፦ 14 “የኅብረት መሥዋዕት ማቅረብ ነበረብኝ። ዛሬ ስእለቴን ፈጽሜአለሁ። 15 አንተን ለማግኘት የወጣሁት ለዚህ ነው፤ አንተን ፍለጋ ወጣሁ፤ ደግሞም አገኘሁህ! 16 መኝታዬን ባማረ የአልጋ ልብስ፣ ከግብፅ በመጣ በቀለማት ያሸበረቀ በፍታ አስጊጬዋለሁ። 17 አልጋዬ ላይ ከርቤ፣ እሬትና* ቀረፋ አርከፍክፌአለሁ። 18 ና፣ እስኪነጋ ድረስ በፍቅር እንርካ፤ እርስ በርሳችን ፍቅራችንን በመግለጽ እንደሰት፤ 19 ባሌ ቤት የለምና፤ ወደ ሩቅ ቦታ ሄዷል። 20 በከረጢት ገንዘብ ይዟል፤ ደግሞም ጨረቃዋ ሙሉ እስክትሆን ድረስ ወደ ቤት አይመለስም።” 21 እንደ ምንም ብላ አግባብታ ታሳስተዋለች። በለሰለሰ አንደበቷ ታታልለዋለች። 22 ለእርድ እንደሚነዳ በሬ፣ ለቅጣትም በእግር ግንድ* እንደታሰረ ሞኝ ሰው በድንገት ይከተላታል፤ 23 ፍላጻ ጉበቱን እስኪሰነጥቀው ድረስ፣ በወጥመድ ለመያዝ እንደምትቸኩል ወፍ ተከትሏት ይሄዳል፤ ሕይወቱን* ሊያሳጣው እንደሚችል አላወቀም። 24 እንግዲህ ልጆቼ ሆይ፣ አዳምጡኝ፤ የምናገረውንም ቃል በትኩረት ስሙ። 25 ልባችሁን ወደ መንገዷ አታዘንብሉ። መንገድ ስታችሁ ወደ ጎዳናዋ አትግቡ፤ 26 ተሰይፈው እንዲወድቁ ያደረገቻቸው ብዙ ናቸውና፤ እሷ የገደለቻቸውም እጅግ ብዙ ናቸው። 27 ቤቷ ወደ መቃብር* ይወስዳል፤ ሙታን ወዳሉበት ስፍራም* ይወርዳል።

ወይም “ሕጌን፤ ትምህርቴን።”
ቃል በቃል “እንግዳና።” ምሳሌ 2:16ን ተመልከት።
ቃል በቃል “ባዕድ።” ምሳሌ 2:16ን ተመልከት።
ወይም “የሚያማልል።”
ወይም “ተሞክሮ የሌላቸውን።”
ቃል በቃል “ልብ።”
ወይም “የዝሙት አዳሪ ልብስ።”
ቃል በቃል “እግሮቿ ቤት አይቀመጡም።”
በመጽሐፍ ቅዱስ ዘመን ሽቶ ለመሥራት የሚያገለግል ጥሩ መዓዛ ያለው ንጥረ ነገር የሚገኝበትን ዛፍ ያመለክታል።
ወይም “በእግር ብረት።”
ወይም “ነፍሱን።”
ወይም “ሲኦል።” የሰው ልጆችን ሁሉ መቃብር ያመለክታል። የቃላት መፍቻውን ተመልከት።
ቃል በቃል “ወደ ሞት ውስጠኛ ክፍሎችም።”


^ (ምሳሌ 7:8, 9) በቤቷ አቅራቢያ በሚገኝ መታጠፊያ አልፎ ወደ ቤቷ አቅጣጫ አመራ፤   9 ቀኑ መሸትሸት ብሎ ለዓይን ያዝ አድርጓል፤ የሌሊቱ ጨለማ እየተቃረበ ነበር።



^ (ምሳሌ 7:13, 14) አፈፍ አድርጋ ይዛ ሳመችው፤ ያላንዳች ኀፍረትም እንዲህ አለችው፦ 14 “የኅብረት መሥዋዕት ማቅረብ ነበረብኝ። ዛሬ ስእለቴን ፈጽሜአለሁ።



^ (ምሳሌ 7:21) እንደ ምንም ብላ አግባብታ ታሳስተዋለች። በለሰለሰ አንደበቷ ታታልለዋለች።



^  (ምሳሌ 7:1-27) ልጄ ሆይ፣ ቃሌን ጠብቅ፤ ትእዛዛቴንም እንደ ውድ ሀብት ያዝ።   2 ትእዛዛቴን ጠብቅ፤ በሕይወትም ትኖራለህ፤ መመሪያዬን* እንደ ዓይንህ ብሌን ጠብቅ።   3 በጣቶችህ ላይ እሰራቸው፤ በልብህ ጽላት ላይ ጻፋቸው።   4 ጥበብን “እህቴ ነሽ” በላት፤ ማስተዋልንም “ዘመዴ” ብለህ ጥራት፤   5 ጋጠወጥና* ባለጌ* ከሆነች ሴት፣ እንዲሁም ከምትናገረው የሚያባብል* ቃል ይጠብቁሃል።   6 በቤቴ መስኮት በፍርግርጉ በኩል አጮልቄ ወደ ታች ተመለከትኩ፤   7 ደግሞም ሞኞችን* ትክ ብዬ በማይበት ጊዜ፣ በዚያ ከነበሩት ወንዶች ልጆች መካከል ማስተዋል* የጎደለውን አንድ ወጣት አየሁ።   8 በቤቷ አቅራቢያ በሚገኝ መታጠፊያ አልፎ ወደ ቤቷ አቅጣጫ አመራ፤   9 ቀኑ መሸትሸት ብሎ ለዓይን ያዝ አድርጓል፤ የሌሊቱ ጨለማ እየተቃረበ ነበር። 10 ከዚያም እንደ ዝሙት አዳሪ* የለበሰችና በልቧ አታላይ የሆነች ሴት ከእሱ ጋር ስትገናኝ አየሁ። 11 ሴትየዋ ጯኺና ማን አለብኝ ባይ ነች። ፈጽሞ ቤቷ አትቀመጥም።* 12 አንዴ በመንገድ፣ አንዴ በአደባባይ ትታያለች፤ በየመንገዱ መታጠፊያም ታደባለች። 13 አፈፍ አድርጋ ይዛ ሳመችው፤ ያላንዳች ኀፍረትም እንዲህ አለችው፦ 14 “የኅብረት መሥዋዕት ማቅረብ ነበረብኝ። ዛሬ ስእለቴን ፈጽሜአለሁ። 15 አንተን ለማግኘት የወጣሁት ለዚህ ነው፤ አንተን ፍለጋ ወጣሁ፤ ደግሞም አገኘሁህ! 16 መኝታዬን ባማረ የአልጋ ልብስ፣ ከግብፅ በመጣ በቀለማት ያሸበረቀ በፍታ አስጊጬዋለሁ። 17 አልጋዬ ላይ ከርቤ፣ እሬትና* ቀረፋ አርከፍክፌአለሁ። 18 ና፣ እስኪነጋ ድረስ በፍቅር እንርካ፤ እርስ በርሳችን ፍቅራችንን በመግለጽ እንደሰት፤ 19 ባሌ ቤት የለምና፤ ወደ ሩቅ ቦታ ሄዷል። 20 በከረጢት ገንዘብ ይዟል፤ ደግሞም ጨረቃዋ ሙሉ እስክትሆን ድረስ ወደ ቤት አይመለስም።” 21 እንደ ምንም ብላ አግባብታ ታሳስተዋለች። በለሰለሰ አንደበቷ ታታልለዋለች። 22 ለእርድ እንደሚነዳ በሬ፣ ለቅጣትም በእግር ግንድ* እንደታሰረ ሞኝ ሰው በድንገት ይከተላታል፤ 23 ፍላጻ ጉበቱን እስኪሰነጥቀው ድረስ፣ በወጥመድ ለመያዝ እንደምትቸኩል ወፍ ተከትሏት ይሄዳል፤ ሕይወቱን* ሊያሳጣው እንደሚችል አላወቀም። 24 እንግዲህ ልጆቼ ሆይ፣ አዳምጡኝ፤ የምናገረውንም ቃል በትኩረት ስሙ። 25 ልባችሁን ወደ መንገዷ አታዘንብሉ። መንገድ ስታችሁ ወደ ጎዳናዋ አትግቡ፤ 26 ተሰይፈው እንዲወድቁ ያደረገቻቸው ብዙ ናቸውና፤ እሷ የገደለቻቸውም እጅግ ብዙ ናቸው። 27 ቤቷ ወደ መቃብር* ይወስዳል፤ ሙታን ወዳሉበት ስፍራም* ይወርዳል።

ወይም “ሕጌን፤ ትምህርቴን።”
ቃል በቃል “እንግዳና።” ምሳሌ 2:16ን ተመልከት።
ቃል በቃል “ባዕድ።” ምሳሌ 2:16ን ተመልከት።
ወይም “የሚያማልል።”
ወይም “ተሞክሮ የሌላቸውን።”
ቃል በቃል “ልብ።”
ወይም “የዝሙት አዳሪ ልብስ።”
ቃል በቃል “እግሮቿ ቤት አይቀመጡም።”
በመጽሐፍ ቅዱስ ዘመን ሽቶ ለመሥራት የሚያገለግል ጥሩ መዓዛ ያለው ንጥረ ነገር የሚገኝበትን ዛፍ ያመለክታል።
ወይም “በእግር ብረት።”
ወይም “ነፍሱን።”
ወይም “ሲኦል።” የሰው ልጆችን ሁሉ መቃብር ያመለክታል። የቃላት መፍቻውን ተመልከት።
ቃል በቃል “ወደ ሞት ውስጠኛ ክፍሎችም።”


^  (ምሳሌ 7:22) ለእርድ እንደሚነዳ በሬ፣ ለቅጣትም በእግር ግንድ* እንደታሰረ ሞኝ ሰው በድንገት ይከተላታል፤

ወይም “በእግር ብረት።”


^  (ምሳሌ 7:8, 9) በቤቷ አቅራቢያ በሚገኝ መታጠፊያ አልፎ ወደ ቤቷ አቅጣጫ አመራ፤   9 ቀኑ መሸትሸት ብሎ ለዓይን ያዝ አድርጓል፤ የሌሊቱ ጨለማ እየተቃረበ ነበር።



^  (ምሳሌ 7:13, 14) አፈፍ አድርጋ ይዛ ሳመችው፤ ያላንዳች ኀፍረትም እንዲህ አለችው፦ 14 “የኅብረት መሥዋዕት ማቅረብ ነበረብኝ። ዛሬ ስእለቴን ፈጽሜአለሁ።



^  (ምሳሌ 7:21) እንደ ምንም ብላ አግባብታ ታሳስተዋለች። በለሰለሰ አንደበቷ ታታልለዋለች።



^  (ምሳሌ 7:25) ልባችሁን ወደ መንገዷ አታዘንብሉ። መንገድ ስታችሁ ወደ ጎዳናዋ አትግቡ፤



^  (ምሳሌ 5:3) የጋጠወጥ* ሴት ከንፈር እንደ ማር እንጀራ ያንጠባጥባልና፤ አፏም ከዘይት ይለሰልሳል።

ቃል በቃል “የእንግዳ።” ምሳሌ 2:16ን ተመልከት።


^  (ምሳሌ 5:8) ከእሷ ራቅ፤ ወደ ቤቷም ደጃፍ አትቅረብ፤



^  (ማቴ. 5:29, 30) ስለዚህ ቀኝ ዓይንህ ቢያሰናክልህ አውጥተህ ጣለው። መላ ሰውነትህ ወደ ገሃነም* ከሚወረወር ከሰውነትህ ክፍሎች አንዱን ብታጣ ይሻልሃል። 30 እንዲሁም ቀኝ እጅህ ቢያሰናክልህ ቆርጠህ ጣለው። መላ ሰውነትህ ወደ ገሃነም* ከሚጣል ከሰውነትህ ክፍሎች አንዱን ብታጣ ይሻልሃል።

የቃላት መፍቻውን ተመልከት።
የቃላት መፍቻውን ተመልከት።


^ (ኢዮብ 31:1) “ከዓይኔ ጋር ቃል ኪዳን ገብቻለሁ። ታዲያ ለድንግሊቱ ተገቢ ያልሆነ ትኩረት እንዴት እሰጣለሁ?



^  (ኢዮብ 31:1) “ከዓይኔ ጋር ቃል ኪዳን ገብቻለሁ። ታዲያ ለድንግሊቱ ተገቢ ያልሆነ ትኩረት እንዴት እሰጣለሁ?



^  (ዘፀ. 20:17) “የባልንጀራህን ቤት አትመኝ። የባልንጀራህን ሚስት፣ ወንድ ባሪያውን፣ ሴት ባሪያውን፣ በሬውን ወይም አህያውን አሊያም የባልንጀራህ የሆነውን ማንኛውንም ነገር አትመኝ።”



^  (ፊልጵ. 4:8) በመጨረሻም ወንድሞች፣ እውነት የሆነውን ነገር ሁሉ፣ ቁም ነገር ያለበትን ነገር ሁሉ፣ ጽድቅ የሆነውን ነገር ሁሉ፣ ንጹሕ የሆነውን ነገር ሁሉ፣ ተወዳጅ የሆነውን ነገር ሁሉ፣ በመልካም የሚነሳውን ነገር ሁሉ፣ በጎ የሆነውን ሁሉና ምስጋና የሚገባውን ነገር ሁሉ ማሰባችሁን* አታቋርጡ።

ወይም “ማውጠንጠናችሁን፤ ማሰላሰላችሁን።”


^  (ቆላ. 3:2) አእምሯችሁ በምድር ባሉት ነገሮች ላይ ሳይሆን ምንጊዜም በላይ ባሉት ነገሮች ላይ እንዲያተኩር አድርጉ።



^  (ያዕ. 1:13-15) ማንም ሰው ፈተና ሲደርስበት “አምላክ እየፈተነኝ ነው” አይበል። አምላክ በክፉ ነገር ሊፈተን አይችልምና፤ እሱ ራሱም ማንንም በክፉ ነገር አይፈትንም። 14 ሆኖም እያንዳንዱ ሰው በራሱ ምኞት ሲማረክና ሲታለል* ይፈተናል። 15 ከዚያም ምኞት ከፀነሰች በኋላ ኃጢአትን ትወልዳለች፤ ኃጢአት ሲፈጸም ደግሞ ሞት ያስከትላል።

ወይም “ሲማረክና በወጥመድ ሲያዝ።”


^  (አሞጽ 5:15) ክፉ የሆነውን ጥሉ፤ መልካም የሆነውንም ውደዱ፤ በከተማዋም በር ላይ ፍትሕ እንዲሰፍን አድርጉ። የሠራዊት አምላክ ይሖዋ ከዮሴፍ ለቀሩት ሰዎች ሞገሱን ያሳያቸው ይሆናል።’



^  (ማቴ. 28:19, 20) ስለዚህ ሂዱና ከሁሉም ብሔራት ሰዎችን ደቀ መዛሙርት አድርጉ፤ በአብ፣ በወልድና በመንፈስ ቅዱስ ስም እያጠመቃችኋቸው፣ 20 ያዘዝኳችሁንም ሁሉ እንዲጠብቁ እያስተማራችኋቸው ደቀ መዛሙርት አድርጓቸው። እነሆም እኔ እስከ ሥርዓቱ* መደምደሚያ ድረስ ሁልጊዜ ከእናንተ ጋር ነኝ።”

ወይም “ዘመኑ።” የቃላት መፍቻውን ተመልከት።


^  (ዕብ. 10:24, 25) እንዲሁም እርስ በርስ ለፍቅርና ለመልካም ሥራዎች መነቃቃት* እንድንችል አንዳችን ለሌላው ትኩረት እንስጥ፤* 25 አንዳንዶች ልማድ እንዳደረጉት መሰብሰባችንን* ቸል አንበል፤ ከዚህ ይልቅ እርስ በርስ እንበረታታ፤ ደግሞም ቀኑ እየቀረበ መምጣቱን ስናይ ከበፊቱ ይበልጥ ይህን እናድርግ።

ወይም “አንዳችን ሌላውን ለፍቅርና ለመልካም ሥራዎች መቀስቀስ ወይም ማነሳሳት።”
ወይም “እናስብ።”
ለአምልኮ መሰብሰብን ያመለክታል።


^  (ኢያሱ 1:8) ይህ የሕግ መጽሐፍ ከአፍህ አይለይ፤ በውስጡ የተጻፈውንም በጥንቃቄ መፈጸም እንድትችል ቀንም ሆነ ሌሊት በለሆሳስ አንብበው፤* እንዲህ ካደረግክ መንገድህ ይቃናልሃል፤ እንዲሁም ማንኛውንም ነገር በጥበብ ማከናወን ትችላለህ።

ወይም “አሰላስልበት።”


^  (መዝ. 1:2, 3) ይልቁንም በይሖዋ ሕግ ደስ ይለዋል፤ ሕጉንም በቀንና በሌሊት በለሆሳስ ያነበዋል።*   3 በጅረቶች ዳር እንደተተከለ፣ ፍሬውን በወቅቱ እንደሚሰጥ፣ ቅጠሉም እንደማይጠወልግ ዛፍ ይሆናል። የሚሠራውም ሁሉ ይሳካለታል።

ወይም “ሕጉንም በቀንና በሌሊት ያሰላስለዋል።”


^  (መዝ. 119:97) ሕግህን ምንኛ ወደድኩ! ቀኑን ሙሉ አሰላስለዋለሁ።*

ወይም “ቀኑን ሙሉ አጠናዋለሁ።”


^  (መዝ. 119:101) ቃልህን እጠብቅ ዘንድ፣ በየትኛውም ክፉ መንገድ ከመሄድ እቆጠባለሁ።



^  (ማቴ. 26:41) ወደ ፈተና እንዳትገቡ ነቅታችሁ ጠብቁ፤ ሳታሰልሱም ጸልዩ። እርግጥ፣ መንፈስ ዝግጁ* ነው፤ ሥጋ* ግን ደካማ ነው።”

ወይም “ፈቃደኛ።”
የሰው ዘር ኃጢአተኛና ፍጽምና የጎደለው መሆኑን ያመለክታል።


^  (ያዕ. 4:8) ወደ አምላክ ቅረቡ፤ እሱም ወደ እናንተ ይቀርባል። እናንተ ኃጢአተኞች እጆቻችሁን አንጹ፤ እናንተ ወላዋዮች ልባችሁን አጥሩ።



^  (ማቴ. 26:69-75) ጴጥሮስ ከቤት ውጭ፣ ግቢው ውስጥ ተቀምጦ ነበር፤ አንዲት አገልጋይ ወደ እሱ መጥታ “አንተም ከገሊላው ኢየሱስ ጋር ነበርክ!” አለችው። 70 እሱ ግን “ስለ ምን እየተናገርሽ እንዳለ አላውቅም” በማለት በሁሉም ፊት ካደ። 71 ወደ ግቢው መግቢያ አካባቢ ሲሄድ ሌላ ሴት አየችውና በዚያ ለነበሩት ሰዎች “ይህ ሰው ከናዝሬቱ ኢየሱስ ጋር ነበር” አለች። 72 እሱም “ሰውየውን አላውቀውም!” ብሎ በመማል ዳግመኛ ካደ። 73 ከጥቂት ጊዜ በኋላ በአካባቢው ቆመው የነበሩት መጥተው ጴጥሮስን “አነጋገርህ* ያስታውቃል፤ በእርግጥ አንተም ከእነሱ አንዱ ነህ” አሉት። 74 በዚህ ጊዜ ጴጥሮስ “ሰውየውን አላውቀውም!” በማለት ይምልና ራሱን ይረግም ጀመር። ወዲያውኑ ዶሮ ጮኸ። 75 ጴጥሮስም “ዶሮ ሳይጮኽ ሦስት ጊዜ ትክደኛለህ” ሲል ኢየሱስ የተናገረውን ቃል አስታወሰ። ከዚያም ወደ ውጭ ወጥቶ ምርር ብሎ አለቀሰ።

ወይም “አፍህ።”


^  (ሥራ 5:27-29) አምጥተውም በሳንሄድሪን ሸንጎ ፊት አቆሟቸው። ከዚያም ሊቀ ካህናቱ ይጠይቃቸው ጀመር፤ 28 እንዲህም አለ፦ “በዚህ ስም ማስተማራችሁን እንድታቆሙ በጥብቅ አዘናችሁ ነበር፤ እናንተ ግን ኢየሩሳሌምን በትምህርታችሁ ሞልታችኋታል፤ የዚህንም ሰው ደም በእኛ ላይ ለማምጣት ቆርጣችሁ ተነስታችኋል።” 29 ጴጥሮስና ሌሎቹ ሐዋርያትም እንዲህ ሲሉ መለሱ፦ “ከሰው ይልቅ አምላክን እንደ ገዢያችን አድርገን ልንታዘዝ ይገባል።



^  (ገላ. 2:11, 12) ይሁን እንጂ ኬፋ* ወደ አንጾኪያ በመጣ ጊዜ ፊት ለፊት ተቃወምኩት፤* ምክንያቱም ግልጽ የሆነ ስህተት ሠርቶ* ነበር። 12 የተወሰኑ ሰዎች ከያዕቆብ ዘንድ ከመምጣታቸው በፊት ከአሕዛብ ወገን ከሆኑ ሰዎች ጋር ይበላ ነበር፤ እነሱ ከመጡ በኋላ ግን ከተገረዙት ወገን የሆኑትን በመፍራት ይህን ማድረጉን አቁሞ ራሱን ከአሕዛብ አገለለ።

ጴጥሮስ ተብሎም ይጠራል።
ወይም “ተጋፈጥኩት።”
ወይም “ሊወገዝ ይገባው።”


^  (1 ቆሮ. 10:12) በመሆኑም የቆመ የሚመስለው እንዳይወድቅ ይጠንቀቅ።



^  (ምሳሌ 28:14) ምንጊዜም ተጠንቅቆ የሚኖር* ሰው ደስተኛ ነው፤ ልቡን የሚያደነድን ሁሉ ግን ለጥፋት ይዳረጋል።

ወይም “ፍርሃት ተለይቶት የማያውቅ።”


^  (2 ጴጥ. 3:14) ስለዚህ የተወደዳችሁ ወንድሞች፣ እነዚህን ነገሮች እየተጠባበቃችሁ ስለሆነ በመጨረሻ በእሱ ፊት ቆሻሻና እድፍ ሳይኖርባችሁ በሰላም እንድትገኙ የተቻላችሁን ጥረት አድርጉ።



^ (2 ቆሮ. 4:7) ይሁን እንጂ ከሰብዓዊ ኃይል በላይ የሆነው ኃይል ከእኛ ሳይሆን ከአምላክ የመነጨ መሆኑ ይታወቅ ዘንድ ይህ ውድ ሀብት በሸክላ ዕቃ ውስጥ አለን።



^  (ዕብ. 11:25) በኃጢአት ከሚገኝ ጊዜያዊ ደስታ ይልቅ ከአምላክ ሕዝብ ጋር መንገላታትን መረጠ፤



^  (መዝ. 19:8) የይሖዋ መመሪያዎች ትክክል ናቸው፤ ልብን ደስ ያሰኛሉ፤ የይሖዋ ትእዛዝ ንጹሕ ነው፤ ዓይንን ያበራል።



^  (ዘፍ. 1:27) አምላክም ሰውን በራሱ መልክ ፈጠረው፤ በአምላክ መልክ ፈጠረው፤ ወንድና ሴት አድርጎ ፈጠራቸው።



^  (1 ጢሞ. 6:12) መልካሙን የእምነት ገድል ተጋደል፤ የተጠራህለትንና በብዙ ምሥክሮች ፊት በጥሩ ሁኔታ በይፋ የተናገርክለትን የዘላለም ሕይወት አጥብቀህ ያዝ።



^  (2 ጢሞ. 1:3) የቀድሞ አባቶቼ እንዳደረጉት ቅዱስ አገልግሎት የማቀርብለትንና በንጹሕ ሕሊና የማገለግለውን አምላክ አመሰግናለሁ፤ ደግሞም ሌት ተቀን አንተን ዘወትር በምልጃዬ አስታውሳለሁ።



^  (ይሁዳ 20, 21) የተወደዳችሁ ወንድሞች፣ እናንተ ግን እጅግ ቅዱስ በሆነው እምነታችሁ ላይ ራሳችሁን ገንቡ፤ እንዲሁም በመንፈስ ቅዱስ ጸልዩ፤ 21 ይህን የምታደርጉት የዘላለም ሕይወት የሚያስገኝላችሁን የጌታችንን የኢየሱስ ክርስቶስን ምሕረት እየተጠባበቃችሁ ከአምላክ ፍቅር ሳትወጡ እንድትኖሩ ነው።



^  (2 ቆሮ. 4:7) ይሁን እንጂ ከሰብዓዊ ኃይል በላይ የሆነው ኃይል ከእኛ ሳይሆን ከአምላክ የመነጨ መሆኑ ይታወቅ ዘንድ ይህ ውድ ሀብት በሸክላ ዕቃ ውስጥ አለን።



^  (1 ቆሮ. 10:13) በሰው ሁሉ ላይ ከሚደርሰው ፈተና የተለየ ፈተና አልደረሰባችሁም። ይሁንና አምላክ ታማኝ ነው፤ ልትሸከሙት ከምትችሉት በላይ ፈተና እንዲደርስባችሁ አይፈቅድም፤ ከዚህ ይልቅ ፈተናውን በጽናት መቋቋም እንድትችሉ ፈተና ሲደርስባችሁ መውጫ መንገዱን ያዘጋጅላችኋል።



^ (ማቴ. 26:41) ወደ ፈተና እንዳትገቡ ነቅታችሁ ጠብቁ፤ ሳታሰልሱም ጸልዩ። እርግጥ፣ መንፈስ ዝግጁ* ነው፤ ሥጋ* ግን ደካማ ነው።”

ወይም “ፈቃደኛ።”
የሰው ዘር ኃጢአተኛና ፍጽምና የጎደለው መሆኑን ያመለክታል።








የጥናት ርዕስ 30




መዝሙር 36 ልባችንን እንጠብቅ



ከእስራኤል ነገሥታት የምናገኛቸው ጠቃሚ ትምህርቶች



“በጻድቁና በክፉው እንዲሁም አምላክን በሚያገለግለውና በማያገለግለው ሰው መካከል ያለውን ልዩነት ዳግመኛ ታያላችሁ።”—ሚል. 3:18




ዓላማ

ይሖዋ ለእስራኤል ነገሥታት ስለነበረው አመለካከት መማራችን በዛሬው ጊዜ ካሉ አገልጋዮቹ ምን እንደሚጠብቅ ለማስተዋል ይረዳናል።




1-2. መጽሐፍ ቅዱስ ስለ አንዳንዶቹ የእስራኤል ነገሥታት ምን ይነግረናል?


መልስህ



መጽሐፍ ቅዱስ በእስራኤል ላይ ነገሥታት ሆነው ስለገዙ ከ40 የሚበልጡ ሰዎች ይናገራል።* ዘገባው አንዳንዶቹን ነገሥታት በተመለከተ ትኩረት የሚስቡ ዝርዝር መረጃዎችን ይሰጠናል። ለምሳሌ ጥሩዎቹ ነገሥታትም አንዳንድ መጥፎ ነገሮችን አድርገዋል። ጥሩ ንጉሥ የነበረውን ዳዊትን እንደ ምሳሌ እንውሰድ። ይሖዋ ‘አገልጋዬ ዳዊት በፊቴ ትክክል የሆነውን ነገር ብቻ በማድረግ በሙሉ ልቡ ተከትሎኛል’ ብሏል። (1 ነገ. 14:8) ያም ቢሆን ዳዊት ባለትዳር ከሆነች ሴት ጋር የፆታ ብልግና ፈጽሟል፤ እንዲሁም ባሏ በጦርነት ላይ እንዲገደል ሴራ ጠንስሷል።—2 ሳሙ. 11:4, 14, 15

2 በሌላ በኩል ደግሞ ታማኝ ካልነበሩት ነገሥታት መካከል ብዙዎቹ አንዳንድ ጥሩ ነገሮችን አድርገዋል። ሮብዓምን እንደ ምሳሌ እንመልከት። ሮብዓም በይሖዋ ዓይን ‘ክፉ ነገር አድርጓል።’ (2 ዜና 12:14) ያም ቢሆን ሮብዓም፣ አምላክ አሥሩ ነገዶች ከመንግሥቱ እንዲገነጠሉ የሰጠውን ትእዛዝ አክብሯል። በተጨማሪም የተመሸጉ ከተሞችን በመገንባት ብሔሩን የሚጠቅም ነገር አድርጓል።—1 ነገ. 12:21-24፤ 2 ዜና 11:5-12

 3. የትኛው ወሳኝ ጥያቄ ይነሳል? በዚህ ርዕስ ውስጥ ምን እንመለከታለን?


መልስህ



3 ይህ አንድ ወሳኝ ጥያቄ ያስነሳል። የእስራኤል ነገሥታት ጥሩም ሆነ መጥፎ ነገሮችን ካደረጉ ይሖዋ አንድን ንጉሥ በእሱ ዓይን ታማኝ አድርጎ የሚመለከተው ምንን መሠረት አድርጎ ነው? የዚህን ጥያቄ መልስ ማወቃችን ይሖዋ ከእኛ የሚጠብቀው ምን እንደሆነ ለማስተዋል ይረዳናል። ይሖዋ የእስራኤልን ነገሥታት ሲመዝን ከግምት ያስገባቸውን ሦስት ነገሮች እንመለከታለን፦ የልባቸውን ሁኔታ፣ ንስሐ መግባት አለመግባታቸውን እንዲሁም እውነተኛውን አምልኮ የሙጥኝ ማለታቸውን።

በሙሉ ልባቸው ይሖዋን አገልግለዋል

 4. በታማኞቹና ታማኝ ባልሆኑት ነገሥታት መካከል ያለው አንዱ ልዩነት ምንድን ነው?


መልስህ



4 ይሖዋን ያስደሰቱት ነገሥታት እሱን በሙሉ ልባቸው* አገልግለውታል። ጥሩው ንጉሥ ኢዮሳፍጥ ‘ይሖዋን በሙሉ ልቡ ፈልጓል።’ (2 ዜና 22:9) መጽሐፍ ቅዱስ ስለ ኢዮስያስ ሲናገር “በሙሉ ልቡ . . . ወደ ይሖዋ የተመለሰ እንደ እሱ ያለ ንጉሥ ከእሱ በፊት አልነበረም” ይላል። (2 ነገ. 23:25) በስተ እርጅናው መጥፎ ነገር ስለሠራው ስለ ሰለሞንስ ምን ማለት ይቻላል? “[ልቡ] በአምላኩ በይሖዋ ዘንድ ሙሉ አልነበረም።” (1 ነገ. 11:4) በተጨማሪም መጽሐፍ ቅዱስ ታማኝ ንጉሥ ስላልነበረው ስለ አብያም ሲናገር “[ልቡ] በአምላኩ በይሖዋ ዘንድ ሙሉ አልነበረም” ይላል።—1 ነገ. 15:3

 5. ይሖዋን በሙሉ ልብ ማገልገል ሲባል ምን ማለት እንደሆነ አብራራ።


መልስህ



5 ለመሆኑ ይሖዋን በሙሉ ልብ ማገልገል ሲባል ምን ማለት ነው? ልቡ ሙሉ የሆነ ሰው ይሖዋን የሚያመልከው በዘልማድ አይደለም። ከዚህ ይልቅ አምላክን የሚያገለግለው በፍቅርና በታማኝነት ተነሳስቶ ነው። በተጨማሪም በመላው ሕይወቱ ለይሖዋ ያለውን ፍቅርና ታማኝነት ይዞ ይቀጥላል።

 6. ሙሉ ልብ ይዘን መቀጠል የምንችለው እንዴት ነው? (ምሳሌ 4:23፤ ማቴዎስ 5:29, 30)


መልስህ



6 የታማኞቹን ነገሥታት ምሳሌ በመከተል ሙሉ ልብ ይዘን መቀጠል የምንችለው እንዴት ነው? ከመጥፎ ተጽዕኖዎች በመራቅ ነው። ለምሳሌ ጤናማ ያልሆነ መዝናኛ ልባችንን ሊከፍለው ይችላል። መጥፎ ጓደኝነትና ፍቅረ ነዋይም ተመሳሳይ ውጤት ሊያስከትሉ ይችላሉ። አንድ ነገር ለይሖዋ ያለንን ፍቅር እያዳከመው እንዳለ ካስተዋልን ይህን ተጽዕኖ ለማስወገድ አፋጣኝ እርምጃ መውሰድ ይኖርብናል።—ምሳሌ 4:23፤ ማቴዎስ 5:29, 30⁠ን አንብብ።

 7. ከመጥፎ ተጽዕኖዎች መራቃችን አስፈላጊ የሆነው ለምንድን ነው?


መልስህ



7 ልባችን እንዲከፈል ልንፈቅድ አይገባም። ካልተጠነቀቅን፣ በመንፈሳዊ እንቅስቃሴዎች እስከተጠመድን ድረስ ከመጥፎ ተጽዕኖዎች መራቅ እንደማያስፈልገን በማሰብ ራሳችንን ልናታልል እንችላለን። ሁኔታውን በምሳሌ ለማስረዳት፣ ኃይለኛ ነፋስና ብርድ ባለበት ቀን ወደ ደጅ ወጥተሃል እንበል። ቤት ስትገባ ማሞቂያ ታበራለህ። ይሁንና በሩን ክፍት ከተውከው ማሞቂያ ማብራትህ ምን ያህል ይጠቅምሃል? ቀዝቃዛው አየር ወዲያውኑ ቤትህን ይሞላዋል። ነጥቡ ምንድን ነው? ከይሖዋ ጋር ያለንን ወዳጅነት የሚያሞቅ መንፈሳዊ ምግብ መመገባችን ብቻውን በቂ አይደለም። የዚህ ዓለም ቀዝቃዛ “አየር” ወይም ዓለማዊ ዝንባሌ ወደ ልባችን ገብቶ እንዳይከፍለው ለመጥፎ ተጽዕኖዎች ልባችንን መዝጋት ይኖርብናል።—ኤፌ. 2:2

ከኃጢአታቸው ንስሐ ገብተዋል

8-9. ንጉሥ ዳዊትና ንጉሥ ሕዝቅያስ ለተሰጣቸው ተግሣጽ ምን ምላሽ ሰጥተዋል? (ሥዕሉን ተመልከት።)


መልስህ



8 ቀደም ሲል እንደተመለከትነው ንጉሥ ዳዊት ከባድ ኃጢአት ፈጽሟል። ሆኖም በሠራው ኃጢአት ምክንያት ነቢዩ ናታን ሲገሥጸው በትሕትና ንስሐ ገባ። (2 ሳሙ. 12:13) በመዝሙር 51 ላይ የተናገራቸው ቃላት ንስሐ የገባው ከልቡ እንደሆነ ይጠቁማሉ። ዳዊት ናታንን ለማታለል ወይም ከቅጣት ለማምለጥ ብሎ የተጸጸተ ለማስመሰል ከመሞከር ይልቅ ከልቡ ንስሐ ገብቷል።—መዝ. 51:3, 4, 17 እና አናት ላይ ያለው መግለጫ

9 ንጉሥ ሕዝቅያስም በይሖዋ ላይ ኃጢአት ሠርቷል። መጽሐፍ ቅዱስ እንዲህ ይላል፦ “ሕዝቅያስ ልቡ ታብዮ ስለነበር [የአምላክ] ቁጣ በእሱ፣ በይሁዳና በኢየሩሳሌም ላይ መጣ።” (2 ዜና 32:25) ሕዝቅያስ ልቡ የታበየው ለምንድን ነው? ሀብት በማካበቱ፣ በአሦራውያን ላይ ድል በመቀዳጀቱ ወይም ከሕመሙ በተአምራዊ መንገድ ፈውስ በማግኘቱ ተኩራርቶ ሊሆን ይችላል። ሀብቱን ለባቢሎናውያን ለማሳየት ያነሳሳው ኩራት ሊሆን ይችላል፤ በዚህም የተነሳ ነቢዩ ኢሳይያስ ገሥጾታል። (2 ነገ. 20:12-18) ሆኖም እንደ ዳዊት ሁሉ ሕዝቅያስም በትሕትና ንስሐ ገባ። (2 ዜና 32:26) ይሖዋም እሱን ‘በፊቱ ትክክል የሆነውን ነገር ያደረገ’ ታማኝ ንጉሥ አድርጎ ተመልክቶታል።—2 ነገ. 18:3



[image: ሥዕሎች፦ 1. ንጉሥ ዳዊት፣ ናታን ሲያነጋግረው ተጸጽቶ ወደ ሰማይ ሲመለከት። 2. ንጉሥ ሕዝቅያስ፣ ኢሳይያስ ሲያነጋግረው በሐዘን ራሱን ይዞ።]

ንጉሥ ዳዊትና ንጉሥ ሕዝቅያስ በኃጢአታቸው የተነሳ ተግሣጽ ከተሰጣቸው በኋላ በትሕትና ንስሐ ገብተዋል (አንቀጽ 8-9⁠ን ተመልከት)







10. ንጉሥ አሜስያስ እርማት ሲሰጠው ምን አደረገ?


መልስህ



10 በሌላ በኩል ደግሞ የይሁዳ ንጉሥ አሜስያስ ትክክል የሆነውን ነገር ቢያደርግም “በሙሉ ልቡ አልነበረም።” (2 ዜና 25:2) ጥፋቱ ምንድን ነው? ይሖዋ ኤዶማውያንን ድል እንዲያደርግ ከረዳው በኋላ አሜስያስ ለአማልክታቸው ሰገደ።* ከዚያም የይሖዋ ነቢይ ተግሣጽ ሲሰጠው ንጉሡ ልቡን በማደንደን ነቢዩን አባረረው።—2 ዜና 25:14-16

11. በ2 ቆሮንቶስ 7:9, 11 መሠረት የይሖዋን ይቅርታ ለማግኘት ምን ማድረግ ይኖርብናል? (ሥዕሎቹንም ተመልከት።)


መልስህ



11 ከእነዚህ ምሳሌዎች ምን እንማራለን? ከኃጢአታችን ንስሐ መግባትና ስህተታችንን ላለመድገም አቅማችን የፈቀደውን ሁሉ ማድረግ አለብን። ይሁንና ቀላል በሚመስሉ ጉዳዮችም ቢሆን የጉባኤ ሽማግሌዎች ምክር ቢሰጡንስ? ይሖዋም ሆነ ሽማግሌዎች እንደማይወዱን ሊሰማን አይገባም። ጥሩዎቹ የእስራኤል ነገሥታትም እንኳ ምክርና ተግሣጽ ተሰጥቷቸዋል። (ዕብ. 12:6) እርማት ሲሰጠን (1) ምክሩን በትሕትና መቀበል፣ (2) አስፈላጊዎቹን ማስተካከያዎች ማድረግ እንዲሁም (3) በሙሉ ልባችን ይሖዋን ማገልገላችንን መቀጠል ይኖርብናል። ከኃጢአታችን ንስሐ ከገባን ይሖዋ ይቅር ይለናል።—2 ቆሮንቶስ 7:9, 11⁠ን አንብብ።



[image: ሥዕሎች፦ 1. አንድ ወጣት የጉባኤ ሽማግሌ አንድን ወንድም ሲያነጋግር፤ ወንድም አንድን ጠርሙስና ግማሽ ድረስ በአልኮል የተሞላ ብርጭቆ እያየ ነው። 2. ወንድም መጽሐፍ ቅዱስና “ለዘላለም በደስታ ኑር!” የተባለውን መጽሐፍ ምዕራፍ 43 ተጠቅሞ ምርምር ሲያደርግ። 3. ወጣቱ የጉባኤ ሽማግሌና ወንድም አብረው ከቤት ወደ ቤት ሲያገለግሉ።]

እርማት ሲሰጠን (1) ምክሩን በትሕትና መቀበል፣ (2) አስፈላጊዎቹን ማስተካከያዎች ማድረግ እንዲሁም (3) በሙሉ ልባችን ይሖዋን ማገልገላችንን መቀጠል ይኖርብናል (አንቀጽ 11⁠ን ተመልከት)*







እውነተኛውን አምልኮ የሙጥኝ ብለዋል

12. ታማኞቹ ነገሥታት በዋነኝነት ተለይተው የሚታወቁት በምን ነበር?


መልስህ



12 ይሖዋ ታማኝ አድርጎ የቆጠራቸው ነገሥታት እውነተኛውን አምልኮ የሙጥኝ ብለዋል። ሕዝቡም እንዲሁ እንዲያደርግ አበረታተዋል። እርግጥ ነው፣ እስካሁን እንደተመለከትነው እነዚህ ነገሥታት አንዳንድ ስህተቶችን ሠርተዋል። ያም ቢሆን ይሖዋን ብቻ አምልከዋል፤ እንዲሁም የጣዖት አምልኮን ከምድሪቱ ለማስወገድ ከፍተኛ ትግል አድርገዋል።*

13. ይሖዋ ንጉሥ አክዓብን ታማኝ እንዳልሆነ አድርጎ የቆጠረው ለምንድን ነው?


መልስህ



13 ይሖዋ ታማኝ እንዳልሆኑ አድርጎ የቆጠራቸው ነገሥታትስ? ያደረጉት ነገር ሁሉ መጥፎ እንዳልነበር የታወቀ ነው። ክፉው ንጉሥ አክዓብም እንኳ በተወሰነ መጠን ትሕትና በማሳየት በናቡቴ ግድያ ለተጫወተው ሚና በመጠኑ ተጸጽቷል። (1 ነገ. 21:27-29) በተጨማሪም ከተሞችን የገነባ ከመሆኑም ሌላ እስራኤላውያን አንዳንድ ድሎችን እንዲያገኙ አድርጓል። (1 ነገ. 20:21, 29፤ 22:39) ያም ቢሆን አክዓብ በሚስቱ ተጽዕኖ ሥር ሆኖ የሐሰት አምልኮን በማስፋፋት ከባድ ኃጢአት ፈጽሟል። ለዚህ ኃጢአቱ ደግሞ ንስሐ አልገባም።—1 ነገ. 21:25, 26

14. (ሀ) ይሖዋ ንጉሥ ሮብዓምን ታማኝ እንዳልሆነ አድርጎ የቆጠረው ለምንድን ነው? (ለ) ታማኝ ያልሆኑት ነገሥታት ተለይተው የሚታወቁት በምን ነበር?


መልስህ



14 ታማኝ ካልነበሩት ነገሥታት መካከል የሮብዓምን ምሳሌም እንመልከት። ቀደም ሲል እንደተመለከትነው ሮብዓም በግዛት ዘመኑ አንዳንድ መልካም ነገሮችን አድርጓል። ሆኖም ንግሥናው በጸና ጊዜ የይሖዋን ሕግ ትቶ በሐሰት አምልኮ መካፈል ጀመረ። (2 ዜና 12:1) ከዚያ በኋላም በእውነተኛው አምልኮና በሐሰት አምልኮ መካከል ሲወላውል ኖሯል። (1 ነገ. 14:21-24) ከእውነተኛው አምልኮ የራቁት ነገሥታት ሮብዓምና አክዓብ ብቻ አይደሉም። እንዲያውም ታማኝ ካልነበሩት ነገሥታት መካከል አብዛኞቹ በሆነ መንገድ የሐሰት አምልኮን ደግፈዋል። በግልጽ ማየት እንደሚቻለው፣ አንድ ንጉሥ በይሖዋ ዓይን ጥሩ ወይም መጥፎ መሆኑ በዋነኝነት የሚወሰነው እውነተኛውን አምልኮ የሙጥኝ በማለቱ ነበር።

15. እውነተኛውን አምልኮ የሙጥኝ ማለት በይሖዋ ዘንድ ትልቅ ቦታ የሚሰጠው ለምንድን ነው?


መልስህ



15 ይሖዋ ለአምልኮ ጉዳይ ትልቅ ቦታ የሚሰጠው ለምንድን ነው? በመጀመሪያ ደረጃ፣ ነገሥታቱ የአምላክ ሕዝቦች በእውነተኛው አምልኮ እንዲካፈሉ ግንባር ቀደም ሆነው የመርዳት ኃላፊነት ነበረባቸው። ከዚህም ሌላ፣ የሐሰት አምልኮ ወደ ሌሎች ኃጢአቶችና ኢፍትሐዊ ድርጊቶች መምራቱ አይቀርም። (ሆሴዕ 4:1, 2) ይህ ብቻ ሳይሆን ነገሥታቱና ተገዢዎቻቸው ለይሖዋ የተወሰኑ ሰዎች ነበሩ። በመሆኑም መጽሐፍ ቅዱስ እነዚህ ሰዎች በሐሰት አምልኮ መካፈላቸውን ከምንዝር ጋር ያመሳስለዋል። (ኤር. 3:8, 9) ቃል በቃል ምንዝር የሚፈጽም ሰው የትዳር አጋሩን በቀጥታ ይበድላል። በተመሳሳይም ለይሖዋ የተወሰነ አንድ ሰው በሐሰት አምልኮ ሲካፈል እሱን በቀጥታ ይበድለዋል።*—ዘዳ. 4:23, 24

16. በይሖዋ ዓይን በጻድቅና በክፉ ሰው መካከል ያለው ዋነኛ ልዩነት ምንድን ነው?


መልስህ



16 ከዚህ ምን ትምህርት እናገኛለን? ከሐሰት አምልኮ ለመራቅ ቁርጥ ውሳኔ ማድረግ እንዳለብን የታወቀ ነው። ግን ይህ ብቻ ሳይሆን እውነተኛውን አምልኮ የሙጥኝ ማለትና በእውነተኛው አምልኮ በቅንዓት ተሳትፎ ማድረግ ይኖርብናል። ነቢዩ ሚልክያስ አንድን ሰው በይሖዋ ዓይን ጥሩ ወይም መጥፎ የሚያስብለው ምን እንደሆነ በግልጽ ተናግሯል። እንዲህ ሲል ጽፏል፦ “በጻድቁና በክፉው እንዲሁም አምላክን በሚያገለግለውና በማያገለግለው ሰው መካከል ያለውን ልዩነት ዳግመኛ ታያላችሁ።” (ሚል. 3:18) በመሆኑም አለፍጽምናችንን እና ስህተቶቻችንን ጨምሮ ማንኛውም ነገር ተስፋ እንዲያስቆርጠንና አምላክን ማገልገላችንን እንድናቆም እንዲያደርገን መፍቀድ አይኖርብንም። ይሖዋን ማገልገላችንን ማቆም በራሱ ከባድ ኃጢአት ነው።

17. የትዳር ጓደኛ ምርጫችን ለይሖዋ የምናቀርበውን አምልኮ የሚነካው እንዴት ነው?


መልስህ



17 ለማግባት እያሰብክ ከሆነ፣ ሚልክያስ አምላክን ስለማገልገል የተናገረው ሐሳብ በትዳር ጓደኛ ምርጫህ ላይ ምን ተጽዕኖ እንደሚያሳድር ልብ ብለሃል? አንድ ሰው አንዳንድ መልካም ባሕርያት ሊኖሩት ይችላሉ። ይሁንና ይህ ሰው እውነተኛውን አምላክ የማያገለግል ከሆነ ግለሰቡ በአሁኑ ወቅት በይሖዋ ዓይን ጻድቅ ተደርጎ ይቆጠራል? (2 ቆሮ. 6:14) እንዲህ ያለውን ሰው ብናገባ ግለሰቡ በመንፈሳዊነታችን ላይ በጎ ተጽዕኖ ያሳድራል? እስቲ አስበው፦ የንጉሥ ሰለሞን ሚስቶች አንዳንድ መልካም ባሕርያት ሊኖሯቸው ይችላሉ። ሆኖም የይሖዋ አገልጋዮች አልነበሩም፤ በመሆኑም የሰለሞን ልብ ቀስ በቀስ ወደ ሐሰት አምልኮ እንዲያዘነብል አድርገዋል።—1 ነገ. 11:1, 4

18. ወላጆች ለልጆቻቸው ምን ሊያስተምሯቸው ይገባል?


መልስህ



18 ወላጆች፣ ስለ ነገሥታት የሚናገረውን የመጽሐፍ ቅዱስ ዘገባ ተጠቅማችሁ ልጆቻችሁ ለይሖዋ አምልኮ ቅንዓት እንዲያድርባቸው መርዳት ትችላላችሁ። ይሖዋ በዋነኝነት አንድን ንጉሥ ጥሩ ወይም መጥፎ አድርጎ የሚቆጥረው ‘እውነተኛውን አምልኮ አስፋፍቷል ወይ’ የሚለውን መሠረት አድርጎ እንደሆነ እንዲገነዘቡ እርዷቸው። መጽሐፍ ቅዱስን እንደማንበብ፣ በስብሰባዎች ላይ እንደመገኘትና በአገልግሎት እንደመካፈል ያሉ መንፈሳዊ ነገሮች ከሌሎች እንቅስቃሴዎች ሁሉ ቅድሚያ እንደሚሰጣቸው ለልጆቻችሁ በንግግርም ሆነ በተግባር አስተምሯቸው። (ማቴ. 6:33) አለዚያ ልጆቻችሁ የይሖዋ ምሥክር መሆን ማለት እንዲሁ “የቤተሰባቸውን ሃይማኖት” መከተል እንደሆነ ሊሰማቸው ይችላል። በዚህም የተነሳ ለእውነተኛው አምልኮ ሁለተኛ ቦታ ሊሰጡ ይባስ ብሎም ከናካቴው ሊተዉት ይችላሉ።

19. ይሖዋን ማገልገላቸውን ያቆሙ ሰዎች ምን ተስፋ አላቸው? (“ወደ ይሖዋ መመለስ ትችላለህ!” የሚለውን ሣጥንም ተመልከት።)


መልስህ



19 አንድ ሰው ይሖዋን ማገልገሉን ካቆመ ምንም ተስፋ የለውም ማለት ነው? አይደለም። ምክንያቱም ንስሐ መግባትና በእውነተኛው አምልኮ መካፈሉን መቀጠል ይችላል። እንዲህ ማድረግ ከፈለገ ኩራቱን ዋጥ አድርጎ ከጉባኤ ሽማግሌዎች እርዳታ መቀበል ያስፈልገው ይሆናል። (ያዕ. 5:14) የይሖዋን ሞገስ መልሶ ማግኘት ምንም ያህል ጥረት ቢደረግለት አያስቆጭም!

ወደ ይሖዋ መመለስ ትችላለህ!


በይሖዋ ፊት “በጣም ብዙ መጥፎ ነገሮችን” የሠራውን የንጉሥ ምናሴን ምሳሌ እንመልከት። “እጅግ ብዙ ንጹሕ ደም አፍስሷል”፤ የተለያዩ ዓይነት መናፍስታዊ ድርጊቶችን ፈጽሟል፤ ይባስ ብሎም ልጆቹን ለሐሰት አማልክት መሥዋዕት አድርጎ አቅርቧል! (2 ነገ. 21:6, 16) የይሁዳ ሕዝቦች ከሌሎቹ “ብሔራት የበለጠ ክፉ ነገር እንዲሠሩ” አስቷቸዋል። (2 ነገ. 21:9፤ 2 ዜና 33:1-6) ሆኖም ምናሴ ወደ ባቢሎን በግዞት ከተወሰደ በኋላ ንስሐ ገባ። ይህን ያደረገው ይሖዋን አንድ ጊዜ ይቅርታ በመጠየቅ ብቻ አይደለም። ደግሞም ለረጅም ጊዜ ከባድ ኃጢአት ሲፈጽም የቆየ ከመሆኑ አንጻር ይህ መሆኑ ተገቢ ነው። ምናሴ በተጨነቀ ጊዜ “ራሱን እጅግ አዋረደ” እንዲሁም “አጥብቆ ጸለየ።” ውጤቱስ ምን ሆነ? ይሖዋ ጸሎቱን ሰማው፤ እንዲሁም “ተለመነው።” ይሖዋ ይቅር ያለው ከመሆኑም ሌላ ወደ ኢየሩሳሌም ተመልሶ በድጋሚ እንዲነግሥ ፈቀደለት።—2 ዜና 33:12, 13

ይሖዋ እውነተኛውን አምልኮ ቢተዉም ከልባቸው እውነተኛ ንስሐ ለሚገቡ ሌሎች ሰዎችስ ተመሳሳይ ነገር ያደርግላቸዋል? አዎ፣ ምክንያቱም ኢሳይያስ 55:7 እንዲህ ይላል፦ “ክፉ ሰው መንገዱን፣ መጥፎ ሰውም ሐሳቡን ይተው፤ ምሕረት ወደሚያሳየው አምላካችን ወደ ይሖዋ ይመለስ፤ ይቅርታው ብዙ ነውና።” እንግዲያው ወደ ይሖዋ ለመመለስ አስፈላጊዎቹን እርምጃዎች ከመውሰድ ወደኋላ አትበል!





20. የታማኞቹን ነገሥታት ምሳሌ ከተከተልን ይሖዋ እንዴት አድርጎ ይመለከተናል?


መልስህ



20 እስካሁን ከእስራኤል ነገሥታት የትኞቹን ትምህርቶች አግኝተናል? ሙሉ በሙሉ ለይሖዋ ያደረ ልብ ካለን እንደ ታማኞቹ ነገሥታት መሆን እንችላለን። ከስህተታችን እንማር፤ ንስሐ እንግባ፤ እንዲሁም አስፈላጊውን ማስተካከያ እናድርግ። ከዚህም ሌላ፣ ብቸኛው እውነተኛ አምላክ የሆነውን የይሖዋን አምልኮ የሙጥኝ ማለት ምን ያህል አስፈላጊ እንደሆነ ምንጊዜም እናስታውስ። ለይሖዋ ያለህን ታማኝነት ከጠበቅክ አንተንም በእሱ ዓይን ትክክል የሆነውን ነገር እንደምታደርግ አድርጎ ይመለከትሃል።



ምን ብለህ ትመልሳለህ?


	  ይሖዋን በሙሉ ልባችን ማገልገል የምንችለው እንዴት ነው?


መልስህ





	  ንስሐ እንደገባን ማሳየት የምንችለው እንዴት ነው?


መልስህ





	  እውነተኛውን አምልኮ የሙጥኝ ማለት የምንችለው እንዴት ነው?


መልስህ












መዝሙር 45 በልቤ የማሰላስለው ነገር



^  በዚህ ርዕስ ውስጥ “የእስራኤል ነገሥታት” የሚለው አገላለጽ በይሖዋ ሕዝቦች ላይ የገዙትን ነገሥታት በሙሉ ያመለክታል። ይህም ሁለቱን ነገዶች ባቀፈው የይሁዳ መንግሥት፣ አሥሩን ነገዶች ባቀፈው የእስራኤል መንግሥት እንዲሁም በ12ቱም ነገዶች ላይ የነገሡትን ነገሥታት ይጨምራል።


^  ተጨማሪ ማብራሪያ፦ በመጽሐፍ ቅዱስ ውስጥ ብዙውን ጊዜ “ልብ” የሚለው ቃል የአንድን ሰው ምኞት፣ አስተሳሰብ፣ ዝንባሌ፣ አመለካከት፣ ችሎታ፣ ተነሳሽነትና ግብ ጨምሮ ውስጣዊ ማንነቱን በሙሉ ለማመልከት ተሠርቶበታል።


^  ከሁኔታዎች መረዳት እንደሚቻለው፣ አረማዊ ነገሥታት ድል ያደረጓቸውን ብሔራት አማልክት የማምለክ ልማድ ነበራቸው።


^  ንጉሥ አሳ ከባድ ኃጢአቶችን ፈጽሟል። (2 ዜና 16:7, 10) ያም ቢሆን መጽሐፍ ቅዱስ የሚጠቅሰው በአዎንታዊ መንገድ ነው። የተሰጠውን እርማት መጀመሪያ ላይ ባይቀበልም ከጊዜ በኋላ ንስሐ ገብቶ ሊሆን ይችላል። በጥቅሉ ሲታይ መልካም ባሕርያቱ ከስህተቶቹ ይበልጡ ነበር። አሳ ይሖዋን ብቻ ማምለኩን እንዲሁም ከመንግሥቱ የጣዖት አምልኮን ለማስወገድ ጥረት ማድረጉን ልብ ማለት ያስፈልጋል።—1 ነገ. 15:11-13፤ 2 ዜና 14:2-5


^  ከአሥርቱ ትእዛዛት መካከል የመጀመሪያዎቹ ሁለት ትእዛዛት እስራኤላውያን ከይሖዋ በቀር ማንኛውንም አካል ወይም ማንኛውንም ነገር ማምለክ እንደሌለባቸው የሚገልጹ መሆኑ ልብ ሊባል ይገባል።—ዘፀ. 20:1-6




^  የሥዕሉ መግለጫ፦ አንድ ወጣት የጉባኤ ሽማግሌ ለአንድ ወንድም የመጠጥ ልማዱን አስመልክቶ ምክር ይሰጠዋል። ወንድም የተሰጠውን ምክር በትሕትና ይቀበላል፤ አስፈላጊውን ማስተካከያ ያደርጋል፤ እንዲሁም ይሖዋን በታማኝነት ማገልገሉን ይቀጥላል






^ (ሚል. 3:18) እናንተም በጻድቁና በክፉው እንዲሁም አምላክን በሚያገለግለውና በማያገለግለው ሰው መካከል ያለውን ልዩነት ዳግመኛ ታያላችሁ።”



^  (1 ነገ. 14:8) ከዚያም መንግሥቱን ከዳዊት ቤት ላይ ቀድጄ ለአንተ ሰጠሁህ። አንተ ግን በፊቴ ትክክል የሆነውን ነገር ብቻ በማድረግ ትእዛዛቴን እንደጠበቀውና በሙሉ ልቡ እንደተከተለኝ እንደ አገልጋዬ እንደ ዳዊት አልሆንክም።



^  (2 ሳሙ. 11:4) ከዚያም ዳዊት ሴትየዋን እንዲያመጧት መልእክተኞችን ላከ። እሷም ወደ እሱ ገባች፤ አብሯትም ተኛ። (ይህ የሆነው ራሷን ከርኩሰቷ* እያነጻች ሳለ ነበር።) በኋላም ሴትየዋ ወደ ቤቷ ተመለሰች።

የወር አበባዋን ርኩሰት የሚያመለክት ሊሆን ይችላል።


^  (2 ሳሙ. 11:14, 15) ሲነጋም ዳዊት ለኢዮዓብ ደብዳቤ ጽፎ በኦርዮ እጅ ላከለት። 15 በደብዳቤውም ላይ “ኦርዮን ውጊያው በተፋፋመበት ግንባር መድበው። እሱም ተመቶ እንዲሞት እናንተ ከኋላው አፈግፍጉ” ብሎ ጻፈ።



^  (2 ዜና 12:14) ሆኖም ይሖዋን ለመፈለግ ከልቡ ቆርጦ ስላልተነሳ ክፉ ነገር አደረገ።



^  (1 ነገ. 12:21-24) ሮብዓም ኢየሩሳሌም በደረሰ ጊዜ ከእስራኤል ቤት ጋር ተዋግተው ንግሥናውን ለሰለሞን ልጅ ለሮብዓም እንዲያስመልሱ ከመላው የይሁዳ ቤትና ከቢንያም ነገድ የተውጣጡ 180,000 የሠለጠኑ* ተዋጊዎች ወዲያውኑ ሰበሰበ። 22 ከዚያም የእውነተኛው አምላክ ቃል የእውነተኛው አምላክ ሰው ወደሆነው ወደ ሸማያህ እንዲህ ሲል መጣ፦ 23 “ለይሁዳ ንጉሥ ለሰለሞን ልጅ ለሮብዓም፣ ለይሁዳ ቤት ሁሉ፣ ለቢንያምና ለቀረው ሕዝብ እንዲህ ብለህ ተናገር፦ 24 ‘ይሖዋ እንዲህ ይላል፦ “ከወንድሞቻችሁ ከእስራኤላውያን ጋር ለመዋጋት አትውጡ። ይህ እንዲሆን ያደረግኩት እኔ ስለሆንኩ እያንዳንዳችሁ ወደ ቤታችሁ ተመለሱ።”’” ስለዚህ የይሖዋን ቃል ሰሙ፤ ይሖዋ እንደነገራቸውም ወደየቤታቸው ተመለሱ።

ቃል በቃል “የተመረጡ።”


^  (2 ዜና 11:5-12) ሮብዓም መኖሪያውን በኢየሩሳሌም አድርጎ በይሁዳ የተመሸጉ ከተሞችን ገነባ። 6 ቤተልሔምን፣ ኤጣምን፣ ተቆአን፣ 7 ቤትጹርን፣ ሶኮን፣ አዱላምን፣ 8 ጌትን፣ ማሬሻህን፣ ዚፍን፣ 9 አዶራይምን፣ ለኪሶን፣ አዜቃን፣ 10 ጾራን፣ አይሎንንና ኬብሮንን ገነባ፤* እነዚህ በይሁዳና በቢንያም የነበሩ የተመሸጉ ከተሞች ናቸው። 11 በተጨማሪም የተመሸጉትን ከተሞች አጠናከረ፤ በከተሞቹም ላይ አዛዦችን ሾመ፤ በእነዚህ ከተሞች ምግብ፣ ዘይትና የወይን ጠጅ አከማቸ፤ 12 በከተሞቹም ሁሉ ትላልቅ ጋሻዎችና ጦር አስቀመጠ፤ ከተሞቹንም እጅግ አጠናከራቸው። ይሁዳንና ቢንያምንም መግዛቱን ቀጠለ።

ወይም “አጠናከረ።”


^  (2 ዜና 22:9) ከዚያም አካዝያስን ለመፈለግ ሄደ፤ እነሱም በሰማርያ ተደብቆ ሳለ ያዙት፤ ወደ ኢዩም አመጡት። ከዚያም ገደሉት፤ ይሁንና “ይሖዋን በሙሉ ልቡ የፈለገው የኢዮሳፍጥ የልጅ ልጅ ነው” በማለት ቀበሩት። ከአካዝያስ ቤት የመንግሥቱን ሥልጣን የመያዝ ብቃት ያለው ሰው አልነበረም።



^  (2 ነገ. 23:25) በሙሴ ሕግ መሠረት በሙሉ ልቡ፣ በሙሉ ነፍሱና* በሙሉ ኃይሉ ወደ ይሖዋ የተመለሰ እንደ እሱ ያለ ንጉሥ ከእሱ በፊት አልነበረም፤ ከእሱ በኋላም እንደ እሱ ያለ ንጉሥ አልተነሳም።

የቃላት መፍቻውን ተመልከት።


^  (1 ነገ. 11:4) ሰለሞን በሸመገለ ጊዜ ሚስቶቹ ልቡ ሌሎች አማልክትን ወደ መከተል እንዲያዘነብል* አደረጉት፤ ልቡ እንደ አባቱ እንደ ዳዊት ልብ በአምላኩ በይሖዋ ዘንድ ሙሉ* አልነበረም።

ወይም “ዞር እንዲል።”
ወይም “ሙሉ በሙሉ ለአምላኩ ለይሖዋ ያደረ።”


^  (1 ነገ. 15:3) እሱም አባቱ ከእሱ በፊት በሠራው ኃጢአት ሁሉ መመላለሱን ቀጠለ፤ ልቡ እንደቀድሞ አባቱ እንደ ዳዊት ልብ በአምላኩ በይሖዋ ዘንድ ሙሉ* አልነበረም።

ወይም “ለአምላኩ ለይሖዋ ሙሉ በሙሉ ያደረ።”


^ (ምሳሌ 4:23) ከምንም ነገር በላይ ልብህን ጠብቅ፤ የሕይወት ምንጭ ከእሱ ዘንድ ነውና።



^ (ማቴ. 5:29, 30) ስለዚህ ቀኝ ዓይንህ ቢያሰናክልህ አውጥተህ ጣለው። መላ ሰውነትህ ወደ ገሃነም* ከሚወረወር ከሰውነትህ ክፍሎች አንዱን ብታጣ ይሻልሃል። 30 እንዲሁም ቀኝ እጅህ ቢያሰናክልህ ቆርጠህ ጣለው። መላ ሰውነትህ ወደ ገሃነም* ከሚጣል ከሰውነትህ ክፍሎች አንዱን ብታጣ ይሻልሃል።

የቃላት መፍቻውን ተመልከት።
የቃላት መፍቻውን ተመልከት።


^  (ምሳሌ 4:23) ከምንም ነገር በላይ ልብህን ጠብቅ፤ የሕይወት ምንጭ ከእሱ ዘንድ ነውና።



^  (ማቴ. 5:29, 30) ስለዚህ ቀኝ ዓይንህ ቢያሰናክልህ አውጥተህ ጣለው። መላ ሰውነትህ ወደ ገሃነም* ከሚወረወር ከሰውነትህ ክፍሎች አንዱን ብታጣ ይሻልሃል። 30 እንዲሁም ቀኝ እጅህ ቢያሰናክልህ ቆርጠህ ጣለው። መላ ሰውነትህ ወደ ገሃነም* ከሚጣል ከሰውነትህ ክፍሎች አንዱን ብታጣ ይሻልሃል።

የቃላት መፍቻውን ተመልከት።
የቃላት መፍቻውን ተመልከት።


^  (ኤፌ. 2:2) በዚያን ጊዜ የዚህን ዓለም ሥርዓት* ተከትላችሁ፣ የአየሩ ሥልጣን ገዢ በሚፈልገው መንገድ ትመላለሱ ነበር፤ ይህም አየር በማይታዘዙት ልጆች ላይ አሁን ተጽዕኖ እያሳደረ ያለ መንፈስ ነው።

ወይም “አካሄድ።”


^  (2 ሳሙ. 12:13) ከዚያም ዳዊት ናታንን “በይሖዋ ላይ ኃጢአት ሠርቻለሁ” አለው። ናታንም ዳዊትን እንዲህ አለው፦ “ይሖዋም ኃጢአትህን ይቅር ይላል።* አትሞትም።

ወይም “ኃጢአትህ አልፎ እንዲሄድ ያደርጋል።”


^  (መዝ. 51:0-19) ለሙዚቀኞች ቡድን መሪ። ከቤርሳቤህ ጋር ግንኙነት ከፈጸመ በኋላ ነቢዩ ናታን መጥቶ ባነጋገረው ጊዜ ዳዊት ያቀረበው ማህሌት። 51 አምላክ ሆይ፣ እንደ ታማኝ ፍቅርህ መጠን ሞገስ አሳየኝ። እንደ ታላቅ ምሕረትህ መተላለፌን ደምስስ።   2 ከበደሌ ሙሉ በሙሉ እጠበኝ፤ ከኃጢአቴም አንጻኝ።   3 መተላለፌን በሚገባ አውቃለሁና፤ ኃጢአቴም ሁልጊዜ በፊቴ ነው።*   4 አንተን፣ አዎ ከማንም በላይ አንተን* በደልኩ፤ በአንተ ዓይን ክፉ የሆነውን ነገር ፈጸምኩ። ስለዚህ አንተ በምትናገርበት ጊዜ ጻድቅ ነህ፤ በምትፈርድበት ጊዜም ትክክል ነህ።   5 እነሆ፣ በደለኛ ሆኜ ተወለድኩ፤ እናቴም በኃጢአት ፀነሰችኝ።*   6 ከልብ የመነጨ እውነት ደስ ያሰኝሃል፤ ልቤን* እውነተኛ ጥበብ አስተምረው።   7 ንጹሕ እሆን ዘንድ በሂሶጵ ከኃጢአቴ አንጻኝ፤ ከበረዶም የበለጠ እነጣ ዘንድ እጠበኝ።   8 ያደቀቅካቸው አጥንቶች ደስ እንዲላቸው፣ የደስታንና የሐሴትን ድምፅ አሰማኝ።   9 ፊትህን ከኃጢአቴ መልስ፤* የፈጸምኳቸውንም ስህተቶች ሁሉ አስወግድ።* 10 አምላክ ሆይ፣ ንጹሕ ልብ ፍጠርልኝ፤ በውስጤም ጽኑ የሆነ አዲስ መንፈስ አኑር። 11 ከፊትህ አትጣለኝ፤ ቅዱስ መንፈስህንም ከእኔ አትውሰድ። 12 የአንተ ማዳን የሚያስገኘውን ደስታ መልስልኝ፤ አንተን የመታዘዝ ፍላጎት በውስጤ እንዲቀሰቀስ አድርግ።* 13 ኃጢአተኞች ወደ አንተ እንዲመለሱ፣ ለሕግ ተላላፊዎች መንገድህን አስተምራለሁ። 14 አምላክ ሆይ፣ የመዳኔ አምላክ፣ አንደበቴ ጽድቅህን በደስታ ያስታውቅ ዘንድ የደም ባለዕዳ ከመሆን አድነኝ። 15 ይሖዋ ሆይ፣ አፌ ምስጋናህን እንዲያውጅ ከንፈሮቼን ክፈት። 16 መሥዋዕት እንዲቀርብልህ አትፈልግምና፤ ቢሆንማ ኖሮ ባቀረብኩልህ ነበር፤ ሙሉ በሙሉ የሚቃጠል መባ አያስደስትህም። 17 አምላክን የሚያስደስተው መሥዋዕት የተሰበረ መንፈስ ነው፤ አምላክ ሆይ፣ የተሰበረንና የተደቆሰን ልብ ችላ አትልም።* 18 በበጎ ፈቃድህ ለጽዮን መልካም ነገር አድርግላት፤ የኢየሩሳሌምን ግንቦች ገንባ። 19 በዚያን ጊዜ የጽድቅ መሥዋዕቶች፣ የሚቃጠሉ መሥዋዕቶችና ሙሉ በሙሉ የሚቀርቡ መባዎች ደስ ያሰኙሃል፤ በዚያን ጊዜ ኮርማዎች በመሠዊያህ ላይ ይቀርባሉ።

ወይም “ከአእምሮዬ አይጠፋም።”
ቃል በቃል “አንተን ብቻ።”
ወይም “እናቴ ከፀነሰችኝ ጊዜ አንስቶ ኃጢአተኛ ነኝ።”
ወይም “የውስጥ ሰውነቴን።”
ወይም “ሰውር።”
ወይም “ደምስስ።”
ቃል በቃል “በፈቃደኝነት መንፈስ ደግፈኝ።”
ወይም “አትንቅም።”


^  (መዝ. 51:3, 4) መተላለፌን በሚገባ አውቃለሁና፤ ኃጢአቴም ሁልጊዜ በፊቴ ነው።*   4 አንተን፣ አዎ ከማንም በላይ አንተን* በደልኩ፤ በአንተ ዓይን ክፉ የሆነውን ነገር ፈጸምኩ። ስለዚህ አንተ በምትናገርበት ጊዜ ጻድቅ ነህ፤ በምትፈርድበት ጊዜም ትክክል ነህ።

ወይም “ከአእምሮዬ አይጠፋም።”
ቃል በቃል “አንተን ብቻ።”


^  (መዝ. 51:17) አምላክን የሚያስደስተው መሥዋዕት የተሰበረ መንፈስ ነው፤ አምላክ ሆይ፣ የተሰበረንና የተደቆሰን ልብ ችላ አትልም።*

ወይም “አትንቅም።”


^  (መዝ. 51:0) ለሙዚቀኞች ቡድን መሪ። ከቤርሳቤህ ጋር ግንኙነት ከፈጸመ በኋላ ነቢዩ ናታን መጥቶ ባነጋገረው ጊዜ ዳዊት ያቀረበው ማህሌት።



^  (2 ዜና 32:25) ይሁንና ሕዝቅያስ ልቡ ታብዮ ስለነበር ለተደረገለት መልካም ነገር አድናቆት ሳያሳይ ቀረ፤ የአምላክም ቁጣ በእሱ፣ በይሁዳና በኢየሩሳሌም ላይ መጣ።



^  (2 ነገ. 20:12-18) በዚያን ጊዜ የባላዳን ልጅ የሆነው የባቢሎን ንጉሥ ቤሮዳክባላዳን ሕዝቅያስ መታመሙን ሰምቶ ስለነበር ደብዳቤና ስጦታ ላከለት። 13 ሕዝቅያስም ለመልእክተኞቹ ጥሩ አቀባበል አደረገላቸው፤* ከዚያም ግምጃ ቤቱን ሁሉ ይኸውም ብሩን፣ ወርቁን፣ የበለሳን ዘይቱን፣ ሌላውን ምርጥ ዘይት፣ የጦር መሣሪያውንና በግምጃ ቤቶቹ ውስጥ ያለውን ንብረት በሙሉ አሳያቸው። ሕዝቅያስ በቤቱም* ሆነ በግዛቱ ሁሉ ያላሳያቸው ምንም ነገር አልነበረም። 14 ከዚያ በኋላ ነቢዩ ኢሳይያስ ወደ ንጉሥ ሕዝቅያስ መጥቶ “እነዚህ ሰዎች ምን አሉ? የመጡትስ ከየት ነው?” ሲል ጠየቀው። ሕዝቅያስም “የመጡት ከሩቅ አገር፣ ከባቢሎን ነው” አለው። 15 ቀጥሎም “በቤትህ* ያዩት ነገር ምንድን ነው?” ሲል ጠየቀው። ሕዝቅያስም “በቤቴ* ያለውን ነገር ሁሉ አይተዋል። በግምጃ ቤቶቼ ውስጥ ካለው ንብረት ሁሉ ያላሳየኋቸው ምንም ነገር የለም” ሲል መለሰለት። 16 በዚህ ጊዜ ኢሳይያስ ሕዝቅያስን እንዲህ አለው፦ “የይሖዋን ቃል ስማ፦ 17 ‘እነሆ፣ በቤትህ* ያለው ሁሉና አባቶችህ እስካሁን ድረስ ያከማቹት ነገር ሁሉ ወደ ባቢሎን የሚጋዝበት ቀን ይመጣል። አንድም የሚቀር ነገር አይኖርም’ ይላል ይሖዋ። 18 ‘ከአንተ ከሚወለዱት ከገዛ ልጆችህ መካከልም አንዳንዶቹ ይወሰዳሉ፤ በባቢሎን ንጉሥ ቤተ መንግሥትም ባለሥልጣናት ይሆናሉ።’”

ወይም “መልእክተኞቹን ሰማቸው።”
ወይም “በቤተ መንግሥቱም።”
ወይም “በቤተ መንግሥትህ።”
ወይም “በቤተ መንግሥቴ።”
ወይም “በቤተ መንግሥትህ።”


^  (2 ዜና 32:26) ይሁን እንጂ ሕዝቅያስ ስለ ልቡ ትዕቢት ራሱን ዝቅ አደረገ፤ እሱና የኢየሩሳሌም ነዋሪዎች ትሕትና አሳዩ፤ የይሖዋም ቁጣ በሕዝቅያስ ዘመን አልመጣባቸውም።



^  (2 ነገ. 18:3) አባቱ ዳዊት እንዳደረገው ሁሉ እሱም በይሖዋ ፊት ትክክል የሆነውን ነገር አደረገ።



^  (2 ዜና 25:2) እሱም በይሖዋ ፊት ትክክል የሆነውን ነገር አደረገ፤ ሆኖም በሙሉ ልቡ አልነበረም።



^  (2 ዜና 25:14-16) አሜስያስ ኤዶማውያንን መትቶ ከተመለሰ በኋላ የሴይርን ሰዎች አማልክት ይዞ በመምጣት ለራሱ አማልክት አድርጎ አቆማቸው፤ በእነሱም ፊት ይሰግድ እንዲሁም የሚጨስ መሥዋዕት ያቀርብላቸው ጀመር። 15 ስለሆነም የይሖዋ ቁጣ በአሜስያስ ላይ ነደደ፤ ነቢይም ልኮ “የገዛ ሕዝባቸውን ከእጅህ መታደግ ያልቻሉትን የሕዝቡን አማልክት የምትከተለው ለምንድን ነው?” አለው። 16 በዚህ ጊዜ ንጉሡ ነቢዩን “የንጉሡ አማካሪ አድርገን ሾመንሃል? ዝም በል! መሞት ትፈልጋለህ?” አለው። ነቢዩም ዝም አለ፤ ሆኖም “ይህን በማድረግህና ምክሬን ባለመስማትህ አምላክ ሊያጠፋህ እንደወሰነ ተረዳሁ” አለ።



^ (2 ቆሮ. 7:9) አሁን የምደሰተው እንዲያው በማዘናችሁ ሳይሆን ሐዘናችሁ ለንስሐ ስላበቃችሁ ነው። ያዘናችሁት ከአምላክ ፈቃድ ጋር በሚስማማ መንገድ ነውና፤ በመሆኑም በእኛ የተነሳ ምንም ጉዳት አልደረሰባችሁም።



^ (2 ቆሮ. 7:11) አምላካዊ በሆነ መንገድ ማዘናችሁ እንዴት ለተግባር እንዳነሳሳችሁ ተመልከቱ! አዎ፣ አቋማችሁን ለማስተካከል እርምጃ እንድትወስዱ አነሳስቷችኋል፤ ደግሞም እንዴት ያለ ቁጣ፣ እንዴት ያለ ፍርሃት፣ እንዴት ያለ ጉጉት፣ እንዴት ያለ ቅንዓት እንዳስገኘ ተመልከቱ! በእርግጥም ስህተታችሁን ለማረም እርምጃ እንድትወስዱ አድርጓችኋል። በዚህ ጉዳይ ንጹሕ* መሆናችሁን በሁሉም ረገድ አስመሥክራችኋል።

ወይም “ቅን።”


^  (ዕብ. 12:6) ይሖዋ* የሚወዳቸውን ይገሥጻልና፤ እንዲያውም እንደ ልጁ አድርጎ የሚቀበለውን ሁሉ ይቀጣል።”*

ከተጨማሪው መረጃ ላይ ሀ5ን ተመልከት።
ቃል በቃል “ይገርፋል።”


^  (2 ቆሮ. 7:9) አሁን የምደሰተው እንዲያው በማዘናችሁ ሳይሆን ሐዘናችሁ ለንስሐ ስላበቃችሁ ነው። ያዘናችሁት ከአምላክ ፈቃድ ጋር በሚስማማ መንገድ ነውና፤ በመሆኑም በእኛ የተነሳ ምንም ጉዳት አልደረሰባችሁም።



^  (2 ቆሮ. 7:11) አምላካዊ በሆነ መንገድ ማዘናችሁ እንዴት ለተግባር እንዳነሳሳችሁ ተመልከቱ! አዎ፣ አቋማችሁን ለማስተካከል እርምጃ እንድትወስዱ አነሳስቷችኋል፤ ደግሞም እንዴት ያለ ቁጣ፣ እንዴት ያለ ፍርሃት፣ እንዴት ያለ ጉጉት፣ እንዴት ያለ ቅንዓት እንዳስገኘ ተመልከቱ! በእርግጥም ስህተታችሁን ለማረም እርምጃ እንድትወስዱ አድርጓችኋል። በዚህ ጉዳይ ንጹሕ* መሆናችሁን በሁሉም ረገድ አስመሥክራችኋል።

ወይም “ቅን።”


^  (1 ነገ. 21:27-29) አክዓብም ይህን እንደሰማ ልብሱን ቀደደ፤ ማቅም ለበሰ፤ ጾመ፤ እንዲሁም ማቅ ላይ ይተኛና በሐዘን ተኮራምቶ ይሄድ ነበር። 28 ከዚያም የይሖዋ ቃል ወደ ቲሽባዊው ወደ ኤልያስ እንዲህ ሲል መጣ፦ 29 “አክዓብ ስለ እሱ በተናገርኩት ነገር የተነሳ ራሱን እንዴት እንዳዋረደ ተመለከትክ? ራሱን በፊቴ ስላዋረደ ላመጣበት የነበረውን ጥፋት በእሱ ዘመን አላመጣም። ከዚህ ይልቅ በእሱ ቤት ላይ ጥፋት የማመጣው በልጁ ዘመን ነው።”



^  (1 ነገ. 20:21) ሆኖም የእስራኤል ንጉሥ ወጥቶ ፈረሶቹንና ሠረገሎቹን መታ፤ በሶርያውያንም ላይ ታላቅ ድል ተቀዳጀ።*

ወይም “ሶርያውያንንም ክፉኛ ጨፈጨፋቸው።”


^  (1 ነገ. 20:29) እነሱም ለሰባት ቀን ያህል እንደተፋጠጡ ቆዩ። በሰባተኛውም ቀን ውጊያው ተጀመረ። የእስራኤል ሰዎችም በአንድ ቀን 100,000 ሶርያውያን እግረኛ ወታደሮችን ገደሉ።



^  (1 ነገ. 22:39) ስለቀረው የአክዓብ ታሪክ፣ ስላደረጋቸው ነገሮች ሁሉ፣ በዝሆን ጥርስ ስለሠራው ቤትና* ስለገነባቸው ከተሞች ሁሉ በእስራኤል ነገሥታት ዘመን ስለተፈጸሙት ነገሮች በሚተርከው የታሪክ መጽሐፍ ውስጥ ተጽፎ ይገኝ የለም?

ወይም “ቤተ መንግሥትና።”


^  (1 ነገ. 21:25, 26) በእርግጥም በሚስቱ በኤልዛቤል ተነድቶ በይሖዋ ፊት መጥፎ የሆነውን ነገር ለማድረግ ቆርጦ የተነሳ* እንደ አክዓብ ያለ አንድም ሰው የለም። 26 ይሖዋ ከእስራኤላውያን ፊት ያሳደዳቸው አሞራውያን እንዳደረጉት ሁሉ እሱም አስጸያፊ የሆኑ ጣዖቶችን* በመከተል እጅግ አስነዋሪ ነገር አደረገ።’”

ቃል በቃል “ራሱን የሸጠ።”
እዚህ ላይ የገባው የዕብራይስጥ ቃል “ፋንድያ” ከሚለው ቃል ጋር ዝምድና ሊኖረው የሚችል ሲሆን ንቀትን ለማመልከት ተሠርቶበታል።


^  (2 ዜና 12:1) ሮብዓም በበረታና ንግሥናው በጸና ጊዜ እሱም ሆነ አብረውት ያሉት እስራኤላውያን ሁሉ የይሖዋን ሕግ ተዉ።



^  (1 ነገ. 14:21-24) ይህ በእንዲህ እንዳለ የሰለሞን ልጅ ሮብዓም በይሁዳ ላይ ነግሦ ነበር። ሮብዓም በነገሠ ጊዜ ዕድሜው 41 ዓመት ነበር፤ እሱም ይሖዋ ስሙ እንዲኖርባት ከእስራኤል ነገዶች ሁሉ መካከል በመረጣት ከተማ በኢየሩሳሌም ሆኖ ለ17 ዓመት ገዛ። እናቱም ናዕማ የተባለች አሞናዊት ነበረች። 22 ይሁዳም በይሖዋ ፊት መጥፎ የሆነውን ነገር አደረገ፤ እነሱም በፈጸሙት ኃጢአት የተነሳ ከአባቶቻቸው ይበልጥ አስቆጡት። 23 እነሱም ቢሆኑ በእያንዳንዱ ኮረብታ ላይና በእያንዳንዱ የለመለመ ዛፍ ሥር ከፍ ያሉ የማምለኪያ ቦታዎችን፣ የማምለኪያ ዓምዶችንና የማምለኪያ ግንዶችን* ለራሳቸው ሠሩ። 24 ሌላው ቀርቶ በምድሪቱ ላይ የቤተ መቅደስ ቀላጮች* ነበሩ። ይሖዋ ከእስራኤላውያን ፊት አባሮ ያስወጣቸው ብሔራት ይፈጽሟቸው የነበሩትን አስጸያፊ ነገሮች በሙሉ አደረጉ።

የቃላት መፍቻውን ተመልከት።
ግብረ ሰዶማውያን ሆነው የሴት ዓይነት ሚና ያላቸውን ወንዶች ያመለክታል።


^  (ሆሴዕ 4:1, 2) የእስራኤል ሕዝብ ሆይ፣ ይሖዋ ከምድሪቱ ነዋሪዎች ጋር ስለሚፋረድ የይሖዋን ቃል ስሙ፤ ምክንያቱም በምድሪቱ ላይ እውነት፣ ታማኝ ፍቅርና አምላክን ማወቅ የለም።  2 የሐሰት መሐላ፣ ውሸት፣ ነፍስ ግድያ፣ ስርቆትና ምንዝር ተስፋፍቷል፤ ደም የማፍሰስ ወንጀልም በላይ በላዩ ይፈጸማል።



^  (ኤር. 3:8, 9) ይህን ባየሁ ጊዜ፣ በማመንዘሯ የተነሳ ታማኝነቷን ላጎደለችው ለእስራኤል የፍችዋን የምሥክር ወረቀት ሰጥቼ አሰናበትኳት። ያም ሆኖ ከሃዲ የሆነችው እህቷ ይሁዳ አልፈራችም፤ እሷም ሄዳ አመነዘረች። 9 አመንዝራነቷን አቅልላ ተመለከተችው፤ ምድሪቱን መበከሏን እንዲሁም ከድንጋዮችና ከዛፎች ጋር ማመንዘሯን ቀጠለች።



^  (ዘዳ. 4:23, 24) አምላካችሁ ይሖዋ ከእናንተ ጋር የገባውን ቃል ኪዳን እንዳትረሱ እንዲሁም አምላካችሁ ይሖዋ የከለከላችሁን የማንኛውንም ነገር የተቀረጸ ምስል ለራሳችሁ እንዳትሠሩ ተጠንቀቁ። 24 ምክንያቱም አምላካችሁ ይሖዋ የሚባላ እሳት፣ እሱ ብቻ እንዲመለክ የሚፈልግ አምላክ ነው።



^  (ሚል. 3:18) እናንተም በጻድቁና በክፉው እንዲሁም አምላክን በሚያገለግለውና በማያገለግለው ሰው መካከል ያለውን ልዩነት ዳግመኛ ታያላችሁ።”



^  (2 ቆሮ. 6:14) ከማያምኑ ጋር አቻ ባልሆነ መንገድ አትጠመዱ።* ጽድቅ ከዓመፅ ጋር ምን ኅብረት አለው? ወይስ ብርሃን ከጨለማ ጋር ምን ያገናኘዋል?

ወይም “አትቆራኙ።”


^  (1 ነገ. 11:1) ይሁንና ንጉሥ ሰለሞን ከፈርዖን ልጅ ሌላ ብዙ የባዕድ አገር ሴቶችን ማለትም ሞዓባውያን፣ አሞናውያን፣ ኤዶማውያን፣ ሲዶናውያንና ሂታውያን ሴቶችን አፈቀረ።



^  (1 ነገ. 11:4) ሰለሞን በሸመገለ ጊዜ ሚስቶቹ ልቡ ሌሎች አማልክትን ወደ መከተል እንዲያዘነብል* አደረጉት፤ ልቡ እንደ አባቱ እንደ ዳዊት ልብ በአምላኩ በይሖዋ ዘንድ ሙሉ* አልነበረም።

ወይም “ዞር እንዲል።”
ወይም “ሙሉ በሙሉ ለአምላኩ ለይሖዋ ያደረ።”


^  (ማቴ. 6:33) “እንግዲያው ከሁሉ አስቀድማችሁ የአምላክን መንግሥትና ጽድቅ ፈልጉ፤* እነዚህም ነገሮች ሁሉ ይሰጧችኋል።

ወይም “መፈለጋችሁን ቀጥሉ።”


^  (ያዕ. 5:14) ከእናንተ መካከል የታመመ ሰው አለ? የጉባኤ ሽማግሌዎችን ወደ እሱ ይጥራ፤ እነሱም በይሖዋ* ስም ዘይት ቀብተው ይጸልዩለት።

ከተጨማሪው መረጃ ላይ ሀ5ን ተመልከት።


^ (2 ነገ. 21:6) የገዛ ልጁን ለእሳት አሳልፎ ሰጠ፤ አስማተኛና መተተኛም ሆነ፤ መናፍስት ጠሪዎችንና ጠንቋዮችን ቀጠረ። ይሖዋን ያስቆጣው ዘንድ በእሱ ፊት በጣም ብዙ መጥፎ ነገሮችን ሠራ።



^ (2 ነገ. 21:16) ምናሴ፣ ይሁዳ በይሖዋ ፊት መጥፎ የሆነውን ነገር በመፈጸም ኃጢአት እንዲሠራ በማድረግ ከሠራው ኃጢአት በተጨማሪ ኢየሩሳሌም ከዳር እስከ ዳር በደም እስክትሞላ ድረስ እጅግ ብዙ ንጹሕ ደም አፍስሷል።



^ (2 ነገ. 21:9) እነሱ ግን አልታዘዙም፤ ምናሴም ይሖዋ ከእስራኤላውያን ፊት ካጠፋቸው ብሔራት የበለጠ ክፉ ነገር እንዲሠሩ አሳታቸው።



^ (2 ዜና 33:1-6) ምናሴ በነገሠ ጊዜ ዕድሜው 12 ዓመት ነበር፤ በኢየሩሳሌምም ሆኖ 55 ዓመት ገዛ። 2 እሱም ይሖዋ ከእስራኤል ሕዝብ ፊት ያባረራቸው ብሔራት ይፈጽሟቸው የነበሩትን አስጸያፊ ልማዶች በመከተል በይሖዋ ፊት መጥፎ የሆነውን ነገር አደረገ። 3 አባቱ ሕዝቅያስ አፍርሷቸው የነበሩትን ከፍ ያሉ የማምለኪያ ቦታዎች መልሶ ገነባ፣ ለባአል አማልክት መሠዊያዎችን አቆመ፣ የማምለኪያ ግንዶች* ሠራ እንዲሁም ለሰማይ ሠራዊት ሁሉ ሰገደ፤ እነሱንም አገለገለ። 4 በተጨማሪም ይሖዋ “ኢየሩሳሌም ለዘላለም በስሜ ትጠራለች” ብሎ በተናገረለት በይሖዋ ቤት ውስጥ መሠዊያዎችን ሠራ። 5 ደግሞም በይሖዋ ቤት በሚገኙት በሁለቱ ግቢዎች ውስጥ ለሰማይ ሠራዊት ሁሉ መሠዊያዎችን ሠራ። 6 በሂኖም ልጅ ሸለቆም የገዛ ልጆቹን ለእሳት አሳልፎ ሰጠ፤ አስማተኛ፣ ሟርተኛና መተተኛ ሆነ፤ መናፍስት ጠሪዎችንና ጠንቋዮችን ቀጠረ። ይሖዋን ያስቆጣው ዘንድ በእሱ ፊት በጣም ብዙ መጥፎ ነገሮችን ሠራ።

የቃላት መፍቻውን ተመልከት።


^ (2 ዜና 33:12, 13) በተጨነቀም ጊዜ ሞገስ እንዲያሳየው አምላኩን ይሖዋን ለመነ፤ በአባቶቹም አምላክ ፊት ራሱን እጅግ አዋረደ። 13 ወደ እሱ አጥብቆ ጸለየ፤ እሱም ተለመነው፤ በእሱ ዘንድ ሞገስ ለማግኘት ያቀረበውንም ልመና ሰማው፤ ወደ ኢየሩሳሌም፣ ወደ ንግሥናው መለሰው። ከዚያም ምናሴ፣ ይሖዋ እውነተኛ አምላክ እንደሆነ አወቀ።



^ (ኢሳ. 55:7) ክፉ ሰው መንገዱን፣ መጥፎ ሰውም ሐሳቡን ይተው፤ ምሕረት ወደሚያሳየው አምላካችን ወደ ይሖዋ ይመለስ፤ ይቅርታው ብዙ ነውና።*

ወይም “በነፃ ይቅር ይላልና።”


^ (2 ዜና 16:7) በዚህ ጊዜ ባለ ራእዩ ሃናኒ ወደ ይሁዳ ንጉሥ ወደ አሳ መጥቶ እንዲህ አለው፦ “በአምላክህ በይሖዋ ከመታመን* ይልቅ በሶርያ ንጉሥ ስለታመንክ* የሶርያ ንጉሥ ሠራዊት ከእጅህ አምልጧል።

ቃል በቃል “ከመደገፍ።”
ቃል በቃል “ስለተደገፍክ።”


^ (2 ዜና 16:10) ሆኖም አሳ በባለ ራእዩ ተቆጣ፤ በዚህ ጉዳይ በጣም ስለተናደደበትም እስር ቤት* አስገባው። በዚያ ወቅት አሳ በሌሎች ሰዎችም ላይ በደል መፈጸም ጀመረ።

ቃል በቃል “የእግር ግንድ ቤት ውስጥ።”


^ (1 ነገ. 15:11-13) አሳ እንደ አባቱ እንደ ዳዊት በይሖዋ ፊት ትክክል የሆነውን ነገር አደረገ። 12 እሱም የቤተ መቅደስ ቀላጮችን* ከምድሪቱ አባረረ፤ እንዲሁም አባቶቹ የሠሯቸውን አስጸያፊ ጣዖቶች* በሙሉ አስወገደ። 13 ሌላው ቀርቶ አያቱ ማአካ ለማምለኪያ ግንዱ* አምልኮ ጸያፍ ጣዖት ሠርታ ስለነበር ከእመቤትነቷ* ሻራት። አሳ፣ አያቱ የሠራችውን ጸያፍ ጣዖት ቆርጦ በቄድሮን ሸለቆ አቃጠለው።

ግብረ ሰዶማውያን ሆነው የሴት ዓይነት ሚና ያላቸውን ወንዶች ያመለክታል።
እዚህ ላይ የገባው የዕብራይስጥ ቃል “ፋንድያ” ከሚለው ቃል ጋር ዝምድና ሊኖረው የሚችል ሲሆን ንቀትን ለማመልከት ተሠርቶበታል።
የቃላት መፍቻውን ተመልከት።
ወይም “እንደ ንጉሡ እናት ተቆጥራ ከተሰጣት ቦታ።”


^ (2 ዜና 14:2-5) አሳ በአምላኩ በይሖዋ ፊት መልካምና ትክክል የሆነውን ነገር አደረገ። 3 የባዕድ አማልክቱን መሠዊያዎችና ከፍ ያሉትን የማምለኪያ ቦታዎች አስወገደ፤ የማምለኪያ ዓምዶቹንም ሰባበረ፤ እንዲሁም የማምለኪያ ግንዶቹን* ቆራረጠ። 4 በተጨማሪም የይሁዳ ሰዎች የአባቶቻቸውን አምላክ ይሖዋን እንዲፈልጉ እንዲሁም ሕጉንና ትእዛዙን እንዲያከብሩ አዘዘ። 5 ከይሁዳም ከተሞች ሁሉ ከፍ ያሉትን የማምለኪያ ቦታዎችና የዕጣን ማጨሻዎቹን አስወገደ፤ መንግሥቱም በእሱ አገዛዝ ሥር ሰላም አገኘ።

የቃላት መፍቻውን ተመልከት።


^ (ዘፀ. 20:1-6) ከዚያም አምላክ ይህን ቃል ሁሉ ተናገረ፦ 2 “ከግብፅ ምድር፣ ከባርነት ቤት ያወጣሁህ እኔ አምላክህ ይሖዋ ነኝ። 3 ከእኔ በቀር* ሌሎች አማልክት አይኑሩህ። 4 “በላይ በሰማያት ወይም በታች በምድር አሊያም ከምድር በታች በውኃ ውስጥ ባለ በማንኛውም ነገር አምሳል የተቀረጸን ቅርጽ ወይም የተሠራን ምስል ለራስህ አታድርግ። 5 አትስገድላቸው፤ ተታለህም እነሱን አታገልግል፤ ምክንያቱም እኔ አምላክህ ይሖዋ እኔ ብቻ እንድመለክ የምፈልግና በሚጠሉኝ ሁሉ ላይ በአባቶች ስህተት የተነሳ በልጆቻቸው እንዲሁም በሦስተኛና በአራተኛ ትውልዶቻቸው ላይ ቅጣት የማመጣ አምላክ ነኝ፤ 6 ሆኖም ለሚወዱኝና ትእዛዛቴን ለሚጠብቁ እስከ ሺህ ትውልድ ድረስ ታማኝ ፍቅር የማሳይ አምላክ ነኝ።

ወይም “እኔን የሚቀናቀኑ።”







ከአዲስ ጉባኤ ጋር መላመድ የሚቻለው እንዴት ነው?




ጉባኤ ቀይረህ ታውቃለህ? ከሆነ ዣን-ሻርል በሰጠው ሐሳብ ትስማማ ይሆናል፦ “የሁሉንም የቤተሰብ አባላት መንፈሳዊነት ጠብቆ ከአዲስ ጉባኤ ጋር መላመድ ተፈታታኝ ነው።” ወደ ሌላ አካባቢ የሚዛወሩ ሰዎች ሥራ፣ ቤትና አዲስ ትምህርት ቤት ከመፈለግ በተጨማሪ ከአዲስ የአየር ሁኔታ፣ ባሕልና የአገልግሎት ክልል ጋር መላመድ ይጠበቅባቸው ይሆናል።



ኒኮላ እና ሴሊን ደግሞ ለየት ያለ ተፈታታኝ ሁኔታ አጋጥሟቸዋል። የፈረንሳይ ቅርንጫፍ ቢሮ የሰጣቸውን ምድብ ተቀብለው ወደ አዲስ ጉባኤ ተዛወሩ። እንዲህ ብለዋል፦ “መጀመሪያ ላይ በጣም ተደስተን ነበር። በኋላ ግን የጓደኞቻችን ናፍቆት አስቸገረን። በአዲሱ ጉባኤያችን ካሉት ወንድሞች ጋር ገና በደንብ አልተቀራረብንም ነበር።”* ታዲያ ጉባኤ መቀየር የሚያስከትላቸውን ተፈታታኝ ሁኔታዎች ተቋቁመህ ደስተኛ መሆን የምትችለው እንዴት ነው? ሌሎች እርዳታ ማበርከት የሚችሉት እንዴት ነው? እንዲሁም በአዲሱ ጉባኤህ ካሉት ክርስቲያኖች ጋር እርስ በርስ መበረታታት የምትችለው እንዴት ነው?

ቶሎ ለመላመድ የሚረዱ አራት መሠረታዊ ሥርዓቶች



[image: አንዲት እህት ዕቃዎቿን እየፈታች ሳለ መሃል ላይ አረፍ ብላ መጽሐፍ ቅዱስ ስታነብ።]

በይሖዋ ታመን





1. በይሖዋ ታመን። (መዝ. 37:5) በጃፓን የምትኖረው ካዙሚ፣ ባለቤቷ የሥራ ቦታ በቀየረበት ወቅት ለ20 ዓመታት የኖረችበትን ጉባኤ ቀየረች። ታዲያ ‘መንገዷን ለይሖዋ አደራ የሰጠችው’ እንዴት ነው? እንዲህ ብላለች፦ “የተሰማኝን ፍርሃት፣ ብቸኝነትና ጭንቀት አስመልክቶ ወደ ይሖዋ በተደጋጋሚ ጸለይኩ። እንዲህ ባደረግኩ ቁጥር ይሖዋ የሚያስፈልገኝን ብርታት ሰጥቶኛል።” 

በይሖዋ ይበልጥ መታመን የምትችለው እንዴት ነው? አንድ ተክል ለማደግ ከአፈር ውኃና ንጥረ ነገሮች ማግኘት እንደሚያስፈልገው ሁሉ እኛም እምነታችን እንዲያድግ ከፈለግን ልንመግበው ይገባል። ቀደም ሲል የተጠቀሰው ኒኮላ የአምላክን ፈቃድ ለማድረግ ሲሉ ብዙ መሥዋዕቶችን በከፈሉት በአብርሃም፣ በኢየሱስና በጳውሎስ ምሳሌ ላይ ማሰላሰሉ ይሖዋ እንደሚደግፈው ያለውን እምነት እንዳጠናከረለት ገልጿል። ቋሚ የግል ጥናት ልማድ ማዳበርህ በሕይወትህ ውስጥ የሚያጋጥሙህን ለውጦች ለማስተናገድ ብቻ ሳይሆን በአዲሱ ጉባኤህ ውስጥ ላሉ ክርስቲያኖች ማካፈል የምትችለው መንፈሳዊ ስጦታ ለማግኘትም ይረዳሃል።



[image: አንድ የጉባኤ ሽማግሌ ሁለት ወጣት ወንድሞች የአዳራሹን የኦዲዮ/ቪዲዮ መሣሪያ እንዴት እንደሚጠቀሙ ሲያብራሩለት ሲያዳምጥ።]

ከማወዳደር ተቆጠብ





2. ከማወዳደር ተቆጠብ። (መክ. 7:10) ዡል ከቤኒን ወደ ዩናይትድ ስቴትስ በተዛወረበት ወቅት ሰፊ የባሕል ልዩነት እንዳለ አስተውሏል። እንዲህ ብሏል፦ “አዲስ ሰው በተዋወቅኩ ቁጥር ሙሉውን የሕይወት ታሪኬን መናገር እንደሚጠበቅብኝ ተሰማኝ።” ሁኔታው ከለመደው የተለየ ስለሆነበት ራሱን ከጉባኤው ማግለል ጀመረ። ከወንድሞችና ከእህቶች ጋር በደንብ ከተዋወቀ በኋላ ግን አመለካከቱን አስተካከለ። እንዲህ ብሏል፦ “የምንኖረው የትም ይሁን የት፣ ሁሉም የሰው ልጆች አንድ ዓይነት እንደሆኑ ተገንዝቤያለሁ። የሚለያየው ራሳቸውን የሚገልጹበት መንገድ ብቻ ነው። ሰዎችን በማንነታቸው መቀበል በጣም አስፈላጊ ነው።” ስለዚህ አዲሱን ጉባኤ ከቀድሞው ጉባኤህ ጋር ከማወዳደር ተቆጠብ። አን-ሊዝ የተባለች አቅኚ እንዲህ ብላለች፦ “ወደ ሌላ አካባቢ የተዛወርኩት ትቼ የመጣሁትን ነገር ለማግኘት አይደለም። ከዚህ ይልቅ አዳዲስ ነገሮችን ለማግኘት ነው።”

ሽማግሌዎችም በአዲሱ ጉባኤያቸው ያለውን ሁኔታ ከቀድሞው ጉባኤያቸው ጋር ከማወዳደር መቆጠብ ይኖርባቸዋል። አንድ አሠራር የተለየ ነው ማለት የተሳሳተ ነው ማለት አይደለም። ሐሳብ ከመስጠትህ በፊት በጉባኤው ያለውን ሁኔታ በደንብ መረዳትህ ጥበብ ይሆናል። (መክ. 3:1, 7ለ) አመለካከትህን በጉባኤው ላይ ከመጫን ይልቅ ጥሩ ምሳሌ ሆነህ መገኘትህ የተሻለ ነው።—2 ቆሮ. 1:24



[image: ሁለት ወንድሞች የስብሰባ አዳራሹን መስኮት ሲያጸዱ።]

በጉባኤው እንቅስቃሴዎች ተካፈል





3. በጉባኤው እንቅስቃሴዎች ተካፈል። (ፊልጵ. 1:27) አካባቢ መቀየር ብዙ ጊዜና ጉልበት ይጠይቃል። ያም ቢሆን ከመነሻው አንስቶ ከተቻለ በአካል በጉባኤ ስብሰባዎች ላይ መገኘትህ በጣም አስፈላጊ ነው። ደግሞም በአዲሱ ጉባኤህ ውስጥ ያሉት ወንድሞችና እህቶች ብዙ ጊዜ የማያዩህ ከሆነ እንዴት ሊረዱህ ይችላሉ? ከሁለት ሴቶች ልጆቿ ጋር በደቡብ አፍሪካ ወደሚገኝ ትልቅ ከተማ የተዛወረችው ሉሲንዳ እንዲህ ብላለች፦ “በተቻለኝ መጠን በጉባኤው እንቅስቃሴዎች አዘውትሬ እንድካፈል ማለትም ከሌሎች ጋር አብሬ እንዳገለግልና በጉባኤ ስብሰባ እንድሳተፍ ምክር ተሰጥቶኝ ነበር። በተጨማሪም በቤታችን ውስጥ የመስክ አገልግሎት ስምሪት ስብሰባ እንዲካሄድ ፈቃደኛ ሆንን።”

በአዲሱ ጉባኤህ ውስጥ ካሉት ወንድሞችና እህቶች ጋር “አንድ ላይ ሆናችሁ” በቲኦክራሲያዊ እንቅስቃሴዎች መካፈላችሁ “በምሥራቹ ላይ ያላችሁን እምነት ጠብቃችሁ ለመኖር” ይረዳችኋል። ቀደም ሲል የተጠቀሰችው አን-ሊዝ የጉባኤ ሽማግሌዎቿ ከሁሉም ሰው ጋር ለማገልገል ጥረት እንድታደርግ አበረታተዋት ነበር። ውጤቱስ ምን ሆነ? “ከጉባኤው ጋር ለመቀላቀል የሚረዳ ግሩም ዘዴ እንደሆነ ወዲያውኑ አስተዋልኩ” ብላለች። ከዚህም ሌላ የስብሰባ አዳራሹን እንደማጽዳትና እንደመጠገን ባሉ እንቅስቃሴዎች ለመካፈል ራስህን ማቅረብህ ጉባኤውን ጉባኤህ አድርገህ መመልከት እንደጀመርክ ይጠቁማል። በጉባኤው እንቅስቃሴዎች ይበልጥ መካፈልህ የጉባኤው ወንድሞችና እህቶች ቶሎ እንዲቀበሉህና ጉባኤው ቤተሰብህ እንደሆነ እንዲሰማህ ይረዳሃል።



[image: ሁለት ጥንዶች አብረው ሲመገቡ።]

አዳዲስ ጓደኞችን አፍራ





4. አዳዲስ ጓደኞችን አፍራ። (2 ቆሮ. 6:11-13) ጓደኛ ማፍራት የሚቻልበት ከሁሉ የተሻለው መንገድ ለሰዎች በግለሰብ ደረጃ ትኩረት መስጠት ነው። ስለዚህ ከስብሰባዎች በፊትና በኋላ ከሌሎች ጋር ለመነጋገርና ለመተዋወቅ የሚያስችል በቂ ጊዜ አመቻች። ስማቸውን ለማወቅ የታሰበበት ጥረት አድርግ። የሰዎችን ስም ማስታወስህ እንዲሁም ሞቅ ያልክና በቀላሉ የምትቀረብ መሆንህ ሌሎች እንዲቀርቡህ ያነሳሳቸዋል። ይህ ደግሞ አዳዲስ ጓደኞችን ለማፍራት እንደሚረዳህ ምንም ጥያቄ የለውም።

በሌሎች ዘንድ ተቀባይነት ስለማግኘት ከመጨነቅ ይልቅ አዳዲሶቹ ወንድሞችህና እህቶችህ እውነተኛውን ማንነትህን እንዲያውቁ ፍቀድላቸው። የሉሲንዳን ምሳሌ ተከተል፤ እንዲህ ብላለች፦ “ቅድሚያውን ወስደን ሌሎችን ቤታችን በመጋበዛችን የቅርብ ወዳጆችን ማፍራት ችለናል።”

“አንዳችሁ ሌላውን ተቀበሉ”

አንዳንዶች በማያውቋቸው ሰዎች ወደተሞላ የስብሰባ አዳራሽ መግባት ሊያስጨንቃቸው ይችላል። ታዲያ ወደ ጉባኤያችን የሚመጡ ወንድሞች ሁኔታው እንዲቀላቸው ማድረግ የምንችለው እንዴት ነው? ሐዋርያው ጳውሎስ “ክርስቶስ እኛን እንደተቀበለን ሁሉ . . . እናንተም አንዳችሁ ሌላውን ተቀበሉ” የሚል ማበረታቻ ሰጥቷል። (ሮም 15:7) ሽማግሌዎች የክርስቶስን ምሳሌ በመከተል አዲሶችን ጥሩ አድርገው መቀበል ይችላሉ። (“ስኬታማ ለመሆን አስተዋጽኦ የሚያበረክቱ ነገሮች” የሚለውን ሣጥን ተመልከት።) ይሁንና ልጆችን ጨምሮ በጉባኤው ውስጥ ያሉ ሁሉ አዲሶችን በመቀበል ረገድ የበኩላቸውን አስተዋጽኦ ማበርከት ይችላሉ።

ስኬታማ ለመሆን አስተዋጽኦ የሚያበረክቱ ነገሮች


አንተ ማድረግ ያለብህ ነገር፦ ከሁለቱም ጉባኤዎች ሽማግሌዎች ጋር አስቀድመህ በመነጋገር አካባቢ ለመቀየር ያሰብክበትን ቀን፣ አዲሱን አድራሻህንና ስልክ ቁጥርህን አሳውቃቸው። የስብሰባ አዳራሹ የሚገኝበትን ቦታና ስብሰባ የሚካሄድበትን ሰዓት ለማወቅ ጥረት አድርግ። በአዲሱ ጉባኤ ለመጀመሪያ ጊዜ ስብሰባ ላይ ስትገኝ ለሽማግሌዎችና ለሌሎች ወንድሞች ራስህን አስተዋውቅ።

ሽማግሌዎች ማድረግ ያለባቸው ነገር፦ የቀድሞው ጉባኤ ጸሐፊ የማስተዋወቂያ ደብዳቤውንና የጉባኤ የአስፋፊ መዝገብ ካርዱን (ካርዶቹን) ቶሎ ብሎ ወደ አዲሱ ጉባኤ መላክ አለበት። የአዲሱ ጉባኤ የአገልግሎት ኮሚቴ አዲስ የመጡትን አስፋፊዎች ወዲያውኑ በመስክ አገልግሎት ቡድን ውስጥ ሊመድባቸው ይገባል። የቡድን የበላይ ተመልካቹ አዲሶቹን አስፋፊዎች ሄዶ ቢጠይቃቸውና ቢያበረታታቸው ደስ እንደሚላቸው ምንም ጥያቄ የለውም።





ሌሎችን መቀበል ቤታችን መጋበዝን ይጨምራል፤ ሆኖም ለሌሎች ተግባራዊ እርዳታ መስጠትንም ሊያካትት ይችላል። ለምሳሌ አንዲት እህት ውድ ጊዜዋን በመሠዋት፣ ወደ አካባቢዋ ለተዛወረች እህት አካባቢውን አስጎበኘቻት፤ እንዲሁም የሕዝብ መጓጓዣ መጠቀም የምትችልበትን መንገድ አሳየቻት። እህታችን ያደረገችው ነገር አዲሷን እህት ልቧን የነካው ከመሆኑም ሌላ አካባቢውን ቶሎ እንድትለምድ ረድቷታል።

እድገት ለማድረግ የሚያስችል አጋጣሚ

አንድ አንበጣ እድገት በሚያደርግበት ጊዜ ክንፎቹ መብረር ከመቻላቸው በፊት ቆዳውን ብዙ ጊዜ ይገለፍፋል። አንተም በተመሳሳይ ጉባኤ በምትቀይርበት ጊዜ ክንፎችህን ዘርግተህ በይሖዋ አገልግሎት የተሟላ ተሳትፎ እንዳታደርግ የሚያግድህን ማንኛውንም የፍርሃት ስሜት ገልፍፈህ መጣል ይኖርብሃል። ኒኮላ እና ሴሊን እንዲህ ብለዋል፦ “ጉባኤ መቀየር ግሩም ሥልጠና ነው። ከአዳዲስ ሰዎችና ከአዲስ አካባቢ ጋር መላመዳችን አዳዲስ ባሕርያትን እንድናዳብር አጋጣሚ ፈጥሮልናል።” በመግቢያው ላይ የተጠቀሰው ዣን-ሻርል ቤተሰቡ ያገኘውን ጥቅም ሲገልጽ እንዲህ ብሏል፦ “ለውጡ ልጆቻችን በአዲሱ ጉባኤ ውስጥ እድገት እንዲያደርጉ ረድቷቸዋል። ከጥቂት ወራት በኋላ ሴቷ ልጃችን በሳምንቱ መሃል ስብሰባ ላይ ክፍል ማቅረብ ጀመረች፤ ወንዱ ልጃችን ደግሞ ያልተጠመቀ አስፋፊ ሆነ።”

ይሁንና ሁኔታህ ወደ ሌላ አካባቢ፣ ምናልባትም የምሥራቹ ሰባኪዎች ይበልጥ ወደሚያስፈልጉበት ቦታ ለመዛወር የማይፈቅድልህ ከሆነስ? አሁን ያለህበትን ጉባኤ እንደ አዲስ አድርገህ በመቁጠር ከላይ ከተዘረዘሩት ሐሳቦች አንዳንዶቹን በሥራ ላይ ለማዋል ለምን አትሞክርም? በይሖዋ ታመን፤ ከተለያዩ ሰዎች ጋር አብረህ ለማገልገል ጥረት በማድረግ በጉባኤው እንቅስቃሴዎች የተሟላ ተሳትፎ አድርግ፤ እንዲሁም አዳዲስ ጓደኞችን ለማፍራት ወይም አሁን ካሉህ ጓደኞች ጋር ያለህን ወዳጅነት ለማጠናከር ጥረት አድርግ። ለአዲሶች ወይም ለተቸገሩ ወንድሞች ተግባራዊ እርዳታ መስጠት ትችል ይሆን? ፍቅር የእውነተኛ ክርስቲያኖች መለያ ስለሆነ እንዲህ ማድረግህ ለመንፈሳዊ እድገትህ አስተዋጽኦ እንደሚያበረክት ምንም ጥያቄ የለውም። (ዮሐ. 13:35) “አምላክ እንዲህ ባሉት መሥዋዕቶች እጅግ [እንደሚደሰት]” እርግጠኛ መሆን ትችላለህ።—ዕብ. 13:16

ወደ አዲስ ጉባኤ መዛወር የተለያዩ ተፈታታኝ ሁኔታዎች ቢኖሩትም በርካታ ክርስቲያኖች በዚህ ሂደት ደስተኛ መሆን ችለዋል፤ አንተም እንዲሁ ማድረግ ትችላለህ! አን-ሊዝ “ጉባኤ መቀየሬ ፍቅሬን እንዳሰፋ ረድቶኛል” ብላለች። ካዙሚ “ጉባኤ መቀየር የይሖዋን ድጋፍ ከዚህ በፊት አይተን በማናውቀው መንገድ ለማየት እንደሚረዳን” ተገንዝባለች። ዡል ደግሞ እንዲህ ብሏል፦ “አዳዲስ ጓደኞች ስላፈራሁ አሁን እንግድነት አይሰማኝም። እንዲያውም ከአዲሱ ጉባኤዬ ጋር በጣም ከመላመዴ የተነሳ ከእነሱ መለየት የሚከብደኝ ይመስለኛል።”



^  ናፍቆትን መቋቋም ስለሚቻልበት መንገድ ጠቃሚ ምክር ለማግኘት በግንቦት 15, 1994 መጠበቂያ ግንብ ላይ የወጣውን “አምላክን ስታገለግል የሚያጋጥምህን ናፍቆት ታግሎ ማሸነፍ” የሚለውን ርዕስ ተመልከት።






^ (መዝ. 37:5) መንገድህን ለይሖዋ አደራ ስጥ፤* በእሱ ታመን፤ እሱም ለአንተ ሲል እርምጃ ይወስዳል።

ወይም “ሸክምህን ወደ ይሖዋ አንከባለው።”


^ (መክ. 7:10) “የቀድሞው ዘመን ከአሁኑ ዘመን ለምን ተሻለ?” አትበል፤ እንዲህ ብሎ መጠየቅ ጥበብ አይደለምና።



^ (መክ. 3:1) ለሁሉም ነገር ጊዜ አለው፤ ከሰማይ በታች ለሚከናወን ነገር ሁሉ ጊዜ አለው፦



^ (መክ. 3:7) ለመቅደድ ጊዜ አለው፤ ለመስፋትም ጊዜ አለው፤ ዝም ለማለት ጊዜ አለው፤ ለመናገርም ጊዜ አለው፤



^ (2 ቆሮ. 1:24) ጸንታችሁ የቆማችሁት በራሳችሁ እምነት ስለሆነ እኛ ለደስታችሁ ከእናንተ ጋር የምንሠራ ነን እንጂ በእምነታችሁ ላይ የምናዝ አይደለንም።



^ (ፊልጵ. 1:27) ብቻ አኗኗራችሁ ስለ ክርስቶስ ከሚገልጸው ምሥራች ጋር የሚስማማ ይሁን፤* ይህም መጥቼ ባያችሁም ሆነ ከእናንተ ብርቅ አንድ ላይ ሆናችሁ በምሥራቹ ላይ ያላችሁን እምነት ጠብቃችሁ ለመኖር በአንድ ነፍስ* በመጋደል በአንድ መንፈስ ጸንታችሁ መቆማችሁን

ወይም “ዜጎች እንደመሆናችሁ መጠን ስለ ክርስቶስ ከሚገልጸው ምሥራች ጋር በሚስማማ መንገድ ኑሩ።”
ወይም “በአንድነት።”


^ (2 ቆሮ. 6:11-13) የቆሮንቶስ ወንድሞች ሆይ፣ በግልጽ ነግረናችኋል፤ ልባችንም ወለል ብሎ ተከፍቶላችኋል። 12 እኛ ፍቅራችንን አልነፈግናችሁም፤ እናንተ ግን ጥልቅ ፍቅራችሁን ነፍጋችሁናል። 13 ስለዚህ ልጆቼን እንደማናግር ሆኜ አናግራችኋለሁ፤ እናንተም በአጸፋው ልባችሁን ወለል አድርጋችሁ ክፈቱ።



^ (ሮም 15:7) ስለዚህ ክርስቶስ እኛን እንደተቀበለን ሁሉ አምላክ እንዲከበር እናንተም አንዳችሁ ሌላውን ተቀበሉ።



^ (ዮሐ. 13:35) እርስ በርሳችሁ ፍቅር ቢኖራችሁ ሰዎች ሁሉ ደቀ መዛሙርቴ እንደሆናችሁ በዚህ ያውቃሉ።”



^ (ዕብ. 13:16) በተጨማሪም መልካም ማድረግንና ያላችሁን ነገር ለሌሎች ማካፈልን አትርሱ፤ አምላክ እንዲህ ባሉት መሥዋዕቶች እጅግ ይደሰታልና።










[image: ሰዎች ገነት በሆነችው ምድር ላይ ተደስተው ሲኖሩ። ምሳሌያዊ ከተማ ከሆነችው ከአዲሲቱ እየሩሳሌም ወጥቶ የሚፈስ ወንዝ ከርቀት ይታያል። ከወንዙ ግራና ቀኝ የለመለሙ ዛፎች በቅለዋል።]



የአንባቢያን ጥያቄዎች




በኢሳይያስ 60:1 ላይ የተጠቀሰችው “ሴት” ማን ነች? ‘የምትነሳው’ እና ‘ብርሃን የምታበራውስ’ እንዴት ነው?


ኢሳይያስ 60:1 እንዲህ ይላል፦ “አንቺ ሴት ሆይ፣ ተነሺ፣ ብርሃን አብሪ፤ ብርሃንሽ መጥቷልና። የይሖዋ ክብር በአንቺ ላይ ያበራል።” ከአውዱ እንደምንረዳው እዚህ ላይ የተጠቀሰችው “ሴት” ጽዮን ወይም በወቅቱ የይሁዳ ዋና ከተማ የነበረችው ኢየሩሳሌም ነች።* (ኢሳ. 60:14፤ 62:1, 2) ይህች ከተማ መላውን ብሔር ትወክላለች። ኢሳይያስ የተናገራቸው ቃላት ሁለት ጥያቄዎችን ያስነሳሉ፦ አንደኛ፣ ኢየሩሳሌም ‘የተነሳችው’ እና መንፈሳዊ ብርሃን ያበራችው መቼና እንዴት ነው? ሁለተኛ፣ ኢሳይያስ የተናገራቸው ቃላት በዘመናችን በላቀ ሁኔታ ፍጻሜያቸውን እያገኙ ነው?

ኢየሩሳሌም ‘የተነሳችው’ እና መንፈሳዊ ብርሃን ያበራችው መቼና እንዴት ነው? አይሁዳውያን በባቢሎን በግዞት በነበሩባቸው 70 ዓመታት ውስጥ ኢየሩሳሌምና ቤተ መቅደሷ ፈራርሰው ቆይተዋል። ባቢሎን በሜዶናውያንና በፋርሳውያን እጅ ከወደቀች በኋላ ግን በመላው የባቢሎን ግዛት የሚኖሩት እስራኤላውያን ወደ አገራቸው ተመልሰው እውነተኛውን አምልኮ ዳግመኛ እንዲያቋቁሙ ተፈቀደላቸው። (ዕዝራ 1:1-4) ከ537 ዓ.ዓ. አንስቶ ከ12ቱም ነገዶች የተውጣጡ ታማኝ ቀሪዎች ይህን አድርገዋል። (ኢሳ. 60:4) ለይሖዋ መሥዋዕቶችን ማቅረብ፣ በዓላትን ማክበር እንዲሁም ቤተ መቅደሱን መልሰው መገንባት ጀመሩ። (ዕዝራ 3:1-4, 7-11፤ 6:16-22) የአምላክ ክብር በድጋሚ በኢየሩሳሌም ማለትም መልሰው በተቋቋሙት የአምላክ ሕዝቦች ላይ ማብራት ጀመረ። እነሱም በበኩላቸው፣ በመንፈሳዊ ጨለማ ላይ ለነበሩት ብሔራት የብርሃን ምንጭ ሆነዋል። 

ይሁንና ኢሳይያስ የተናገራቸው የተሃድሶ ትንቢቶች በጥንቷ ኢየሩሳሌም ላይ የተፈጸሙት በከፊል ብቻ ነበር። በጥቅሉ ሲታይ፣ እስራኤላውያን አምላክን መታዘዛቸውን አልቀጠሉም። (ነህ. 13:27፤ ሚል. 1:6-8፤ 2:13, 14፤ ማቴ. 15:7-9) እንዲያውም ከጊዜ በኋላ መሲሑን ኢየሱስ ክርስቶስን ለመቀበል አሻፈረን ብለዋል። (ማቴ. 27:1, 2) በ70 ዓ.ም. ኢየሩሳሌምና ቤተ መቅደሷ ለሁለተኛ ጊዜ ጠፉ።

ይሖዋ ይህ አሳዛኝ ሁኔታ እንደሚከሰት አስቀድሞ ተናግሯል። (ዳን. 9:24-27) በግልጽ ለማየት እንደሚቻለው፣ ይሖዋ በኢሳይያስ ምዕራፍ 60 ላይ የሚገኙት የተሃድሶ ትንቢቶች በምድራዊቷ ኢየሩሳሌም ላይ ሙሉ በሙሉ እንዲፈጸሙ ዓላማው አልነበረም።

ኢሳይያስ የተናገራቸው ቃላት በዘመናችን በላቀ ሁኔታ ፍጻሜያቸውን እያገኙ ነው? አዎ፣ ሆኖም ፍጻሜያቸውን እያገኙ ያሉት ከሌላ ምሳሌያዊት ሴት ማለትም ‘ከላይኛዪቱ ኢየሩሳሌም’ ጋር በተያያዘ ነው። ሐዋርያው ጳውሎስ ስለዚህች ሴት ሲናገር “እሷም እናታችን ናት” ብሏል። (ገላ. 4:26) ላይኛዪቱ ኢየሩሳሌም ታማኝ መንፈሳዊ ፍጥረታትን ያቀፈውን የአምላክ ድርጅት ሰማያዊ ክፍል ታመለክታለች። ልጆቿ ኢየሱስንና እንደ ጳውሎስ ሰማያዊ ተስፋ ያላቸውን በመንፈስ የተቀቡ 144,000 ክርስቲያኖች ያካትታሉ። እነዚህ ቅቡዓን ክርስቲያኖች “ቅዱስ ብሔር” ይኸውም ‘የአምላክ እስራኤል’ ናቸው።—1 ጴጥ. 2:9፤ ገላ. 6:16

ላይኛዪቱ ኢየሩሳሌም ‘የተነሳችው’ እና ‘ብርሃን ያበራችው’ እንዴት ነው? በምድር ላይ ባሉት ቅቡዓን ልጆቿ አማካኝነት ነው። እነዚህ ክርስቲያኖች ያጋጠማቸውን ሁኔታ በኢሳይያስ ምዕራፍ 60 ላይ ከሚገኘው ትንቢት ጋር ለማወዳደር እንሞክር።

ቅቡዓን ክርስቲያኖች ‘መነሳት’ ያስፈለጋቸው ከሁለተኛው መቶ ዘመን ዓ.ም. አንስቶ ኢየሱስ በትንቢቱ ላይ በጠቀሰው የክህደት እንክርዳድ ተውጠው በመንፈሳዊ ጨለማ ውስጥ ገብተው ስለነበር ነው። (ማቴ. 13:37-43) በዚህ መንገድ፣ በዓለም ላይ ያሉትን የሐሰት ሃይማኖቶች በሙሉ በምታመለክተው በታላቂቱ ባቢሎን ግዞት ሥር ወደቁ። ቅቡዓኑ ‘እስከዚህ ሥርዓት መደምደሚያ’ ድረስ በግዞት ቆይተዋል፤ ይህ ጊዜ የጀመረው በ1914 ነው። (ማቴ. 13:39, 40) ከዚያ ብዙም ሳይቆይ በ1919 ነፃ ወጡ፤ ወዲያውኑም በስብከቱ ሥራ በመጠመድ መንፈሳዊ ብርሃን ማብራት ጀመሩ።* ባለፉት ዓመታት፣ በኢሳይያስ 60:3 ላይ የተጠቀሱትን “ነገሥታት” ማለትም የአምላክን እስራኤል ቀሪዎች ጨምሮ ከሁሉም ብሔራት የተውጣጡ ሰዎች ወደዚህ ብርሃን መጥተዋል።—ራእይ 5:9, 10

ወደፊት ቅቡዓን ክርስቲያኖች የይሖዋን ብርሃን ከዚህም በላቀ ሁኔታ ያንጸባርቃሉ። በምን መንገድ? ምድራዊ ሕይወታቸውን ሲያጠናቅቁ የክርስቶስ ሙሽራ የሆነችው ‘የአዲሲቱ ኢየሩሳሌም’ ክፍል ይሆናሉ፤ “አዲሲቱ ኢየሩሳሌም” ከክርስቶስ ጋር አብረው ነገሥታትና ካህናት የሚሆኑትን 144,000 ቅቡዓን ታመለክታለች።—ራእይ 14:1፤ 21:1, 2, 24፤ 22:3-5

አዲሲቱ ኢየሩሳሌም በኢሳይያስ 60:1 ፍጻሜ ረገድ ቁልፍ ሚና ትጫወታለች። (ኢሳይያስ 60:1, 3, 5, 11, 19, 20⁠ን ከራእይ 21:2, 9-11, 22-26 ጋር አወዳድር።) ምድራዊቷ ኢየሩሳሌም የጥንቷ እስራኤል መንግሥት መቀመጫ እንደነበረች ሁሉ አዲሱን ሥርዓት የሚያስተዳድረው መንግሥት ክርስቶስንና አዲሲቱን ኢየሩሳሌም ያቀፈ ነው። አዲሲቱ ኢየሩሳሌም ‘ከሰማይ ከአምላክ ዘንድ የምትወርደው’ እንዴት ነው? ትኩረቷን ወደ ምድር በማዞር ነው። ከሁሉም ብሔራት የተውጣጡ ፈሪሃ አምላክ ያላቸው ሰዎች “በእሷ ብርሃን ይጓዛሉ።” እነዚህ ሰዎች ከኃጢአትና ከሞትም ጭምር ነፃ ይወጣሉ። (ራእይ 21:3, 4, 24) በውጤቱም ኢሳይያስና ሌሎቹ ነቢያት እንደተነበዩት ‘ሁሉም ነገሮች ሙሉ በሙሉ ይታደሳሉ።’ (ሥራ 3:21) ይህ ታላቅ ተሃድሶ የጀመረው ክርስቶስ ንጉሥ በሆነበት ወቅት ሲሆን የሚጠናቀቀው ደግሞ በሺህ ዓመት ግዛቱ መጨረሻ ላይ ነው።







^  የእንግሊዝኛው አዲስ ዓለም ትርጉም ኢሳይያስ 60:1 ላይ “ጽዮን” ወይም “ኢየሩሳሌም” ከማለት ይልቅ “ሴት” የሚለውን ቃል የተጠቀመው የዕብራይስጡ ጽሑፍ ላይ “ተነሺ” እና “ብርሃን አብሪ” የሚሉት ግሶች በአነስታይ ፆታ ስለተቀመጡ ነው። “አንቺ ሴት ሆይ” የሚለው አገላለጽ መግባቱ አንባቢው ይህ ጥቅስ እየተናገረ ያለው ስለ ምሳሌያዊት ሴት እንደሆነ እንዲገነዘብ ይረዳዋል።


^  በ1919 የተከናወነው መንፈሳዊ ተሃድሶ በሕዝቅኤል 37:1-14 እና በራእይ 11:7-12 ላይም ተጠቅሷል። የሕዝቅኤል ትንቢት የሚናገረው ሁሉም ቅቡዓን ክርስቲያኖች በጣም ረጅም ለሆነ ጊዜ በምርኮ ከቆዩ በኋላ በመንፈሳዊ መልሰው እንደሚቋቋሙ ነው። በራእይ መጽሐፍ ላይ የሚገኘው ትንቢት ደግሞ የሚናገረው አመራር የሚሰጡት ጥቂት ቅቡዓን ወንድሞች ኢፍትሐዊ በሆነ መንገድ በመታሰራቸው የተነሳ ለአጭር ጊዜ ያህል ከእንቅስቃሴ ውጭ ሆነው ከቆዩ በኋላ በመንፈሳዊ ስለማንሰራራታቸው ነው። እነዚህን ቅቡዓን ወንድሞች ያቀፈው ቡድን በ1919 “ታማኝና ልባም ባሪያ” ሆኖ ተሾመ።—ማቴ. 24:45፤ የይሖዋ ንጹሕ አምልኮ መልሶ ተቋቋመ! ገጽ 118⁠ን ተመልከት






^ (ኢሳ. 60:1) “አንቺ ሴት ሆይ፣ ተነሺ፣ ብርሃን አብሪ፤ ብርሃንሽ መጥቷልና። የይሖዋ ክብር በአንቺ ላይ ያበራል።



^  (ኢሳ. 60:1) “አንቺ ሴት ሆይ፣ ተነሺ፣ ብርሃን አብሪ፤ ብርሃንሽ መጥቷልና። የይሖዋ ክብር በአንቺ ላይ ያበራል።



^  (ኢሳ. 60:14) የጨቋኞችሽ ወንዶች ልጆች መጥተው በፊትሽ ይሰግዳሉ፤ የሚያዋርዱሽ ሁሉ እግርሽ ሥር ይደፋሉ፤ ደግሞም የይሖዋ ከተማ፣ የእስራኤልም ቅዱስ አምላክ ንብረት የሆንሽ ጽዮን ብለው ይጠሩሻል።



^  (ኢሳ. 62:1, 2) ጽድቋ እንደ ደማቅ ብርሃን እስኪፈነጥቅ፣ መዳኗም እንደ ችቦ እስኪቀጣጠል ድረስ ለጽዮን ስል ጸጥ አልልም፤ ለኢየሩሳሌምም ስል ዝም ብዬ አልቀመጥም።  2 “አንቺ ሴት ሆይ፣ ብሔራት ጽድቅሽን፣ ነገሥታትም ሁሉ ክብርሽን ያያሉ። አንቺም የይሖዋ አፍ በሚያወጣልሽ አዲስ ስም ትጠሪያለሽ።



^  (ዕዝራ 1:1-4) በኤርምያስ በኩል የተነገረው የይሖዋ ቃል ይፈጸም ዘንድ የፋርስ ንጉሥ ቂሮስ በነገሠ በመጀመሪያው ዓመት የሚከተለውን አዋጅ በመላ ግዛቱ እንዲያውጅ ይሖዋ የፋርሱን ንጉሥ የቂሮስን መንፈስ አነሳሳ፤ እሱም ይህ በጽሑፍ እንዲሰፍር አደረገ፦ 2 “የፋርስ ንጉሥ ቂሮስ እንዲህ ይላል፦ ‘የሰማይ አምላክ ይሖዋ የምድርን መንግሥታት ሁሉ ሰጥቶኛል፤ በይሁዳ በምትገኘው በኢየሩሳሌምም ቤት እንድሠራለት አዞኛል። 3 ከእሱ ሕዝብ መካከል የሆነ አብሯችሁ የሚኖር ማንኛውም ሰው አምላኩ ከእሱ ጋር ይሁን፤ እሱም በይሁዳ ወደምትገኘው ወደ ኢየሩሳሌም ይውጣ፤ ቤቱ በኢየሩሳሌም የሚገኘውን* የእስራኤልን አምላክ የይሖዋን ቤትም መልሶ ይገንባ፤ እሱ እውነተኛ አምላክ ነው። 4 በየትኛውም ስፍራ የባዕድ አገር ሰው ሆኖ የሚኖረውን ማንኛውንም ሰው፣ ጎረቤቶቹ* በኢየሩሳሌም ለነበረው ለእውነተኛው አምላክ ቤት ከሚቀርበው የፈቃደኝነት መባ በተጨማሪ ብር፣ ወርቅ፣ የተለያዩ ዕቃዎችና የቤት እንስሳት በመስጠት ይርዱት።’”

“. . . ይውጣ፤ በኢየሩሳሌም ያለውን” ማለትም ሊሆን ይችላል።
ቃል በቃል “የእሱ አካባቢ ሰዎች።”


^  (ኢሳ. 60:4) ዓይንሽን አንስተሽ ዙሪያሽን ተመልከቺ! ሁሉም አንድ ላይ ተሰብስበዋል፤ ወደ አንቺም እየመጡ ነው። ከሩቅ ቦታ ወንዶች ልጆችሽ በመምጣት ላይ ናቸው፤ ሴቶች ልጆችሽም ታዝለው እየመጡ ነው።



^  (ዕዝራ 3:1-4) በሰባተኛው ወር እስራኤላውያን* በከተሞቻቸው ውስጥ ነበሩ፤ እነሱም ልክ እንደ አንድ ሰው ሆነው በኢየሩሳሌም ተሰበሰቡ። 2 የየሆጼዴቅ ልጅ የሹዋና አብረውት የሚያገለግሉት ካህናት እንዲሁም የሰላትያል ልጅ ዘሩባቤልና ወንድሞቹ በእውነተኛው አምላክ ሰው በሙሴ ሕግ ውስጥ በተጻፈው መሠረት በላዩ ላይ የሚቃጠሉ መሥዋዕቶችን ለማቅረብ የእስራኤልን አምላክ መሠዊያ ሠሩ። 3 በዙሪያቸው ባሉት አገሮች በሚኖሩት ሕዝቦች የተነሳ ፍርሃት አድሮባቸው የነበረ ቢሆንም መሠዊያውን በቀድሞ ቦታው ላይ ሠሩት፤ በላዩም ላይ ለይሖዋ የሚቃጠሉ መሥዋዕቶችን ይኸውም ጠዋትና ማታ የሚቀርቡትን የሚቃጠሉ መሥዋዕቶች ማቅረብ ጀመሩ። 4 ከዚያም በሕጉ ላይ በተጻፈው መሠረት የዳስ* በዓልን አከበሩ፤ እንዲሁም በእያንዳንዱ ቀን እንዲቀርብ በታዘዘው መጠን መሠረት የሚቃጠሉ መሥዋዕቶችን አቀረቡ።

ቃል በቃል “የእስራኤል ወንዶች ልጆች።”
ወይም “የጊዜያዊ መጠለያ።”


^  (ዕዝራ 3:7-11) ለድንጋይ ጠራቢዎቹና ለእጅ ጥበብ ባለሙያዎቹም ገንዘብ ሰጡ፤ በተጨማሪም የፋርሱ ንጉሥ ቂሮስ በሰጣቸው ፈቃድ መሠረት የአርዘ ሊባኖስ ሳንቃዎችን ከሊባኖስ ወደ ኢዮጴ ወደብ ለሚያመጡ ለሲዶና እና ለጢሮስ ሰዎች የሚበላና የሚጠጣ ነገር እንዲሁም ዘይት ሰጡ። 8 በኢየሩሳሌም ወዳለው ወደ እውነተኛው አምላክ ቤት በመጡ በሁለተኛው ዓመት፣ በሁለተኛው ወር የሰላትያል ልጅ ዘሩባቤልና የየሆጼዴቅ ልጅ የሹዋ እንዲሁም ካህናቱን፣ ሌዋውያኑንና ከምርኮ ወጥተው ወደ ኢየሩሳሌም የተመለሱትን በሙሉ ጨምሮ የቀሩት ወንድሞቻቸው ሥራውን ጀመሩ፤ የይሖዋን ቤት ሥራ በበላይነት እንዲቆጣጠሩም ዕድሜያቸው ከ20 ዓመት በላይ የሆኑ ሌዋውያንን ሾሙ። 9 በመሆኑም የሹዋ፣ ወንዶች ልጆቹና ወንድሞቹ፣ ቃድሚኤልና ወንዶች ልጆቹ እንዲሁም የይሁዳ ወንዶች ልጆች ሌዋውያን ከሆኑት የሄናዳድ ወንዶች ልጆች፣ ከእነሱ ወንዶች ልጆችና ከወንድሞቻቸው ጋር ሆነው በእውነተኛው አምላክ ቤት ውስጥ ሥራውን የሚሠሩትን ሰዎች በበላይነት ለመቆጣጠር ተባበሩ። 10 የይሖዋን ቤተ መቅደስ የሚገነቡት ሰዎች መሠረቱን ሲጥሉ የክህነት ልብሳቸውን የለበሱት ካህናት በመለከት፣ ሌዋውያኑ የአሳፍ ወንዶች ልጆች ደግሞ በሲምባል* የእስራኤል ንጉሥ ዳዊት በሰጠው መመሪያ መሠረት ይሖዋን ለማወደስ ተነሱ። 11 “እሱ ጥሩ ነውና፤ ለእስራኤል የሚያሳየውም ታማኝ ፍቅር ለዘላለም ጸንቶ ይኖራልና” በማለት እየተቀባበሉ ይሖዋን ማወደስና ማመስገን ጀመሩ። ከዚያም ሕዝቡ ሁሉ የይሖዋ ቤት መሠረት በመጣሉ ድምፁን ከፍ አድርጎ ይሖዋን አወደሰ።

እዚህ ላይ የገባው የዕብራይስጥ ቃል፣ እርስ በርሱ ሲጋጭ ኃይለኛ ድምፅ የሚያወጣን ክብ ቅርጽ ያለው ከብረት የተሠራ የሙዚቃ መሣሪያ ያመለክታል።


^  (ዕዝራ 6:16-22) ከዚያም እስራኤላውያን፣ ካህናቱ፣ ሌዋውያኑና በግዞት ተወስደው የነበሩት የቀሩት ሰዎች የአምላክን ቤት ምርቃት* በደስታ አከበሩ። 17 ለአምላክ ቤት ምርቃትም 100 በሬዎችን፣ 200 አውራ በጎችንና 400 የበግ ጠቦቶችን እንዲሁም ለመላው እስራኤል የኃጢአት መባ እንዲሆኑ በእስራኤል ነገዶች ቁጥር ልክ 12 አውራ ፍየሎችን አቀረቡ። 18 እንዲሁም በሙሴ መጽሐፍ ውስጥ በተጻፈው መሠረት በኢየሩሳሌም ለሚቀርበው የአምላክ አገልግሎት ካህናቱን በየክፍላቸው፣ ሌዋውያኑንም በየምድባቸው ሾሙ። 19 በግዞት ተወስደው የነበሩት ሰዎች በመጀመሪያው ወር በ14ኛው ቀን ላይ ፋሲካን* አከበሩ። 20 ካህናቱና ሌዋውያኑ በሙሉ ራሳቸውን ስላነጹ ሁሉም ንጹሕ ሆነው ነበር፤ እነሱም በግዞት ተወስደው ለነበሩት ሰዎች በሙሉ፣ አብረዋቸው ለሚያገለግሉት ካህናትና ለራሳቸው የፋሲካውን እርድ አረዱ። 21 ከዚያም ከግዞት የተመለሱት እስራኤላውያን በምድሪቱ ከነበሩት ብሔራት ርኩሰት ራሳቸውን በመለየት የእስራኤልን አምላክ ይሖዋን ለማምለክ* ከእነሱ ጋር ከተቀላቀሉት ሁሉ ጋር ሆነው በሉት። 22 በተጨማሪም ይሖዋ እንዲደሰቱ ስላደረጋቸውና የእስራኤል አምላክ የሆነውን የእውነተኛውን አምላክ ቤት ይሠሩ ዘንድ እንዲረዳቸው* የአሦርን ንጉሥ ልብ ስላራራላቸው የቂጣን* በዓል ለሰባት ቀን በደስታ አከበሩ።

ወይም “ውሰና።”
ወይም “የማለፍን በዓል።” የቃላት መፍቻውን ተመልከት።
ቃል በቃል “ለመፈለግ።”
ቃል በቃል “እጃቸውን እንዲያበረታ።”
የቃላት መፍቻውን ተመልከት።


^  (ነህ. 13:27) እናንተም ባዕዳን ሴቶችን በማግባት በአምላካችን ላይ ታማኝነት የጎደለው ተግባር ፈጸማችሁ፤ ታዲያ እንዲህ ያለውን ተሰምቶ የማያውቅ እጅግ መጥፎ ድርጊት እንዴት ትፈጽማላችሁ?”



^  (ሚል. 1:6-8) “እናንተ ስሜን የምታቃልሉ ካህናት ሆይ፣ ‘ልጅ አባቱን፣ አገልጋይም ጌታውን ያከብራል። እኔ አባት ከሆንኩ ለእኔ የሚገባው ክብር የት አለ? ጌታስ* ከሆንኩ መፈራቴ* የት አለ?’ ይላል የሠራዊት ጌታ ይሖዋ። “‘እናንተ ግን “ስምህን ያቃለልነው እንዴት ነው?” ትላላችሁ።’ 7 “‘በመሠዊያዬ ላይ የረከሰ ምግብ* በማቅረብ ነው።’ “‘ደግሞም “ያረከስንህ እንዴት ነው?” ትላላችሁ።’ “‘“የይሖዋ ገበታ የተናቀ ነው” በማለታችሁ ነው። 8 ዕውሩን እንስሳ መሥዋዕት አድርጋችሁ ስታቀርቡ “ምንም ችግር የለውም” ትላላችሁ። ደግሞም አንካሳ ወይም የታመመ እንስሳ ስታቀርቡ “ምንም ችግር የለውም” ትላላችሁ።’” “እነዚህን እንስሳት እስቲ ለገዢህ ለማቅረብ ሞክር። በአንተ ደስ ይለዋል? ወይስ በሞገስ ዓይን ይቀበልሃል?” ይላል የሠራዊት ጌታ ይሖዋ።

ወይም “ታላቅ ጌታስ።”
ወይም “መከበሬ።”
ቃል በቃል “ዳቦ።”


^  (ሚል. 2:13, 14) “ሌላም የምታደርጉት ነገር አለ፤ ይህም የይሖዋ መሠዊያ በእንባ፣ በለቅሶና በሐዘን እንዲሞላ ምክንያት ሆኗል፤ በመሆኑም ስጦታ አድርጋችሁ የምታቀርቧቸውን መባዎች ከእንግዲህ አይቀበልም፤ የምታቀርቡትንም ነገር ሁሉ በሞገስ ዓይን አይመለከትም። 14 እናንተም ‘ይህ የሆነው ለምንድን ነው?’ ብላችኋል። ይህ የሆነው ይሖዋ በአንተ ላይ ስለመሠከረብህ ነው፤ ምክንያቱም እሷ አጋርህና የቃል ኪዳን ሚስትህ* ሆና ሳለ በወጣትነት ሚስትህ ላይ ክህደት ፈጽመሃል።

ወይም “ሕጋዊ ሚስትህ።”


^  (ማቴ. 15:7-9) እናንተ ግብዞች፣ ኢሳይያስ እንዲህ በማለት ስለ እናንተ በትክክል ተንብዮአል፦ 8 ‘ይህ ሕዝብ በከንፈሩ ያከብረኛል፤ ልቡ ግን ከእኔ እጅግ የራቀ ነው። 9 የሚያስተምሩት የሰውን ሥርዓት ስለሆነ እኔን የሚያመልኩት በከንቱ ነው።’”



^  (ማቴ. 27:1, 2) በነጋ ጊዜም የካህናት አለቆችና የሕዝቡ ሽማግሌዎች በሙሉ ኢየሱስን ለመግደል አንድ ላይ ተማከሩ። 2 ካሰሩት በኋላ ወስደው ለአገረ ገዢው ለጲላጦስ አስረከቡት።



^  (ዳን. 9:24-27) “መተላለፍን ለማስቆም፣ ኃጢአትን ለመደምሰስ፣ በደልን ለማስተሰረይ፣ የዘላለም ጽድቅ ለማምጣት፣ ራእዩንና ትንቢቱን* ለማተም እንዲሁም ቅድስተ ቅዱሳኑን ለመቀባት ለሕዝብህና ለቅድስቲቱ ከተማህ 70 ሳምንታት* ተወስኗል። 25 ኢየሩሳሌምን ለማደስና መልሶ ለመገንባት ትእዛዝ ከሚወጣበት ጊዜ አንስቶ መሪ የሆነው መሲሕ* እስከሚገለጥበት ጊዜ ድረስ 7 ሳምንታትና 62 ሳምንታት እንደሚሆን እወቅ፤ አስተውልም። ኢየሩሳሌም ትታደሳለች፤ ዳግመኛም ትገነባለች፤ አደባባይዋና የመከላከያ ቦይዋ እንደገና ይሠራል፤ ይህ የሚሆነው ግን በአስጨናቂ ወቅት ነው። 26 “ከ62ቱ ሳምንታት በኋላ መሲሑ ይቆረጣል፤* ትቶት የሚያልፈው ምንም ነገር አይኖርም። “የሚመጣውም መሪ ሠራዊት፣ ከተማዋንና ቅዱሱን ስፍራ ያጠፋል። ፍጻሜው በጎርፍ ይሆናል። እስከ ፍጻሜውም ድረስ ጦርነት ይሆናል፤ ጥፋትም ተወስኗል። 27 “እሱም ለብዙዎች ቃል ኪዳኑን ለአንድ ሳምንት ያጸናል፤ በሳምንቱም አጋማሽ ላይ መሥዋዕትንና የስጦታ መባን ያስቀራል። “ጥፋት የሚያመጣውም በአስጸያፊ ነገሮች ክንፍ ላይ ሆኖ ይመጣል፤ ጥፋት እስኪመጣም ድረስ የተወሰነው ነገር በወደመው ነገር ላይ ይፈስሳል።”

ቃል በቃል “ነቢዩን።”
የዓመታት ሳምንታትን ያመለክታል።
ወይም “ቅቡዕ።”
ወይም “ይገደላል።”


^  (ኢሳ. 60:1-22) “አንቺ ሴት ሆይ፣ ተነሺ፣ ብርሃን አብሪ፤ ብርሃንሽ መጥቷልና። የይሖዋ ክብር በአንቺ ላይ ያበራል።  2 እነሆ፣ ጨለማ ምድርን፣ ድቅድቅ ጨለማም ብሔራትን ይሸፍናል፤ በአንቺ ላይ ግን ይሖዋ ያበራል፤ ክብሩም በአንቺ ላይ ይታያል።  3 ብሔራት ወደ ብርሃንሽ፣ ነገሥታትም አንጸባራቂ ወደሆነው ውበትሽ* ይመጣሉ።  4 ዓይንሽን አንስተሽ ዙሪያሽን ተመልከቺ! ሁሉም አንድ ላይ ተሰብስበዋል፤ ወደ አንቺም እየመጡ ነው። ከሩቅ ቦታ ወንዶች ልጆችሽ በመምጣት ላይ ናቸው፤ ሴቶች ልጆችሽም ታዝለው እየመጡ ነው።  5 በዚያን ጊዜ ታያለሽ፤ ፊትሽም ይፈካል፤ ልብሽ በኃይል ይመታል፤ በደስታም ይሞላል፤ ምክንያቱም የባሕር ብልጽግና ወደ አንቺ ይጎርፋል፤ የብሔራትም ሀብት ወደ አንቺ ይመጣል።  6 የግመል መንጋ ምድርሽን ይሸፍናል፤* የምድያምና የኤፋ ግልገል ግመሎች ያጥለቀልቁሻል። ሁሉም ወርቅና ነጭ ዕጣን ይዘው ከሳባ ይመጣሉ። የይሖዋንም ውዳሴ ያውጃሉ።  7 የቄዳር መንጎች ሁሉ ወደ አንቺ ይሰበሰባሉ። የነባዮት አውራ በጎች ያገለግሉሻል። እነሱም በመሠዊያዬ ላይ ተቀባይነት ያለው መሥዋዕት ይሆናሉ፤ ክብራማ የሆነውንም ቤቴን* አሳምረዋለሁ።  8 እንደ ደመና፣ ወደ ቤታቸውም* እንደሚተሙ ርግቦች እየበረሩ የሚመጡት እነዚህ እነማን ናቸው?  9 ደሴቶች እኔን ተስፋ ያደርጋሉና፤ የተርሴስ መርከቦችም ከሩቅ ወንዶች ልጆችሽን ከነብራቸውና ከነወርቃቸው ለአምላክሽ ለይሖዋ ስምና ለእስራኤል ቅዱስ ለማምጣት ቀዳሚ ሆነው* ይወጣሉ፤ እሱ ክብር* ያጎናጽፍሻልና። 10 የባዕድ አገር ሰዎች ቅጥሮችሽን ይገነባሉ፤ ነገሥታታቸውም ያገለግሉሻል፤ በቁጣዬ መትቼሻለሁና፤ በሞገሴ* ግን ምሕረት አሳይሻለሁ። 11 በሮችሽ ሁልጊዜ ክፍት ይሆናሉ፤ የብሔራትን ሀብት ወደ አንቺ ያመጡ ዘንድ በሮችሽ ቀንም ሆነ ሌሊት አይዘጉም፤ ነገሥታታቸውም ቀዳሚ ይሆናሉ። 12 አንቺን የማያገለግል ማንኛውም ብሔርም ሆነ ማንኛውም መንግሥት ይጠፋልና፤ ብሔራትም ፈጽመው ይደመሰሳሉ። 13 የመቅደሴን ስፍራ አስውብ ዘንድ የሊባኖስ ክብር፣ ጥዱ፣ የአሽ ዛፉና* የፈረንጅ ጥዱ በአንድነት ወደ አንቺ ይመጣሉ፤ እግሬ የሚያርፍበትንም ስፍራ አከብራለሁ። 14 የጨቋኞችሽ ወንዶች ልጆች መጥተው በፊትሽ ይሰግዳሉ፤ የሚያዋርዱሽ ሁሉ እግርሽ ሥር ይደፋሉ፤ ደግሞም የይሖዋ ከተማ፣ የእስራኤልም ቅዱስ አምላክ ንብረት የሆንሽ ጽዮን ብለው ይጠሩሻል። 15 የተተውሽና የተጠላሽ፣ ማንም ሰው የማያልፍብሽ መሆንሽ ቀርቶ የዘላለም መኩሪያ፣ ከትውልድ እስከ ትውልድም የደስታ ምንጭ እንድትሆኚ አደርግሻለሁ። 16 አንቺም የብሔራትን ወተት ትጠጫለሽ፤ የነገሥታትን ጡት ትጠቢያለሽ፤ እኔ ይሖዋ አዳኝሽ እንደሆንኩ፣ ደግሞም የያዕቆብ ኃያል አምላክ የሆንኩት እኔ እንደምቤዥሽ በእርግጥ ታውቂያለሽ። 17 በመዳብ ፋንታ ወርቅ፣ በብረት ፋንታ ብር፣ በእንጨት ፋንታ መዳብ፣ በድንጋዮችም ፋንታ ብረት አመጣለሁ፤ ሰላምንም የበላይ ተመልካቾችሽ፣ ጽድቅንም አሠሪዎችሽ አድርጌ እሾማለሁ። 18 ከዚህ በኋላ በምድርሽ ውስጥ ዓመፅ፣ ወይም በክልልሽ ውስጥ ጥፋትና ውድመት አይሰማም። ቅጥሮችሽን መዳን፣ በሮችሽንም ውዳሴ ብለሽ ትጠሪያቸዋለሽ። 19 ከእንግዲህ ፀሐይ በቀን ብርሃን አትሆንልሽም፤ የጨረቃም ብርሃን ከእንግዲህ አያበራልሽም፤ ይሖዋ የዘላለም ብርሃን፣ አምላክሽም ውበት ይሆንልሻልና። 20 ፀሐይሽ ከእንግዲህ አትጠልቅም፤ ጨረቃሽም አትደበዝዝም፤ ይሖዋ የዘላለም ብርሃን ይሆንልሻልና፤ የሐዘንሽም ጊዜ ያበቃል። 21 ሕዝቦችሽም ሁሉ ጻድቃን ይሆናሉ፤ ምድሪቱን ለዘላለም ይወርሳሉ። እነሱ፣ ውበት እጎናጸፍ ዘንድ የተከልኳቸው ችግኞች፣ የእጆቼም ሥራ ናቸው። 22 ጥቂት የሆነው ሺህ፣ ትንሽ የሆነውም ኃያል ብሔር ይሆናል። እኔ ይሖዋ፣ ይህን በራሱ ጊዜ አፋጥነዋለሁ።”

ወይም “ወደ ንጋትሽ ጸዳል።”
ቃል በቃል “ይሸፍንሻል።”
ወይም “የውበት ቤቴን።”
ወይም “ወደ ጎጇቸውም መግቢያ።”
ወይም “እንደቀድሞው።”
ወይም “ውበት።”
ወይም “በበጎ ፈቃዴ።”
እስከ 15 ሜትር የሚደርስ ርዝመት ያለው ትልቅ ዛፍ ነው። ቅጠሎቹ ፈዘዝ ያለ አረንጓዴ ቀለም ያላቸው ሲሆን ቅርንጫፎቹ ደግሞ አመድማ መልክ አላቸው።


^  (ገላ. 4:26) ላይኛይቱ ኢየሩሳሌም ግን ነፃ ናት፤ እሷም እናታችን ናት።



^  (1 ጴጥ. 2:9) እናንተ ግን ከጨለማ ወደ አስደናቂ ብርሃኑ የጠራችሁን የእሱን “ድንቅ ባሕርያት* በየቦታው እንድታውጁ የተመረጠ ዘር፣ ንጉሣዊ ካህናት፣ ቅዱስ ብሔር፣ ልዩ ንብረት እንዲሆን የተለየ ሕዝብ” ናችሁ።

ቃል በቃል “በጎነት።” የእሱን የሚደነቁ ባሕርያትና ተግባራት ያመለክታል።


^  (ገላ. 6:16) ይህን የሥነ ምግባር ደንብ በመከተል በሥርዓት በሚመላለሱ ሁሉ ይኸውም በአምላክ እስራኤል ላይ ሰላምና ምሕረት ይሁን።



^  (ኢሳ. 60:1-22) “አንቺ ሴት ሆይ፣ ተነሺ፣ ብርሃን አብሪ፤ ብርሃንሽ መጥቷልና። የይሖዋ ክብር በአንቺ ላይ ያበራል።  2 እነሆ፣ ጨለማ ምድርን፣ ድቅድቅ ጨለማም ብሔራትን ይሸፍናል፤ በአንቺ ላይ ግን ይሖዋ ያበራል፤ ክብሩም በአንቺ ላይ ይታያል።  3 ብሔራት ወደ ብርሃንሽ፣ ነገሥታትም አንጸባራቂ ወደሆነው ውበትሽ* ይመጣሉ።  4 ዓይንሽን አንስተሽ ዙሪያሽን ተመልከቺ! ሁሉም አንድ ላይ ተሰብስበዋል፤ ወደ አንቺም እየመጡ ነው። ከሩቅ ቦታ ወንዶች ልጆችሽ በመምጣት ላይ ናቸው፤ ሴቶች ልጆችሽም ታዝለው እየመጡ ነው።  5 በዚያን ጊዜ ታያለሽ፤ ፊትሽም ይፈካል፤ ልብሽ በኃይል ይመታል፤ በደስታም ይሞላል፤ ምክንያቱም የባሕር ብልጽግና ወደ አንቺ ይጎርፋል፤ የብሔራትም ሀብት ወደ አንቺ ይመጣል።  6 የግመል መንጋ ምድርሽን ይሸፍናል፤* የምድያምና የኤፋ ግልገል ግመሎች ያጥለቀልቁሻል። ሁሉም ወርቅና ነጭ ዕጣን ይዘው ከሳባ ይመጣሉ። የይሖዋንም ውዳሴ ያውጃሉ።  7 የቄዳር መንጎች ሁሉ ወደ አንቺ ይሰበሰባሉ። የነባዮት አውራ በጎች ያገለግሉሻል። እነሱም በመሠዊያዬ ላይ ተቀባይነት ያለው መሥዋዕት ይሆናሉ፤ ክብራማ የሆነውንም ቤቴን* አሳምረዋለሁ።  8 እንደ ደመና፣ ወደ ቤታቸውም* እንደሚተሙ ርግቦች እየበረሩ የሚመጡት እነዚህ እነማን ናቸው?  9 ደሴቶች እኔን ተስፋ ያደርጋሉና፤ የተርሴስ መርከቦችም ከሩቅ ወንዶች ልጆችሽን ከነብራቸውና ከነወርቃቸው ለአምላክሽ ለይሖዋ ስምና ለእስራኤል ቅዱስ ለማምጣት ቀዳሚ ሆነው* ይወጣሉ፤ እሱ ክብር* ያጎናጽፍሻልና። 10 የባዕድ አገር ሰዎች ቅጥሮችሽን ይገነባሉ፤ ነገሥታታቸውም ያገለግሉሻል፤ በቁጣዬ መትቼሻለሁና፤ በሞገሴ* ግን ምሕረት አሳይሻለሁ። 11 በሮችሽ ሁልጊዜ ክፍት ይሆናሉ፤ የብሔራትን ሀብት ወደ አንቺ ያመጡ ዘንድ በሮችሽ ቀንም ሆነ ሌሊት አይዘጉም፤ ነገሥታታቸውም ቀዳሚ ይሆናሉ። 12 አንቺን የማያገለግል ማንኛውም ብሔርም ሆነ ማንኛውም መንግሥት ይጠፋልና፤ ብሔራትም ፈጽመው ይደመሰሳሉ። 13 የመቅደሴን ስፍራ አስውብ ዘንድ የሊባኖስ ክብር፣ ጥዱ፣ የአሽ ዛፉና* የፈረንጅ ጥዱ በአንድነት ወደ አንቺ ይመጣሉ፤ እግሬ የሚያርፍበትንም ስፍራ አከብራለሁ። 14 የጨቋኞችሽ ወንዶች ልጆች መጥተው በፊትሽ ይሰግዳሉ፤ የሚያዋርዱሽ ሁሉ እግርሽ ሥር ይደፋሉ፤ ደግሞም የይሖዋ ከተማ፣ የእስራኤልም ቅዱስ አምላክ ንብረት የሆንሽ ጽዮን ብለው ይጠሩሻል። 15 የተተውሽና የተጠላሽ፣ ማንም ሰው የማያልፍብሽ መሆንሽ ቀርቶ የዘላለም መኩሪያ፣ ከትውልድ እስከ ትውልድም የደስታ ምንጭ እንድትሆኚ አደርግሻለሁ። 16 አንቺም የብሔራትን ወተት ትጠጫለሽ፤ የነገሥታትን ጡት ትጠቢያለሽ፤ እኔ ይሖዋ አዳኝሽ እንደሆንኩ፣ ደግሞም የያዕቆብ ኃያል አምላክ የሆንኩት እኔ እንደምቤዥሽ በእርግጥ ታውቂያለሽ። 17 በመዳብ ፋንታ ወርቅ፣ በብረት ፋንታ ብር፣ በእንጨት ፋንታ መዳብ፣ በድንጋዮችም ፋንታ ብረት አመጣለሁ፤ ሰላምንም የበላይ ተመልካቾችሽ፣ ጽድቅንም አሠሪዎችሽ አድርጌ እሾማለሁ። 18 ከዚህ በኋላ በምድርሽ ውስጥ ዓመፅ፣ ወይም በክልልሽ ውስጥ ጥፋትና ውድመት አይሰማም። ቅጥሮችሽን መዳን፣ በሮችሽንም ውዳሴ ብለሽ ትጠሪያቸዋለሽ። 19 ከእንግዲህ ፀሐይ በቀን ብርሃን አትሆንልሽም፤ የጨረቃም ብርሃን ከእንግዲህ አያበራልሽም፤ ይሖዋ የዘላለም ብርሃን፣ አምላክሽም ውበት ይሆንልሻልና። 20 ፀሐይሽ ከእንግዲህ አትጠልቅም፤ ጨረቃሽም አትደበዝዝም፤ ይሖዋ የዘላለም ብርሃን ይሆንልሻልና፤ የሐዘንሽም ጊዜ ያበቃል። 21 ሕዝቦችሽም ሁሉ ጻድቃን ይሆናሉ፤ ምድሪቱን ለዘላለም ይወርሳሉ። እነሱ፣ ውበት እጎናጸፍ ዘንድ የተከልኳቸው ችግኞች፣ የእጆቼም ሥራ ናቸው። 22 ጥቂት የሆነው ሺህ፣ ትንሽ የሆነውም ኃያል ብሔር ይሆናል። እኔ ይሖዋ፣ ይህን በራሱ ጊዜ አፋጥነዋለሁ።”

ወይም “ወደ ንጋትሽ ጸዳል።”
ቃል በቃል “ይሸፍንሻል።”
ወይም “የውበት ቤቴን።”
ወይም “ወደ ጎጇቸውም መግቢያ።”
ወይም “እንደቀድሞው።”
ወይም “ውበት።”
ወይም “በበጎ ፈቃዴ።”
እስከ 15 ሜትር የሚደርስ ርዝመት ያለው ትልቅ ዛፍ ነው። ቅጠሎቹ ፈዘዝ ያለ አረንጓዴ ቀለም ያላቸው ሲሆን ቅርንጫፎቹ ደግሞ አመድማ መልክ አላቸው።


^  (ማቴ. 13:37-43) እሱም መልሶ እንዲህ አለ፦ “ጥሩውን ዘር የዘራው የሰው ልጅ ነው፤ 38 እርሻው ዓለም ነው። ጥሩው ዘር ደግሞ የመንግሥቱ ልጆች ናቸው፤ እንክርዳዱ ግን የክፉው ልጆች ናቸው፤ 39 እንክርዳዱን የዘራው ጠላት፣ ዲያብሎስ ነው። መከሩ የዚህ ሥርዓት* መደምደሚያ ሲሆን አጫጆቹ ደግሞ መላእክት ናቸው። 40 በመሆኑም እንክርዳዱ ተሰብስቦ በእሳት እንደሚቃጠል ሁሉ በዚህ ሥርዓት* መደምደሚያም እንዲሁ ይሆናል። 41 የሰው ልጅ መላእክቱን ይልካል፤ እነሱም እንቅፋት የሚፈጥሩትን ነገሮች ሁሉና ዓመፅ የሚፈጽሙትን ሰዎች ከመንግሥቱ ይለቅማሉ፤ 42 ወደ እሳታማ እቶንም ይጥሏቸዋል። በዚያም ያለቅሳሉ፤ ጥርሳቸውንም ያፋጫሉ። 43 በዚያ ጊዜ ጻድቃን በአባታቸው መንግሥት እንደ ፀሐይ ደምቀው ያበራሉ። ጆሮ ያለው ሁሉ ይስማ።

ወይም “ዘመን።” የቃላት መፍቻውን ተመልከት።
ወይም “ዘመን።” የቃላት መፍቻውን ተመልከት።


^  (ማቴ. 13:39, 40) እንክርዳዱን የዘራው ጠላት፣ ዲያብሎስ ነው። መከሩ የዚህ ሥርዓት* መደምደሚያ ሲሆን አጫጆቹ ደግሞ መላእክት ናቸው። 40 በመሆኑም እንክርዳዱ ተሰብስቦ በእሳት እንደሚቃጠል ሁሉ በዚህ ሥርዓት* መደምደሚያም እንዲሁ ይሆናል።

ወይም “ዘመን።” የቃላት መፍቻውን ተመልከት።
ወይም “ዘመን።” የቃላት መፍቻውን ተመልከት።


^  (ኢሳ. 60:3) ብሔራት ወደ ብርሃንሽ፣ ነገሥታትም አንጸባራቂ ወደሆነው ውበትሽ* ይመጣሉ።

ወይም “ወደ ንጋትሽ ጸዳል።”


^  (ራእይ 5:9, 10) እንዲህም እያሉ አዲስ መዝሙር ዘመሩ፦ “ጥቅልሉን ልትወስድና ማኅተሞቹን ልትከፍት ይገባሃል፤ ታርደሃልና፤ በደምህም ከየነገዱ፣ ከየቋንቋው፣ ከየሕዝቡና ከየብሔሩ ሰዎችን ለአምላክ ዋጅተሃል፤ 10 እንዲሁም ለአምላካችን መንግሥትና ካህናት እንዲሆኑ አድርገሃቸዋል፤ በምድርም ላይ ነገሥታት ሆነው ይገዛሉ።”



^  (ራእይ 14:1) ከዚያም አየሁ፤ እነሆ፣ በጉ በጽዮን ተራራ ላይ ቆሟል፤ ከእሱም ጋር የእሱ ስምና የአባቱ ስም በግንባራቸው ላይ የተጻፈባቸው 144,000 ነበሩ።



^  (ራእይ 21:1, 2) እኔም አዲስ ሰማይና አዲስ ምድር አየሁ፤ የቀድሞው ሰማይና የቀድሞው ምድር አልፈዋልና፤ ባሕሩም ከእንግዲህ ወዲህ የለም። 2 ደግሞም ቅድስቲቱ ከተማ፣ አዲሲቱ ኢየሩሳሌም ከሰማይ ከአምላክ ዘንድ ስትወርድ አየሁ፤ እሷም ለባሏ እንዳጌጠች ሙሽራ ተዘጋጅታ ነበር።



^  (ራእይ 21:24) ብሔራትም በእሷ ብርሃን ይጓዛሉ፤ የምድር ነገሥታትም ክብራቸውን ወደ እሷ ያመጣሉ።



^  (ራእይ 22:3-5) በዚያም ከእንግዲህ እርግማን አይኖርም። ከዚህ ይልቅ የአምላክና የበጉ ዙፋን በከተማዋ ውስጥ ይሆናል፤ ባሪያዎቹም ቅዱስ አገልግሎት ያቀርቡለታል፤ 4 ፊቱንም ያያሉ፤ ስሙም በግንባራቸው ላይ ይሆናል። 5 በተጨማሪም ከእንግዲህ ወዲህ ሌሊት አይኖርም፤ ይሖዋ* አምላክ በእነሱ ላይ ብርሃን ስለሚፈነጥቅ የመብራት ብርሃንም ሆነ የፀሐይ ብርሃን አያስፈልጋቸውም፤ ደግሞም ለዘላለም ይነግሣሉ።

ከተጨማሪው መረጃ ላይ ሀ5ን ተመልከት።


^  (ኢሳ. 60:1) “አንቺ ሴት ሆይ፣ ተነሺ፣ ብርሃን አብሪ፤ ብርሃንሽ መጥቷልና። የይሖዋ ክብር በአንቺ ላይ ያበራል።



^  (ኢሳ. 60:1) “አንቺ ሴት ሆይ፣ ተነሺ፣ ብርሃን አብሪ፤ ብርሃንሽ መጥቷልና። የይሖዋ ክብር በአንቺ ላይ ያበራል።



^  (ኢሳ. 60:3) ብሔራት ወደ ብርሃንሽ፣ ነገሥታትም አንጸባራቂ ወደሆነው ውበትሽ* ይመጣሉ።

ወይም “ወደ ንጋትሽ ጸዳል።”


^  (ኢሳ. 60:5) በዚያን ጊዜ ታያለሽ፤ ፊትሽም ይፈካል፤ ልብሽ በኃይል ይመታል፤ በደስታም ይሞላል፤ ምክንያቱም የባሕር ብልጽግና ወደ አንቺ ይጎርፋል፤ የብሔራትም ሀብት ወደ አንቺ ይመጣል።



^  (ኢሳ. 60:11) በሮችሽ ሁልጊዜ ክፍት ይሆናሉ፤ የብሔራትን ሀብት ወደ አንቺ ያመጡ ዘንድ በሮችሽ ቀንም ሆነ ሌሊት አይዘጉም፤ ነገሥታታቸውም ቀዳሚ ይሆናሉ።



^  (ኢሳ. 60:19, 20) ከእንግዲህ ፀሐይ በቀን ብርሃን አትሆንልሽም፤ የጨረቃም ብርሃን ከእንግዲህ አያበራልሽም፤ ይሖዋ የዘላለም ብርሃን፣ አምላክሽም ውበት ይሆንልሻልና። 20 ፀሐይሽ ከእንግዲህ አትጠልቅም፤ ጨረቃሽም አትደበዝዝም፤ ይሖዋ የዘላለም ብርሃን ይሆንልሻልና፤ የሐዘንሽም ጊዜ ያበቃል።



^  (ራእይ 21:2) ደግሞም ቅድስቲቱ ከተማ፣ አዲሲቱ ኢየሩሳሌም ከሰማይ ከአምላክ ዘንድ ስትወርድ አየሁ፤ እሷም ለባሏ እንዳጌጠች ሙሽራ ተዘጋጅታ ነበር።



^  (ራእይ 21:9-11) በሰባቱ የመጨረሻ መቅሰፍቶች የተሞሉትን ሰባቱን ሳህኖች ይዘው ከነበሩት ሰባት መላእክት አንዱ መጥቶ “ና፣ የበጉን ሚስት፣ ሙሽራይቱን አሳይሃለሁ” አለኝ። 10 ከዚያም በመንፈስ ኃይል ወደ አንድ ትልቅና ረጅም ተራራ ወሰደኝና ቅድስቲቱ ከተማ ኢየሩሳሌም ከሰማይ ከአምላክ ዘንድ ስትወርድ አሳየኝ፤ 11 እሷም የአምላክን ክብር ተላብሳ ነበር። የብርሃኗም ድምቀት እጅግ እንደከበረ ድንጋይ ይኸውም እንደ ኢያስጲድ ነበር፤ ደግሞም እንደ ክሪስታል ጥርት ብሎ ያንጸባርቅ ነበር።



^  (ራእይ 21:22-26) በከተማዋ ውስጥ ቤተ መቅደስ አላየሁም፤ ሁሉን ቻይ የሆነው ይሖዋ* አምላክና በጉ ቤተ መቅደሷ ናቸውና። 23 ከተማዋ የፀሐይም ሆነ የጨረቃ ብርሃን አላስፈለጋትም፤ የአምላክ ክብር ብርሃን ሰጥቷታልና፤ በጉም መብራቷ ነበር። 24 ብሔራትም በእሷ ብርሃን ይጓዛሉ፤ የምድር ነገሥታትም ክብራቸውን ወደ እሷ ያመጣሉ። 25 በሮቿ በቀን አይዘጉም፤ በዚያም ሌሊት ፈጽሞ አይኖርም። 26 የብሔራትን ግርማና ክብርም ወደ እሷ ያመጣሉ።

ከተጨማሪው መረጃ ላይ ሀ5ን ተመልከት።


^  (ራእይ 21:3, 4) በዚህ ጊዜ ከዙፋኑ አንድ ታላቅ ድምፅ እንዲህ ሲል ሰማሁ፦ “እነሆ፣ የአምላክ ድንኳን ከሰዎች ጋር ነው፤ እሱም ከእነሱ ጋር ይኖራል፤ እነሱም ሕዝቡ ይሆናሉ። አምላክ ራሱም ከእነሱ ጋር ይሆናል። 4 እሱም እንባን ሁሉ ከዓይናቸው ያብሳል፤* ከእንግዲህ ወዲህ ሞት አይኖርም፤ ሐዘንም ሆነ ጩኸት እንዲሁም ሥቃይ ከእንግዲህ ወዲህ አይኖርም። ቀድሞ የነበሩት ነገሮች አልፈዋል።”

ወይም “ከዓይናቸው ይጠርጋል።”


^  (ራእይ 21:24) ብሔራትም በእሷ ብርሃን ይጓዛሉ፤ የምድር ነገሥታትም ክብራቸውን ወደ እሷ ያመጣሉ።



^  (ሥራ 3:21) እሱም አምላክ በጥንቶቹ ቅዱሳን ነቢያቱ አፍ የተናገራቸው ነገሮች ሁሉ የሚታደሱበት ዘመን እስኪመጣ ድረስ በሰማይ መቆየት* ይገባዋል።

ወይም “ሰማይ በውስጡ ሊይዘው።”


^ (ኢሳ. 60:1) “አንቺ ሴት ሆይ፣ ተነሺ፣ ብርሃን አብሪ፤ ብርሃንሽ መጥቷልና። የይሖዋ ክብር በአንቺ ላይ ያበራል።



^ (ሕዝ. 37:1-14) የይሖዋ እጅ በእኔ ላይ ነበረች፤ ይሖዋም በመንፈሱ ወሰደኝ፤ በሸለቋማው ሜዳ መካከልም አኖረኝ፤ ስፍራውም በአጥንቶች ተሞልቶ ነበር። 2 እሱም በዙሪያቸው እንዳልፍ አደረገኝ፤ በሸለቋማው ሜዳ ላይ በጣም ብዙ አጥንቶች ወድቀው አየሁ፤ አጥንቶቹም በጣም ደርቀው ነበር። 3 እሱም “የሰው ልጅ ሆይ፣ እነዚህ አጥንቶች ሕያው ሊሆኑ ይችላሉ?” ሲል ጠየቀኝ። እኔም “ሉዓላዊው ጌታ ይሖዋ ሆይ፣ የምታውቀው አንተ ነህ” አልኩ። 4 እሱም እንዲህ አለኝ፦ “ስለ እነዚህ አጥንቶች ትንቢት ተናገር፤ እንዲህም በላቸው፦ ‘እናንተ ደረቅ አጥንቶች፣ የይሖዋን ቃል ስሙ፦ 5 “‘ሉዓላዊው ጌታ ይሖዋ ለእነዚህ አጥንቶች እንዲህ ይላል፦ “እስትንፋስ እንዲገባባችሁ አደርጋለሁ፤ እናንተም ሕያው ትሆናላችሁ። 6 ጅማት አደርግላችኋለሁ፤ ሥጋም አለብሳችኋለሁ፤ በቆዳም እሸፍናችኋለሁ፤ እስትንፋስም አስገባባችኋለሁ፤ እናንተም ሕያው ትሆናላችሁ፤ እኔም ይሖዋ እንደሆንኩ ታውቃላችሁ።”’” 7 ከዚያም በታዘዝኩት መሠረት ትንቢት ተናገርኩ። ትንቢቱን እንደተናገርኩ የሚንኮሻኮሽ ድምፅ ተሰማ፤ አጥንቶቹም እርስ በርስ መገጣጠም ጀመሩ። 8 ከዚያም አጥንቶቹ ጅማትና ሥጋ ሲለብሱ አየሁ፤ በቆዳም ተሸፈኑ። ሆኖም በውስጣቸው ገና እስትንፋስ አልነበረም። 9 ከዚያም እንዲህ አለኝ፦ “ለነፋሱ ትንቢት ተናገር። የሰው ልጅ ሆይ፣ ትንቢት ተናገር፤ ነፋሱንም እንዲህ በለው፦ ‘ሉዓላዊው ጌታ ይሖዋ እንዲህ ይላል፦ “ነፋስ* ሆይ፣ ከአራቱ ነፋሳት ዘንድ ና፤ ሕያው እንዲሆኑም በእነዚህ በተገደሉት ሰዎች ላይ ንፈስ።”’” 10 ስለዚህ ባዘዘኝ መሠረት ትንቢት ተናገርኩ፤ እስትንፋስም* ገባባቸው፤ እነሱም ሕያው ሆነው በእግራቸው ቆሙ፤ እጅግ ታላቅ ሠራዊትም ሆኑ። 11 ከዚያም እንዲህ አለኝ፦ “የሰው ልጅ ሆይ፣ እነዚህ አጥንቶች መላው የእስራኤል ቤት ናቸው። እነሱ ‘አጥንቶቻችን ደርቀዋል፤ ተስፋችንም ጨልሟል። ከሌሎች ጋር ሙሉ በሙሉ ተቆራርጠናል’ ይላሉ። 12 ስለዚህ ትንቢት ተናገር፤ እንዲህም በላቸው፦ ‘ሉዓላዊው ጌታ ይሖዋ እንዲህ ይላል፦ “ሕዝቤ ሆይ፣ መቃብሮቻችሁን እከፍታለሁ፤ ከመቃብሮቻችሁም ውስጥ አስነሳችኋለሁ፤ ወደ እስራኤልም ምድር አመጣችኋለሁ። 13 ሕዝቤ ሆይ፣ መቃብሮቻችሁን ስከፍትና ከመቃብሮቻችሁ ውስጥ ሳስነሳችሁ እኔ ይሖዋ እንደሆንኩ ታውቃላችሁ።”’ 14 ‘መንፈሴን በውስጣችሁ አኖራለሁ፤ እናንተም ሕያው ትሆናላችሁ፤ በምድራችሁም ላይ አሰፍራችኋለሁ፤ እናንተም እኔ ይሖዋ ራሴ እንደተናገርኩና ይህን እንዳደረግኩ ታውቃላችሁ’ ይላል ይሖዋ።”

ወይም “እስትንፋስ፤ መንፈስ።”
ወይም “መንፈስም።”


^ (ራእይ 11:7-12) የምሥክርነት ሥራቸውን ባጠናቀቁ ጊዜ፣ ከጥልቁ የሚወጣው አውሬ ውጊያ ይከፍትባቸዋል፤ ድል ይነሳቸዋል፤ እንዲሁም ይገድላቸዋል። 8 አስከሬናቸውም በመንፈሳዊ ሁኔታ ሰዶምና ግብፅ ተብላ በምትጠራውና የእነሱም ጌታ በእንጨት ላይ በተሰቀለባት በታላቂቱ ከተማ አውራ ጎዳና ላይ ይጋደማል። 9 ከተለያዩ ሕዝቦች፣ ነገዶች፣ ቋንቋዎችና ብሔራት የተውጣጡ ሰዎችም ለሦስት ቀን ተኩል አስከሬናቸውን ያያሉ፤ አስከሬናቸውም እንዲቀበር አይፈቅዱም። 10 እነዚህ ሁለት ነቢያት በምድር ላይ የሚኖሩትን አሠቃይተው ስለነበር በምድር ላይ የሚኖሩት በእነሱ ሞት ይደሰታሉ፤ ሐሴትም ያደርጋሉ እንዲሁም እርስ በርሳቸው ስጦታ ይሰጣጣሉ። 11 ከሦስት ቀን ተኩል በኋላ ከአምላክ የመጣ የሕይወት መንፈስ ገባባቸው፤ በእግሮቻቸውም ቆሙ፤ ያዩአቸውም ሰዎች በታላቅ ፍርሃት ተዋጡ። 12 ከሰማይም አንድ ታላቅ ድምፅ “ወደዚህ ውጡ” ሲላቸው ሰሙ። እነሱም በደመና ውስጥ ሆነው ወደ ሰማይ ወጡ፤ ጠላቶቻቸውም አዩአቸው።*

ወይም “ይመለከቷቸው ነበር።”


^ (ማቴ. 24:45) “በተገቢው ጊዜ ምግባቸውን እንዲሰጣቸው ጌታው በቤተሰቦቹ ላይ የሾመው ታማኝና ልባም* ባሪያ በእርግጥ ማን ነው?

ወይም “ጥበበኛ።”







የጥናት ፕሮጀክት

በትጋት በማጥናት ነቅተህ ጠብቅ


ዳንኤል 9:1-19⁠ን አንብብ፤ ከዚያም በትጋት ማጥናት ያለውን አስፈላጊነት ለማስተዋል ሞክር።

አውዱን መርምር። ከዚያ ጥቂት ቀደም ብሎ የትኞቹ ነገሮች ተከስተው ነበር? እነዚህ ነገሮችስ በዳንኤል ላይ ምን ተጽዕኖ አሳድረውበታል? (ዳን. 5:29–6:5) በዳንኤል ቦታ ብትሆን ኖሮ ምን ይሰማህ ነበር?

በጥልቀት ምርምር አድርግ። ዳንኤል የትኞቹን ‘ቅዱሳን መጻሕፍት’ መርምሮ ሊሆን ይችላል? (ዳን. 9:2፤ w11 1/1 22 አን. 2) ዳንኤል የራሱን እና የእስራኤልን ብሔር ኃጢአት የተናዘዘው ለምንድን ነው? (ዘሌ. 26:39-42፤ 1 ነገ. 8:46-50፤ dp 182-184) ዳንኤል ያቀረበው ጸሎት የአምላክን ቃል በትጋት ያጠና እንደነበር የሚያሳየው እንዴት ነው?—ዳን. 9:11-13

ትምህርቱን ለማስተዋል ሞክር። ራስህን እንዲህ እያልክ ጠይቅ፦

	  ‘በዓለም ላይ በሚከሰቱ ነገሮች ትኩረቴ እንዳይከፋፈል ማድረግ የምችለው እንዴት ነው?’ (ሚክ. 7:7)



	  ‘እንደ ዳንኤል የአምላክን ቃል በትጋት ማጥናቴ የሚጠቅመኝ እንዴት ነው?’ (w04 8/1 12-13 አን. 17)



	  ‘ነቅቼ ለመጠበቅ የትኞቹን ርዕሰ ጉዳዮች በግል ጥናቴ ላይ ማካተት እችላለሁ?’ (ማቴ. 24:42, 44፤ w12 8/15 5 አን. 7-8)









^ (ዳን. 9:1-19) በከለዳውያን መንግሥት ላይ ንጉሥ ሆኖ የተሾመውና የሜዶናውያን ተወላጅ የሆነው የአሐሽዌሮስ ልጅ ዳርዮስ በነገሠ በመጀመሪያው ዓመት፣ 2 አዎ፣ በዘመነ መንግሥቱ የመጀመሪያ ዓመት እኔ ዳንኤል ለነቢዩ ኤርምያስ በተነገረው የይሖዋ ቃል ላይ በተጠቀሰው መሠረት ኢየሩሳሌም ፈራርሳ የምትቆየው ለ70 ዓመት እንደሆነ ከመጻሕፍቱ* አስተዋልኩ። 3 በመሆኑም ወደ እውነተኛው አምላክ ወደ ይሖዋ ፊቴን አዞርኩ፤ ማቅ ለብሼና በራሴ ላይ አመድ ነስንሼ በጸሎትና በጾም ተማጸንኩት። 4 ወደ አምላኬ ወደ ይሖዋ ጸለይኩ፤ ደግሞም ተናዘዝኩ፤ እንዲህም አልኩ፦ “እውነተኛው አምላክ ይሖዋ ሆይ፣ አንተ ለሚወዱህ፣ ትእዛዛትህንም ለሚያከብሩ ቃል ኪዳንህን የምትጠብቅና ታማኝ ፍቅር የምታሳይ ታላቅና የምትፈራ አምላክ ነህ፤ 5 እኛ ኃጢአት ሠርተናል፤ በደል ፈጽመናል፤ ክፋት ሠርተናል እንዲሁም ዓምፀናል፤ ከትእዛዛትህና ከድንጋጌዎችህ ዞር ብለናል። 6 ለነገሥታታችን፣ ለመኳንንታችን፣ ለአባቶቻችንና ለምድሪቱ ሕዝብ ሁሉ በስምህ የተናገሩትን አገልጋዮችህን ነቢያትን አልሰማንም። 7 ይሖዋ ሆይ፣ ጽድቅ የአንተ ነው፤ እኛ ግን ይኸውም የይሁዳ ሰዎች፣ የኢየሩሳሌም ነዋሪዎች እንዲሁም በቅርብም ይሁን በሩቅ ባሉ አገራት ሁሉ የበተንካቸው የእስራኤል ቤት ሰዎች በሙሉ ዛሬ እንደሆነው ሁሉ ኀፍረት* ተከናንበናል፤ ምክንያቱም እነሱ ለአንተ ታማኝ ሳይሆኑ ቀርተዋል። 8 “ይሖዋ ሆይ፣ እኛ፣ ነገሥታታችን፣ መኳንንታችንና አባቶቻችን በአንተ ላይ ኃጢአት በመሥራታችን ኀፍረት* ተከናንበናል። 9 ምሕረትና ይቅር ባይነት የአምላካችን የይሖዋ ነው፤ እኛ በእሱ ላይ ዓምፀናልና። 10 የአምላካችንን የይሖዋን ቃል አልታዘዝንም፤ አገልጋዮቹ በሆኑት በነቢያት አማካኝነት የሰጠንን ሕጎችም አላከበርንም። 11 የእስራኤል ቤት ሰዎች ሁሉ ሕግህን ተላልፈዋል፤ ቃልህን ባለመታዘዝም ለአንተ ጀርባቸውን ሰጥተዋል፤ በዚህም የተነሳ የእውነተኛው አምላክ አገልጋይ በሆነው በሙሴ ሕግ የተጻፈውን እርግማንና መሐላ በእኛ ላይ አወረድክ፤ በአንተ ላይ ኃጢአት ሠርተናልና። 12 በእኛ ላይ ታላቅ ጥፋት በማምጣት በእኛ ላይና እኛን በገዙት ገዢዎቻችን ላይ* የተናገረውን ቃል ፈጸመብን፤ በኢየሩሳሌም ላይ እንደተፈጸመው ያለ ነገር ከሰማይ በታች ታይቶ አያውቅም። 13 በሙሴ ሕግ እንደተጻፈው ይህ ሁሉ ጥፋት ደረሰብን፤ ያም ሆኖ ከበደላችን በመመለስና ለእውነትህ* ትኩረት በመስጠት የአምላካችንን የይሖዋን ሞገስ ለማግኘት አልተማጸንም። 14 “በመሆኑም ይሖዋ በትኩረት ሲከታተል ቆይቶ ጥፋት አመጣብን፤ አምላካችን ይሖዋ በሥራው ሁሉ ጻድቅ ነውና፤ እኛ ግን ቃሉን አልታዘዝንም። 15 “አሁንም ሕዝብህን ከግብፅ ምድር በኃያል እጅ ያወጣህና እስከዚህ ቀን ድረስ ስምህ እንዲታወቅ ያደረግክ አምላካችን ይሖዋ ሆይ፣ እኛ ኃጢአት ሠርተናል፤ ክፉ ድርጊትም ፈጽመናል። 16 ይሖዋ ሆይ፣ እንደ ጽድቅ ሥራህ መጠን፣ እባክህ ቁጣህንና ንዴትህን ከከተማህ ከኢየሩሳሌም ይኸውም ከቅዱስ ተራራህ መልስ፤ ምክንያቱም በኃጢአታችንና አባቶቻችን በፈጸሙት በደል የተነሳ ኢየሩሳሌምና ሕዝብህ በዙሪያችን ባሉት ሁሉ ዘንድ መሳለቂያ ሆነዋል። 17 አሁንም አምላካችን ሆይ፣ የአገልጋይህን ጸሎትና ልመና ስማ፤ ይሖዋ ሆይ፣ ለራስህ ስትል ለፈረሰው መቅደስህ ሞገስ አሳይ። 18 አምላኬ ሆይ፣ ጆሮህን አዘንብለህ ስማ! ዓይንህን ገልጠህ በስምህ በተጠራችው ከተማችን ላይ የደረሰውን ጥፋት ተመልከት፤ ልመናችንን በፊትህ የምናቀርበው ከእኛ ጽድቅ የተነሳ ሳይሆን ከታላቅ ምሕረትህ የተነሳ ነው። 19 ይሖዋ ሆይ፣ ስማ። ይሖዋ ሆይ፣ ይቅር በል። ይሖዋ ሆይ፣ ትኩረት ስጥ፤ እርምጃም ውሰድ! አምላኬ ሆይ፣ ለራስህ ስትል አትዘግይ፤ ስምህ በከተማህና በሕዝብህ ላይ ተጠርቷልና።”

ቅዱሳን መጻሕፍቱን ያመለክታል።
ቃል በቃል “የፊት ኀፍረት።”
ቃል በቃል “የፊት ኀፍረት።”
ቃል በቃል “በእኛ ላይ በፈረዱት በፈራጆቻችን ላይ።”
ወይም “ለታማኝነትህ።”


^ (ዳን. 5:29-6:5) በዚህ ጊዜ ቤልሻዛር ትእዛዝ አስተላለፈ፤ ዳንኤልንም ሐምራዊ ልብስ አለበሱት፤ በአንገቱም ላይ የወርቅ ሐብል አጠለቁለት፤ በመንግሥትም ላይ ሦስተኛ ገዢ ሆኖ መሾሙን አወጁ። 30 በዚያኑ ሌሊት ከለዳዊው ንጉሥ ቤልሻዛር ተገደለ። 31 ሜዶናዊው ዳርዮስም መንግሥቱን ተረከበ፤ ዕድሜውም 62 ዓመት ገደማ ነበር። 
6 ዳርዮስ በመላው ንጉሣዊ ግዛቱ ላይ 120 የአውራጃ ገዢዎችን ለመሾም ወሰነ። 2 በእነሱ ላይ ሦስት ከፍተኛ ባለሥልጣናት ሾመ፤ ከእነዚህም አንዱ ዳንኤል ነበር፤ ንጉሡ ለኪሳራ እንዳይዳረግ እነዚህ የአውራጃ ገዢዎች ተጠሪነታቸው ለባለሥልጣናቱ እንዲሆን ተደረገ። 3 ዳንኤልም በዓይነቱ ልዩ የሆነ መንፈስ ስለነበረው ከከፍተኛ ባለሥልጣናቱና ከአውራጃ ገዢዎቹ ይበልጥ ብቃት እንዳለው አስመሠከረ፤ ንጉሡም በመላው ንጉሣዊ ግዛቱ ላይ ከፍ ያለ ቦታ ሊሰጠው አሰበ። 4 በዚህ ጊዜ ከፍተኛ ባለሥልጣናቱና የአውራጃ ገዢዎቹ ከመንግሥት ጉዳዮች ጋር በተያያዘ ዳንኤልን ለመክሰስ የሚያስችል ሰበብ ለማግኘት ይከታተሉት ነበር፤ ሆኖም ዳንኤል እምነት የሚጣልበት ስለነበርና ምንም ዓይነት እንከንና ጉድለት ስላልነበረበት በእሱ ላይ አንዳች ሰበብ ወይም ጉድለት ሊያገኙ አልቻሉም። 5 በመሆኑም “ከአምላኩ ሕግ ጋር በተያያዘ ካልሆነ በቀር ዳንኤልን ለመክሰስ ምንም ዓይነት ሰበብ ልናገኝ አንችልም” አሉ።



^ (ዳን. 9:2) አዎ፣ በዘመነ መንግሥቱ የመጀመሪያ ዓመት እኔ ዳንኤል ለነቢዩ ኤርምያስ በተነገረው የይሖዋ ቃል ላይ በተጠቀሰው መሠረት ኢየሩሳሌም ፈራርሳ የምትቆየው ለ70 ዓመት እንደሆነ ከመጻሕፍቱ* አስተዋልኩ።

ቅዱሳን መጻሕፍቱን ያመለክታል።


^ (ዘሌ. 26:39-42) ከእናንተ መካከል የሚተርፉትም በሠሩት ስህተት የተነሳ በጠላቶቻችሁ ምድር ይበሰብሳሉ። አዎ፣ በአባቶቻቸው ስህተት የተነሳ ይበሰብሳሉ። 40 ከዚያም የገዛ ራሳቸውን ስህተት እንዲሁም አባቶቻቸው የፈጸሙትን ስህተትና ታማኝነት የጎደለው ድርጊት ይናዘዛሉ፤ እንዲሁም እኔን በመቃወም ታማኝ ሳይሆኑ መቅረታቸውን አምነው ይቀበላሉ። 41 እኔም እነሱን ወደ ጠላቶቻቸው ምድር በማምጣት እቃወማቸዋለሁ። “‘ምናልባትም ያልተገረዘው* ልባቸው በዚያ ጊዜ ትሑት ይሆናል፤ የስህተታቸውንም ዋጋ ይከፍላሉ። 42 እኔም ከያዕቆብ ጋር የገባሁትን ቃል ኪዳንና ከይስሐቅ ጋር የገባሁትን ቃል ኪዳን አስባለሁ፤ እንዲሁም ከአብርሃም ጋር የገባሁትን ቃል ኪዳን አስታውሳለሁ፤ ምድሪቱንም አስባለሁ።

ወይም “ግትር የሆነው።”


^ (1 ነገ. 8:46-50) “በአንተ ላይ ኃጢአት ቢሠሩ (መቼም ኃጢአት የማይሠራ ሰው የለም)፣ አንተም በእነሱ እጅግ ተቆጥተህ ለጠላት አሳልፈህ ብትሰጣቸው፣ ጠላቶቻቸውም ራቅ ወዳለ ወይም ቅርብ ወደሆነ የጠላት ምድር ምርኮኛ አድርገው ቢወስዷቸው 47 እነሱም በምርኮ በተወሰዱበት ምድር ወደ ልቦናቸው ቢመለሱና ወደ አንተ ዞር በማለት ‘ኃጢአት ሠርተናል፤ አጥፍተናል፤ ክፉ ድርጊትም ፈጽመናል’ በማለት በተማረኩበት ምድር ሆነው ሞገስ ለማግኘት ወደ አንተ ልመና ቢያቀርቡ፣ 48 ማርከው በወሰዷቸው ጠላቶቻቸውም ምድር ሆነው በሙሉ ልባቸውና በሙሉ ነፍሳቸው* ወደ አንተ ቢመለሱ እንዲሁም ለአባቶቻቸው በሰጠሃቸው ምድር፣ አንተ በመረጥካት ከተማና ለስምህ በሠራሁት ቤት አቅጣጫ ወደ አንተ ቢጸልዩ 49 ጸሎታቸውንና ሞገስ ለማግኘት ያቀረቡትን ልመና ከመኖሪያ ቦታህ ከሰማያት ሆነህ ስማ፤ ፍረድላቸውም፤ 50 በአንተ ላይ የፈጸሙትን በደል ሁሉ ይቅር በማለት በአንተ ላይ ኃጢአት የሠራውን ሕዝብህን ይቅር በል። የማረኳቸውም ሰዎች እንዲያዝኑላቸው ታደርጋለህ፤ እነሱም ያዝኑላቸዋል

የቃላት መፍቻውን ተመልከት።


^ (ዳን. 9:11-13) የእስራኤል ቤት ሰዎች ሁሉ ሕግህን ተላልፈዋል፤ ቃልህን ባለመታዘዝም ለአንተ ጀርባቸውን ሰጥተዋል፤ በዚህም የተነሳ የእውነተኛው አምላክ አገልጋይ በሆነው በሙሴ ሕግ የተጻፈውን እርግማንና መሐላ በእኛ ላይ አወረድክ፤ በአንተ ላይ ኃጢአት ሠርተናልና። 12 በእኛ ላይ ታላቅ ጥፋት በማምጣት በእኛ ላይና እኛን በገዙት ገዢዎቻችን ላይ* የተናገረውን ቃል ፈጸመብን፤ በኢየሩሳሌም ላይ እንደተፈጸመው ያለ ነገር ከሰማይ በታች ታይቶ አያውቅም። 13 በሙሴ ሕግ እንደተጻፈው ይህ ሁሉ ጥፋት ደረሰብን፤ ያም ሆኖ ከበደላችን በመመለስና ለእውነትህ* ትኩረት በመስጠት የአምላካችንን የይሖዋን ሞገስ ለማግኘት አልተማጸንም።

ቃል በቃል “በእኛ ላይ በፈረዱት በፈራጆቻችን ላይ።”
ወይም “ለታማኝነትህ።”


^ (ሚክ. 7:7) እኔ ግን ይሖዋን በጉጉት እጠባበቃለሁ። የሚያድነኝን አምላክ በትዕግሥት እጠብቃለሁ።* አምላኬ ይሰማኛል።

ወይም “በትዕግሥት የመጠበቅ ዝንባሌ አሳያለሁ።”


^ (ማቴ. 24:42) ስለዚህ ጌታችሁ በየትኛው ቀን እንደሚመጣ ስለማታውቁ ምንጊዜም ነቅታችሁ ጠብቁ።



^ (ማቴ. 24:44) ስለዚህ እናንተም የሰው ልጅ ባላሰባችሁት ሰዓት ስለሚመጣ ዝግጁ ሁኑ።

^ ***sjj መዝ. 73 ድፍረት ስጠን***
መዝሙር 73
ድፍረት ስጠን
(የሐዋርያት ሥራ 4:29)
1. ስንሰብክ ስለ መንግሥትህ፣
ስናውጅ ስለ ስምህ፣
ብዙዎች ይቃወሙናል፤
ደግሞም ያንቋሽሹናል።
አይበጅም ሰውን መፍራት፤
አንተን መታዘዝ ይገባል።
ስለዚህ ይድረስ ጸሎታችን፤
ስጠን ’ባክህ መንፈስህን።
(አዝማች)
ለመመሥከር ድፍረት ስጠን፤
ልበ ሙሉ አድርገን።
ፍርሃታችንን አጥፋልን፤
ዓለም እንዲያውቅህ አንተን።
በጣም ቀርቧል አርማጌዶን፤
እስከዚያው ግን ድፍረት ስጠን።
አምላክ ሆይ ልመናችንን፣
’ባክህ ስማን።
2. ፍርሃት ቢያድርም በውስጣችን፣
ታውቃለህ ደካሞች ነን።
ቃል ገብተሃል ልትደግፈን፤
በዚህም እምነት አለን።
ይሖዋ ሆይ ተመልከት፤
ሲደርስብን ዛቻ፣ ስደት።
መመሥከር እንድንችል በጽናት፣
እርዳን የሰማዩ አባት።
(አዝማች)
ለመመሥከር ድፍረት ስጠን፤
ልበ ሙሉ አድርገን።
ፍርሃታችንን አጥፋልን፤
ዓለም እንዲያውቅህ አንተን።
በጣም ቀርቧል አርማጌዶን፤
እስከዚያው ግን ድፍረት ስጠን።
አምላክ ሆይ ልመናችንን፣
’ባክህ ስማን።
(በተጨማሪም 1 ተሰ. 2:2⁠ን እና ዕብ. 10:35⁠ን ተመልከት።)



^ ***sjj መዝ. 126 ነቅተህ ኑር፣ ጸንተህ ቁም፣ በርታ***
መዝሙር 126
ነቅተህ ኑር፣ ጸንተህ ቁም፣ በርታ
(1 ቆሮንቶስ 16:13)
1. ነቅተህ ኑር፣ ጸንተህ ቁም፣ በርታ፤
በአቋምህም ጽና።
ደፋር፣ ወንድ ሁን፣ አትበገር፤
ድል ቀርቧል አትሸበር።
የጌታን ት’ዛዝ ተከትለን፣
ከሱ ጎን እንሰለፋለን።
(አዝማች)
ነቅተህ ኑር፣ ጽና፣ ሁሌም በርታ!
አትዘናጋ ላፍታ!
2. ነቅተህ ኑር፣ ከቶ አትፍዘዝ፤
ፈጣን ሁን ለመታዘዝ።
ጌታ በታማኙ ባሪያ
ስማ ሲሰጥ መመሪያ።
እረኞች ሲመክሩህ ስማቸው፤
የመንጋው ጠባቂዎች ናቸው።
(አዝማች)
ነቅተህ ኑር፣ ጽና፣ ሁሌም በርታ!
አትዘናጋ ላፍታ!
3. ነቅተን እንጠብቅ አንድ ሆነን፤
ለምሥራቹ ቆመን።
እናውጃለን በጽናት፤
ቢቃወመንም ጠላት።
የሁላችንም ድምፅ ይሰማ፤
የይሖዋ ቀን ቀርቧልና!
(አዝማች)
ነቅተህ ኑር፣ ጽና፣ ሁሌም በርታ!
አትዘናጋ ላፍታ!
(በተጨማሪም ማቴ. 24:13⁠ን፣ ዕብ. 13:7, 17⁠ን እና 1 ጴጥ. 5:8⁠ን ተመልከት።)









^ ***sjj መዝ. 123 ለቲኦክራሲያዊ ሥርዓት በታማኝነት መገዛት***
መዝሙር 123
ለቲኦክራሲያዊ ሥርዓት  በታማኝነት መገዛት
(1 ቆሮንቶስ 14:33)
1. የይሖዋ ሕዝቦች ስለሚሰብኩ
የመንግሥቱን እውነት ለሰዎች ሁሉ፣
ይኖርባቸዋል በኅብረት መሥራት፤
ለቲኦክራሲያዊው ሥርዓት መገዛት።
(አዝማች)
በታማኝነት እንገዛለት፤
አለብን ውለታ።
ፍቅሩ፣ ጥበቃው አይለየንም፤
ታማኝ እንሁን ለጌታ።
2. በክርስቲያናዊ ጉዞ ’ሚመሩን
ታማኝ መጋቢና መንፈሱን ሰጠን።
ስለዚህ እንጽና፤ አምላክ ይደሰት፤
ታማኝ ሆነን ’ናውጅ የሱን ት’ዛዛት።
(አዝማች)
በታማኝነት እንገዛለት፤
አለብን ውለታ።
ፍቅሩ፣ ጥበቃው አይለየንም፤
ታማኝ እንሁን ለጌታ።
(በተጨማሪም ሉቃስ 12:42⁠ን እና ዕብ. 13:7, 17⁠ን ተመልከት።)



^ ***sjj መዝ. 122 ጸንታችሁ ቁሙ፣ አትነቃነቁ!***
መዝሙር 122
ጸንታችሁ ቁሙ፣ አትነቃነቁ!
(1 ቆሮንቶስ 15:58)
1. ብሔራት ፈርተዋል፣ ታውከዋል፤
‘ምን ሊመጣ ነው?’ ብለው ሰግተዋል።
ጠንክረን፣ ጸንተን መቆም አለብን፤
ለአምላክ ታማኝ ሆነን።
(አዝማች)
ከዓለም እድፍ ርቀን፣
ንጹሕ አቋም ጠብቀን፣
እስከ መጨረሻው
ጸንተን እንቆማለን።
2. ጤናማ አስተሳሰብ ካለን ነው፣
ፈተናዎችን ’ምንቋቋመው።
ለክፉ ነገር ጥላቻ ካለን፣
ጠንካሮች እንሆናለን።
(አዝማች)
ከዓለም እድፍ ርቀን፣
ንጹሕ አቋም ጠብቀን፣
እስከ መጨረሻው
ጸንተን እንቆማለን።
3. በሙሉ ልብ እናምልክ ይሖዋን፤
በትጋት እናገልግለው ጌታን።
ምሥራቹን እንስበክ ሁልጊዜ፤
አጭር ነው ያለን ጊዜ።
(አዝማች)
ከዓለም እድፍ ርቀን፣
ንጹሕ አቋም ጠብቀን፣
እስከ መጨረሻው
ጸንተን እንቆማለን።
(በተጨማሪም ሉቃስ 21:9⁠ን እና 1 ጴጥ. 4:7⁠ን ተመልከት።)









^ ***sjj መዝ. 121 ራሳችንን መግዛት ያስፈልገናል***
መዝሙር 121
ራሳችንን መግዛት ያስፈልገናል
(ሮም 7:14-25)
1. ከልብ ብንወደውም ይሖዋን፣
ራሳችንን ’ንግዛ ኃጢያተኞች ነን።
ስለ ሥጋ ማሰብ ጥፋት ነው፤
ስለ መንፈስ ማሰብ ሕይወት ነው።
2. ሰይጣን ሁልጊዜ ይፈትነናል፤
ያለብን ኃጢያትም ያሳስተናል።
የ’ውነት ኃይል ከኃጢያት ይበልጣል፤
’ናሸንፋለን በአምላክ ኃይል።
3. ምግባር፣ ቃላችን ይነካል ስሙን፤
እንጣር ነቀፋ እንዳይኖርብን።
ለዘላለም ይሁን ግባችን፣
ምንጊዜም መግዛት ራሳችንን።
(በተጨማሪም 1 ቆሮ. 9:25⁠ን፣ ገላ. 5:23⁠ን እና 2 ጴጥ. 1:6⁠ን ተመልከት።)



^ ***sjj መዝ. 47 በየዕለቱ ወደ ይሖዋ መጸለይ***
መዝሙር 47
በየዕለቱ ወደ ይሖዋ መጸለይ
(1 ተሰሎንቄ 5:17)
1. ወዳምላክ ጸልይ፤ ጸሎት ሰሚ ነው።
ይሖዋ የሰጠን ታላቅ መብት ነው።
እንደ ጓደኛህ ሁሉን ንገረው፤
እምነት የሚጣልበት አምላክ ነው።
በየ’ለቱ እንጸልይ።
2. እናመስግነው ሕይወት ሰጥቶናል፤
ይቅር ባይ ከሆን ይቅር ይለናል።
ላምላክ ’ንናዘዝ በደላችንን፤
አፈር እንደሆን ያውቃል ፈጥሮናል።
በየ’ለቱ እንጸልይ።
3. በችግር ጊዜ ወደ’ሱ ’ንጸልይ፤
አባታችን ነው ከኛ ’ማይለይ።
እንዲጠብቀን እንማጸነው፤
አይሰጋም የሚታመንበት ሰው።
በየ’ለቱ እንጸልይ።
(በተጨማሪም መዝ. 65:5⁠ን፣ ማቴ. 6:9-13⁠፤ 26:41⁠ን እና ሉቃስ 18:1⁠ን ተመልከት።)



^ ***lff ትምህርት 57 ነጥቦች 1-3***
1. ይሖዋ ይቅር እንዲለን ምን ማድረግ ይኖርብናል?
ይሖዋን የሚወዱ ሰዎች ከባድ ኃጢአት እንደፈጸሙ ሲገነዘቡ ከልብ እንደሚያዝኑ የታወቀ ነው። ይሁንና ይሖዋ ለሕዝቡ የገባውን ቃል ማስታወሳቸው ያጽናናቸዋል። ይሖዋ “ኃጢአታችሁ እንደ ደም ቢቀላ እንደ በረዶ ይነጣል” ብሏል። (ኢሳይያስ 1:18) ከልባችን ንስሐ ከገባን ይሖዋ ሙሉ በሙሉ ይቅር ይለናል። ንስሐ እንደገባን ማሳየት የምንችለው እንዴት ነው? በፈጸምነው ኃጢአት ከልብ ማዘን፣ መጥፎ ድርጊታችንን ማቆምና ይሖዋ ይቅር እንዲለን መለመን ይኖርብናል። ከዚያም ኃጢአት ወደመፈጸም የመራንን የተሳሳተ አስተሳሰብ ወይም ልማድ ለማስወገድ እንዲሁም ከይሖዋ መሥፈርቶች ጋር ተስማምተን ለመኖር ከፍተኛ ጥረት ማድረጋችን አስፈላጊ ነው።—ኢሳይያስ 55:6, 7⁠ን አንብብ።
2. ኃጢአት ስንሠራ ይሖዋ በሽማግሌዎች አማካኝነት የሚረዳን እንዴት ነው?
ይሖዋ ከባድ ኃጢአት ከፈጸምን ‘የጉባኤ ሽማግሌዎችን እንድንጠራ’ ነግሮናል። (ያዕቆብ 5:14, 15⁠ን አንብብ።) እነዚህ የተሾሙ ወንዶች ይሖዋንና ሕዝቦቹን ይወዳሉ። በተጨማሪም ኃጢአት የፈጸሙ ሰዎች ከይሖዋ ጋር ያላቸውን ዝምድና ማደስ እንዲችሉ ለመርዳት በቂ ሥልጠና አግኝተዋል።—ገላትያ 6:1
ከባድ ኃጢአት ስንፈጽም ሽማግሌዎች የሚረዱን እንዴት ነው? ሁለት ወይም ሦስት ሽማግሌዎች በመጽሐፍ ቅዱስ ላይ ተመሥርተው እርማት ይሰጡናል። በተጨማሪም ዳግመኛ ኃጢአት ከመፈጸም እንድንርቅ የሚረዳ ጠቃሚ ሐሳብ ወይም ማበረታቻ ያካፍሉናል። ሽማግሌዎች በመንፈሳዊ ሙሉ በሙሉ እስክናገግም ድረስ በአንዳንድ ክርስቲያናዊ እንቅስቃሴዎቻችን ላይ ገደብ ሊጥሉ ይችላሉ። ጉባኤውን ከጎጂ ተጽዕኖ ለመጠበቅ ሲሉ፣ ከባድ ኃጢአት ፈጽመው ንስሐ ለመግባት ፈቃደኛ ያልሆኑ ሰዎች ከጉባኤው እንዲወገዱ ያደርጋሉ።
ጠለቅ ያለ ጥናት
ከባድ ኃጢአት ስንፈጽም ይሖዋ ስለሚሰጠን እርዳታ ያለህን ግንዛቤና አድናቆት እንድታሳድግ የሚረዳ ሐሳብ እንመለከታለን።
3. ኃጢአታችንን መናዘዛችን ፈውስ እንድናገኝ ይረዳናል
ማንኛውንም ኃጢአት ስንፈጽም ይሖዋን ስለምናሳዝን ኃጢአታችንን ለእሱ መናዘዛችን ተገቢ ነው። መዝሙር 32:1-5⁠ን አንብቡ፤ ከዚያም በሚከተለው ጥያቄ ላይ ተወያዩ፦
• የፈጸምነውን ኃጢአት ከመሸፋፈን ይልቅ ለይሖዋ መናዘዛችን የተሻለ የሆነው ለምንድን ነው?
ኃጢአታችንን ለይሖዋ ከመናዘዝ በተጨማሪ የሽማግሌዎችን እርዳታ መጠየቃችን እረፍት ያስገኝልናል። ቪዲዮውን ተመልከቱ፤ ከዚያም በሚከተለው ጥያቄ ላይ ተወያዩ፦
ቪዲዮ፦ “ይሖዋ የሚወዳቸውን ይገሥጻል” (3:01)
• በቪዲዮው ላይ ሽማግሌዎች ካነንን ወደ ይሖዋ እንዲመለስ የረዱት እንዴት ነው?
የፈጸምነውን ኃጢአት ለሽማግሌዎች በግልጽና በሐቀኝነት መናገራችን አስፈላጊ ነው፤ ዋነኛ ዓላማቸው እኛን መርዳት ነው። ያዕቆብ 5:16⁠ን አንብቡ፤ ከዚያም በሚከተለው ጥያቄ ላይ ተወያዩ፦
• ሐቀኛ መሆናችን ሽማግሌዎች እኛን መርዳት ቀላል እንዲሆንላቸው የሚያደርገው እንዴት ነው?



^ ***w20 ኅዳር ገጽ 27-29 የወደፊቱን ጊዜ “በትኩረት ተመልከት”***
12 አንደኛ ዮሐንስ 3:19, 20⁠ን አንብብ። ሁላችንም አልፎ አልፎ የጥፋተኝነት ስሜት ይሰማናል። ለምሳሌ ያህል፣ አንዳንዶች እውነትን ከመስማታቸው በፊት ባደረጓቸው ነገሮች የተነሳ የጥፋተኝነት ስሜት ይሰማቸዋል። ሌሎች ደግሞ እንዲህ የሚሰማቸው ከተጠመቁ በኋላ በፈጸሟቸው ስህተቶች የተነሳ ነው። እንዲህ ያለው ስሜት የተለመደ ነው። (ሮም 3:23) ማናችንም ብንሆን ትክክለኛውን ነገር ማድረግ እንደምንፈልግ የታወቀ ነው። ሆኖም “ሁላችንም ብዙ ጊዜ እንሰናከላለን።” (ያዕ. 3:2፤ ሮም 7:21-23) የጥፋተኝነት ስሜት ደስ የሚል ነገር ባይሆንም ጠቃሚ የሚሆንበት ጊዜ አለ። እንዲህ የምንለው ለምንድን ነው? የጥፋተኝነት ስሜት አካሄዳችንን እንድናስተካክልና ስህተታችንን ላለመድገም እንድንጥር ስለሚያነሳሳን ነው።—ዕብ. 12:12, 13
13 በሌላ በኩል ግን ንስሐ ከገባንና ይሖዋ ይቅር እንዳለን ካሳየን በኋላም እንኳ የጥፋተኝነት ስሜት ይሰማን ይሆናል፤ ይህ ከልክ ያለፈ የጥፋተኝነት ስሜት ነው። እንዲህ ያለው የጥፋተኝነት ስሜት ጎጂ ነው። (መዝ. 31:10፤ 38:3, 4) ለምን? ቀደም ሲል በፈጸመችው ኃጢአት የተነሳ በጥፋተኝነት ስሜት ትሠቃይ የነበረችን አንዲት እህት እንደ ምሳሌ እንውሰድ። ይህች እህት “ምሕረት እንደማላገኝ ስለተሰማኝ በይሖዋ አገልግሎት በትጋት ለመካፈል ጥረት ማድረጌ ምንም ዋጋ እንደሌለው አሰብኩ” ብላለች። ብዙዎቻችን የእህትን ስሜት መረዳት አይከብደንም። እንግዲያው ከልክ ያለፈ የጥፋተኝነት ስሜት ወጥመድ እንዳይሆንብን እንጠንቀቅ። ደግሞም ይሖዋ በእኛ ተስፋ ሳይቆርጥ እኛ በራሳችን ተስፋ ቆርጠን እሱን ማገልገላችንን ብናቆም ሰይጣን ምን ያህል እንደሚደሰት አስበው!—ከ2 ቆሮንቶስ 2:5-7, 11 ጋር አወዳድር።
14 ያም ቢሆን ‘ይሖዋ በእኔ ተስፋ እንዳልቆረጠ እንዴት አውቃለሁ?’ ብለን እናስብ ይሆናል። ይህን ጥያቄ ማንሳታችን በራሱ የይሖዋን ይቅርታ ልናገኝ እንደምንችል ያሳያል። ከበርካታ ዓመታት በፊት መጠበቂያ ግንብ ላይ እንዲህ የሚል ሐሳብ ወጥቶ ነበር፦ “በቀድሞ ሕይወትህ የነበረህ አንድ መጥፎ ልማድ፣ ካሰብከው የበለጠ ሥር ከመስደዱ የተነሳ በተደጋጋሚ እያገረሸ ያስቸግርህ [ይሆናል]። . . . ከሆነ ተስፋ አትቁረጥ። ይቅር የማይባል ኃጢአት እንደፈጸምክ አታስብ። እንዲህ ብለህ እንድታስብ የሚፈልገው ሰይጣን ነው። በጥፋትህ መጸጸትህና ማዘንህ በራሱ ብዙ እንዳልራቅህ የሚጠቁም ነው። በትሕትና እና ከልብ በመነጨ ስሜት የአምላክን እርዳታ መጠየቅህን አታቋርጥ፤ ይቅር እንዲልህ፣ እንዲያነጻህ እና እንዲረዳህ አምላክን ለምነው። ችግር በገጠመው ቁጥር ሮጦ ወደ አባቱ እንደሚሄድ ልጅ ሁን፤ ይሖዋን ስለ ድክመትህ የለመንከው ምንም ያህል ጊዜ ቢሆን፣ በጸጋው የሚያስፈልግህን እርዳታ በደስታ ይሰጥሃል።።”
15 ብዙ የአምላክ አገልጋዮች ይሖዋ ተስፋ እንዳልቆረጠባቸው መገንዘባቸው አጽናንቷቸዋል። ለምሳሌ ያህል፣ ከተወሰኑ ዓመታት በፊት አንድ ወንድም “መጽሐፍ ቅዱስ የሰዎችን ሕይወት ይለውጣል” በሚለው ዓምድ ሥር በወጣ አንድ ተሞክሮ ልቡ ተነክቶ ነበር። በተሞክሮው ላይ አንዲት እህት፣ በቀድሞ ሕይወቷ ባጋጠሟት ነገሮች የተነሳ ይሖዋ እንደሚወዳት ማመን ከብዷት እንደነበር ተናግራለች። ከተጠመቀች ከዓመታት በኋላም እንኳ ይህ ስሜት አልጠፋም። ሆኖም በቤዛው ላይ ስታሰላስል አመለካከቷ መቀየር ጀመረ።
16 ታዲያ ይህ ተሞክሮ ወንድምን ያበረታታው እንዴት ነው? እንዲህ ሲል ጽፏል፦ “ወጣት ሳለሁ የብልግና ምስሎችንና ጽሑፎችን የማየት ሱስ ስለነበረብኝ ይህን ልማድ ለማሸነፍ እታገል ነበር። በቅርቡ ይህ ልማድ አገረሸብኝ። ክርስቲያን ሽማግሌዎች እንዲረዱኝ የጠየቅሁ ሲሆን ችግሬን በማሸነፍ ረገድ መሻሻል እያሳየሁ ነው። ሽማግሌዎቹም አምላክ እንደሚወደኝና ምሕረት እንደሚያደርግልኝ አረጋገጡልኝ። ሆኖም አንዳንድ ጊዜ፣ ይሖዋ ሊወደኝ እንደማይችል ስለማስብ የዋጋ ቢስነት ስሜት ያድርብኛል። [የዚህችን እህት] ተሞክሮ ማንበቤ በጣም ረድቶኛል። አምላክ ይቅር ሊለኝ እንደማይችል ማሰብ የልጁ መሥዋዕት የእኔን ኃጢአት ለመሸፈን በቂ አይደለም የማለት ያህል እንደሆነ ተገንዝቤያለሁ። ስለዚህ በዋጋ ቢስነት ስሜት በምዋጥበት ጊዜ ሁሉ ይህን ተሞክሮ እያነበብኩ ማሰላሰል እንድችል ገጹን ቆርጬ በማውጣት በቅርብ አስቀምጬዋለሁ።”
17 እንዲህ ያሉት ተሞክሮዎች ሐዋርያው ጳውሎስን ያስታውሱናል። ጳውሎስ ክርስቲያን ከመሆኑ በፊት ከባድ ኃጢአቶች ሠርቷል። ጳውሎስ የፈጸማቸውን ስህተቶች አልረሳቸውም፤ ነጋ ጠባ ስለ እነሱ ያስብ ነበር ማለት ግን አይደለም። (1 ጢሞ. 1:12-15) ቤዛውን ለእሱ በግሉ እንደተሰጠው ስጦታ አድርጎ ቆጥሮታል። (ገላ. 2:20) በመሆኑም ጳውሎስ ከልክ ያለፈ የጥፋተኝነት ስሜት ወጥመድ እንዲሆንበት አልፈቀደም። ትኩረት ያደረገው፣ ከዚያ በኋላ ለይሖዋ መስጠት በሚችለው ነገር ላይ ነው።









^ ***sjj መዝ. 36 ልባችንን እንጠብቅ***
መዝሙር 36
ልባችንን እንጠብቅ
(ምሳሌ 4:23)
1. ልባችንን እንጠብቅ፤
ከኃጢያት እንራቅ፤
አምላክ የተሰወረውን፣
ያያል ልባችንን።
አንዳንዴ ልብ ያታልላል፤
ሊያስተን ይችላል።
ለልባችን እንጠንቀቅ፤
ከመንገድ እንዳንርቅ።
2. እናዘጋጅ ልባችንን
ለማወቅ አምላክን።
ጸሎት፣ ምስጋና፣ ውዳሴ
እናቅርብ ሁልጊዜ፤
ይሖዋ የሚነግረንን፣
መታዘዝ አለብን።
አምላክን ’ናስደስታለን፤
ታማኝ ልብ ቢኖረን።
3. እንመግበው ልባችንን
እውነት የሆነውን።
ቃሉ ይንካን፣ ይለውጠን፤
ያበርታን፣ ኃይል ይስጠን።
አምላክ ይወዳል ሕዝቦቹን፤
ይህን እናምናለን።
በሙሉ ልብ እናምልከው፤
ወዳጅ እናድርገው።
(በተጨማሪም መዝ. 34:1⁠ን፣ ፊልጵ. 4:8⁠ን እና 1 ጴጥ. 3:4⁠ን ተመልከት።)



^ ***sjj መዝ. 45 በልቤ የማሰላስለው ነገር***
መዝሙር 45
በልቤ የማሰላስለው ነገር
(መዝሙር 19:14)
1. በልቤ ’ማሰላስለው፣
ቀኑን ሙሉ የማስበው፣
አንተን ከልብ ያስደስትህ፤
ሁሌም ያጽናኝ በመንገድህ።
ችግር፣ ሐሳብ ሲያስጨንቀኝ፣
ሌሊት እንቅልፌን ሲነሳኝ፣
ያኔ ስላንተ ላውጠንጥን፤
ቀና ሐሳብ እንዲኖረኝ።
2. ንጹሕ፣ እውነት የሆነውን፣
በጎ ነገር ያለበትን፣
ስለ ’ነዚህ ማሰብ ሁሌ፣
ሰላም ’ሚሰጥ ይሁን ለኔ።
አንተ ሐሳብህ ድንቅ ነው፤
ቁጥሩስ ምንኛ ብዙ ነው!
ይህን አሰላስላለሁ፤
ትኩረቴም በ’ነዚህ ላይ ነው።
(በተጨማሪም መዝ. 49:3⁠፤ 63:6⁠፤ 139:17, 23⁠ን፣ ፊልጵ. 4:7, 8⁠ን እና 1 ጢሞ. 4:15⁠ን ተመልከት።)









^ ***w94 5/15 ገጽ 28-30 አምላክን ስታገለግል የሚያጋጥምህን ናፍቆት ታግሎ ማሸነፍ***
አምላክን ስታገለግል የሚያጋጥምህን ናፍቆት ታግሎ ማሸነፍ
ኢየሱስ ክርስቶስ ተከታዮቹን፦ “እንግዲህ ሂዱና. . . አሕዛብን ሁሉ ደቀመዛሙርት አድርጉ” በማለት አዝዟቸዋል። (ማቴዎስ 28:19) ለብዙ ክርስቲያኖች ይህንን ትእዛዝ መፈጸም ከቤት ርቀው መሄድና እዚያ የሚያጋጥሟቸውን አስቸጋሪ ሁኔታዎች መቀበልን የሚጠይቅባቸው ሆኗል። ተጓዥ የበላይ ተመልካቾች፣ ሚስቶቻቸውና ሌሎችም ለአምላክ አገልግሎት ሲሉ ከኋላቸው ብዙ ነገሮችን ትተዋል። ለእነዚህ የይሖዋ አገልጋዮች ሁሉ ናፍቆት ትግል የሚጠይቅ ሊሆንባቸው ይችላል።
ናፍቆት የሚከሰተው አእምሮህ ወደኋላ መለስ ብሎ በፊት ያሳለፍከውን እርጋታና ፍቅር ታገኝ የነበረበትን ትዝታ ሲቀሰቅስብህ ነው። ይህም እንድትጨነቅ የሚያደርግና ልትቀጥል እንደማትችል እንዲሰማህ የሚያደርግ የስሜት ውጥረት ሊያስከትል ይችላል። እንዲያውም አንዳንዶቹ ንብረታቸውን ሸጠውና ብዙ ወጪ አድርገው ወደ ውጭ አገር ከተጓዙ በኋላ እቅዳቸውን ሰርዘው ተመልሰዋል። ናፍቆት አሸነፋቸው።
በአብዛኛው በስሜት ላይ የሚደርሰው እንዲህ ዓይነቱ ጥቃት ለመጀመሪያ ጊዜ ቦታቸውን ለቀው ከሄዱ በኋላ  መታየቱ የተለመደ ሲሆን በአንዳንዶቹ ላይ ግን በሕይወት ዘመናቸው ሁሉ የሚከሰት ነው። ለ20 ዓመታት ያህል ከቤቱ ርቆ ከኖረ በኋላ ያዕቆብ ‘የአባቱን ቤት አጥብቆ ናፍቆ ነበር።’ (ዘፍጥረት 31:30) በናፍቆት እጠቃለሁ ብሎ ሊጠብቅ የሚችለው ምን ዓይነት ሰው ነው? ናፍቆትን የሚቀሰቅሱት ነገሮች ምንድን ናቸው? አንድ ሰው እንዲህ ዓይነቱን ስሜት እንዴት ታግሎ ሊያሸንፈው ይችላል?
ሐዘኑን የሚቀሰቅሱት ነገሮች ምንድን ናቸው?
ናፍቆት ሁሉንም ሰው ሊነካ ይችላል። የአሦር ንጉሥ የአስቴያገስ ልጅ አሜተስ ላይ ላዩን ሲታይ ሊያስደስታት የሚችል ነገር ሁሉ ነበራት፤ ሀብት፣ ትልቅ ክብርና ያማረ ቤት ነበራት። ይሁን እንጂ የሜዶን ተራሮች ከፊቷ ድቅን እያሉ ናፍቆቱን ስላልቻለችው ባሏ ናቡከደነፆር እርሷን ለማስደሰት ታዋቂውን የባቢሎን የአትክልት ሥፍራ አዘጋጀላት።
አንድ ሰው አካባቢውን ለቆ ከመሄዱ በፊት ከነበረበት ይልቅ አሁን ኑሮ አስቸጋሪ ሲሆንበት ናፍቆቱ በጣም ፈታኝ ሊሆንበት ይችላል። የይሁዳ ሕዝብ ምርኮኛ በሆኑ ጊዜ እንዲህ በማለት አማርረዋል፦ “በባቢሎን ወንዞች አጠገብ በዚያ ተቀመጥን፤ ጽዮንንም ባሰብናት ጊዜ በዚያ አለቀስን። የእግዚአብሔርን ዝማሬ በባዕድ ምድር እንዴት እንዘምራለን?”—መዝሙር 137:1, 4
ናፍቆትን የሚቀሰቅሱት ብዙ ነገሮች ሊሆኑ ይችላሉ። ካናዳን ለቅቃ የሄደችው ቴሪ እንዲህ ብላለች፦ “አንድ ቀን ከመጽሐፍ ውስጥ የቤተሰባችን ፎቶግራፍ ወደቀ። ከመሬት ብድግ ሳደርገው የናፍቆት ጎርፍ ዋጠኝና አለቀስኩ።” ከእንግሊዝ አገር በጣም ድኻ ወደሆነ ሌላ አገር የሄደው ክሪስ፦ “የድሮ ዘፈን ስሰማ ወይም የማውቀው ዓይነት ምግብ ሽታ ሲሸተኝ ከኋላዬ ትቻቸው የመጣኋቸውን ነገሮች እንድናፍቅ ያደርገኛል” ብሏል።—ከዘኁልቁ 11:5 ጋር አወዳድር።
ሌላው ለዚህ አስተዋጽኦ የሚያደርገው ደግሞ ከቤተሰብ ጋር በጣም መቀራረብ ነው። አሁን በጎረቤት አገር የሚኖር ሮዜሊ የተባለ አንድ ብራዚላዊ እንዲህ በማለት አስተያየቱን ይሰጣል፦ “ከቤት አንድ መጥፎ ዜና ሲደርሰኝ በዚያ ተገኝቼ ልረዳቸው ባለመቻሌ እተክዛለሁ። አንዳንድ ጊዜ ደግሞ ምንም ወሬ ሳልሰማ እቀርና ምን ሆኑ ይሆን እያልኩ ሳወጣና ሳወርድ ይበልጥ ይከፋኛል።” ጃኒስ ከሰሜን አሜሪካ በአማዞናውያን ሞቃታማ ስፍራ ወደምትገኝ ትንሽ ከተማ ሄዳ ትኖራለች። እንዲህ ስትል ተናግራለች፦ “ከቤት አንድ ደስ የሚል ዜና ሲደርሰኝ እናፍቃለሁ። አንድ ላይ ሆነው ጥሩ ጊዜ እንደሚያሳልፉ ስሰማ ከእነርሱ ጋር መሆንን እመኛለሁ።”
ናፍቆትን የሚያመጣው ከሰዎች ተለይቶ መሄዱ ብቻ አይደለም። ሊንዳ እንዲህ ስትል ገልጻለች፦ “የምፈልጋቸውን ነገሮች የምገዛበትን ቦታ ሳላውቀው ስቀር ተስፋ እቆርጥ ነበር። ዋጋው ስንት እንደሆነና እንዴት ዋጋውን ማስቀነስ እንደሚቻል አላውቅም ነበር። መኪና መግዛት በጣም ውድ ስለነበር በጣም ጭንቅንቅ ያለውን የሕዝብ ማመላለሻ ለመጠቀም ሁልጊዜ መጋፋት ነበረብኝ። ይህ ቤቴን እንድናፍቅ ያደርገኝ ነበር።” በባህልና በኢኮኖሚ አኳያ ስለሚኖረው ልዩነት ስትናገር ጃኔት እንዲህ ብላለች፦ “እኔን ያበሳጨኝ ድህነቱ ነው። እንጀራ የሚለምኑ ወይም የቧንቧ ውሃ እንኳን ሳይኖራቸው በአንድ ክፍል ውስጥ የሚኖር የትልቅ ቤተሰብ አባላት ከዚያ በፊት ፈጽሞ አይቼ አላውቅም . . . እነዚህ ነገሮች በጣም ስላበሳጩኝ እዚያ አገር መቀጠል እንደማልችል ተሰማኝ።”
ስሜቶችህን ታግለህ ማሸነፍ
ለምናፈቅራቸው ሰዎች ወይም በልጅነታችን ላደግንበትና ለለመድነው አካባቢ ጠንካራ ውስጣዊ ስሜት ቢሰማን ነገሩ የሚያሳፍር አይደለም። ይሖዋ አምላክ ስሜቶችን የፈጠረልን ሞቅ ባሉ ፍቅራዊ ዝምድናዎች እንድንደሰት ነው። በኤፌሶን የነበሩት ክርስቲያን የበላይ ተመልካቾች በስሜት የበሰሉ ሰዎች ነበሩ። ይሁን እንጂ የሐዋርያው ጳውሎስ ጉብኝት ሲጠናቀቅ ምን ነገር ተፈጸመ? “ሁሉም እጅግ አለቀሱ፣ ጳውሎስንም አቅፈው ይስሙት ነበር”! (ሥራ 20:37) እርግጥ ነው ይህ ናፍቆት አልነበረም። ይሁን እንጂ አንድ ነገር ያስገነዝበናል። ስሜቶች መኖራቸው ያለ ነገር ነው፤ ግን እኛን እንዲቆጣጠሩን መፍቀድ የለብንም። ታዲያ ናፍቆትን ታግለህ ልታሸንፈው የምትችለው እንዴት ነው?
የመረጋጋት ስሜት እንዲሰማን የሚረዳው አንዱ ቁልፍ ነገር የአካባቢውን ቋንቋ መማር ነው። የውጭ አገሩን ቋንቋ ባለማወቅህ የተነሣ ከሌሎች ጋር መነጋገር ሳትችል ስትቀር የናፍቆቱ ስሜት ከፍ ሊል ይችላል። እንግዲያው የሚቻል ከሆነ ወደ እዚያ አገር ከመሄድህ በፊት የዚያን አካባቢ ቋንቋ ማንበብንና መናገርን ተማር። አለበለዚያም ወደዚያ እንደደረስክ ባሉት በመጀመሪያዎቹ ጥቂት ሳምንታት ቋንቋውን በማጥናት ላይ አተኩር። ቋንቋውን ለማጥናት ከፍተኛው ግፊትና ከሁሉ የተሻለው አጋጣሚ የሚኖርህ በዚህ ወቅት ነው። እነዚህን ሳምንታት በቀዳሚነት ቋንቋውን ለማጥናት ከተጠቀምክባቸው ወዲያው በቋንቋው ለመግባባት መቻልህ ስለሚያስደስትህ ይህ የናፍቆት ስሜትህን ሊያቃልልልህ ይችላል።
በተቻለህ መጠን በቶሎ አዳዲስ ጓደኞችን ለማፍራት ሞክር። ምክንያቱም ይህ በቤትህ እንዳለህ እንዲሰማህ ያደርጋል። እውነተኛ ጓደኞችን ለማግኘት ከሁሉ የተሻለው ቦታ የይሖዋ ምሥክሮች ጉባኤ ነው። አንተ ቀዳሚ በመሆን ጓደኝነታቸውን እንደምትፈልግ አሳያቸው። አስተዳደጋቸውን፣ ቤተሰባቸውን፣ ችግራቸውንና ፍላጎታቸውን ለማወቅ ጣር። የእምነት ወንድሞችህን ወደቤት ጋብዛቸው። በምላሹ ደግሞ ሌሎች አንተን የሚያቀርቡህ ሆኖ ታገኘዋለህ።
በአምላክ ሕዝቦች መካከል ጓደኝነት እንደ ቤተሰብ ትስስር የጠበቀ ሊሆን ይችላል። ኢየሱስ እንዲህ ብሏል፦ “የእግዚአብሔርን ፈቃድ የሚያደርግ ሁሉ፣ እርሱ ወንድሜ ነው እህቴም እናቴም።” (ማርቆስ 3:35) ኢየሱስ ለተከታዮቹ እንደሚከተለው በማለትም አረጋግጦላቸዋል፦ “እውነት እላችኋለሁ ስለእኔና ስለ ወንጌል ቤትን ወይም ወንድሞችን ወይም እህቶችን ወይም አባትን ወይም እናትን ወይም ሚስትን ወይም ልጆችን ወይም እርሻን የተወ አሁን በዚህ ዘመን ከስደት ጋር ቤቶችን ወንድሞችንም እህቶችንም እናቶችንም ልጆችንም እርሻንም መቶ እጥፍ በሚመጣውም ዓለም የዘላለም ሕይወት የማይቀበል የለም።” (ማርቆስ 10:29, 30) እንዲህ ባለው ግሩም መንፈሳዊ የወንድማማችነት ማኅበር ውስጥ ስለምንገኝ ሌላ አገርም ብንሄድ ብቻችንን አይደለንም።
በአገርህ ካሉት ጋር የነበረህን ግንኙነት እንዲቀጥል ማድረግህም ናፍቆትህን ለማሸነፍ ሊረዳህ ይችላል። አሁን አካባቢህን ለቀህ ስለሄድክ በደብዳቤ የምታደርገው ግንኙነት ትርጉም ያለው ሆኖ ስታገኘው ትገረም ይሆናል፤ ምክንያቱም በደብዳቤው ላይ የምታሠፍራቸውን ቃላት በደንብ ታስብባቸዋለህ። የምትጽፋቸው አስገራሚ ነገሮች ይኖሩሃል። ቀደም ሲል የተጠቀሰችው ጃኔት እንዲህ በማለት ያላትን አስተያየት ትሰጣለች፦ “ከረጅም ርቀት የሚደረጉ የቴሌፎን ጥሪዎች ውድ ናቸው፤ ድምጽ የተቀዳበትን ካሴት በፖስታ ቤት መላክ ግን ከዚያ ጋር ሲወዳደር ርካሽ ነው። ለመጀመሪያ ጊዜ ከአንድ ማሽን ጋር መነጋገሩ እንግዳ ሊሆን ይችላል። ይሁንና ከአንድ ሰው ጋር በማይክሮፎን በኩል መነጋገሩ ቀላልና ደስ የሚል ነው።” ምናልባትም መልሱ በካሴት ተቀድቶ እንዲላክልህ ትጠይቅ ይሆናል።
ከ25 ዓመታት በፊት ከአሜሪካ ወደ ላቲን አሜሪካ የሄደችው ሺርልይ እንዲህ ትላለች፦ “ችግሮችን ከመደርደር ይልቅ ሁልጊዜ የምጽፈው የሚያንጹ ተሞክሮዎችን ነው። ይህ ደግሞ ሌሎች ሳያቋርጡ እንዲጽፉልኝ ያበረታታቸዋል።” ይሁን እንጂ ብዙ ደብዳቤ መጻፍህ አዳዲስ ጓደኞችን እንዳታፈራ እንዳያደርግህ ተጠንቀቅ። ከካናዳ ወደ ሌላ አገር የተጓዘው ዴል እንዲህ ይላል፦ “በቤት ቁጭ ብለህ ስለጎደሉብህ ነገሮች ማሰላሰልን ተው። ከዚያ ይልቅ ወጣ ብለህ በአዲሱ የመኖሪያ አካባቢህ ተደሰት።”
ከአዲሱ አካባቢ ባሕል፣ ታሪክ፣ ቀልዶች እንዲሁም ደስ የሚሉና ትኩረትን የሚስቡ ቦታዎች ጋር ተዋወቅ። ይህም አፍራሽ የሆኑ ነገሮችን ብቻ እንዳታስብ ያደርግሃል። በሄድክበት ቦታ ለመቆየት ሐሳብ ካለህ ብዙ ሳትቆይ ወይም ቶሎ ቶሎ ወደ አገርህ ባትመላለስ የተሻለ ይሆናል። አዲስ ጓደኞችን ለማፍራትና ከአካባቢው ጋር ለመተዋወቅ ጊዜ ይወስድብሀል። ወደ አገርህ ተመልሰህ ረዘም ያለ ጊዜ የምታሳልፍ ከሆነ ይህንን ሂደት ያቋርጥብሃል። አዲሱን አገር አንዴ ከለመድከው በኋላ ግን ጠይቀሃቸው ለመመለስ ወደ አገርህ መሄዱ አስደሳች ሊሆንልህ ይችላል። ከመመለስህ በፊት ባለው ጊዜ ግን በአዲሱ አካባቢ ያለህን ግንኙነት ለማጠናከር ጣር።
ወደፊት አሻግረህ ተመልከት
ይሖዋ መላዋን ምድር መኖሪያ እንድትሆነን ሰጥቶናል። (መዝሙር 115:16) ደስተኛ ክርስቲያናዊ መንፈስ ካለን በየትኛውም ምድር ብንኖር ሕይወት አስደሳች ሊሆንልን ይችላል። የመንግሥቱን ሥራ ለማራመድና ምሥራቹን ለመስበክ ብለህ ወደ ሌላ አገር ወይም በአገርህ ውስጥ ወደሚገኝ ማንኛውም ቦታ ሄደህ ከሆነ የወደፊቱን ጊዜ በደስታ በመጠባበቅ ይህንን ሥራህን ፈጽም። አዳዲስ ጓደኞችን ለማፍራት፣ የተለያዩ ባሕሎችን ለመማር፣ ደቀመዛሙርት ለማድረግ ወይም በአምላክ አገልግሎት የሚክሱ ነገሮችን ለማከናወን እንደምትችል ወደ ሐሳብህ እያመጣህ ወደፊት አሻግረህ ተመልከት።
ይሖዋ አምላክ የትም ብትሆን ሁልጊዜ የማይለይ ጓደኛ ነው። (መዝሙር 94:14፤ 145:14, 18) ስለዚህ ከእርሱ ጋር በጸሎት ተቀራርበህ ኑር። (ሮሜ 12:12) ይህም የአምላክ አገልጋይ በመሆንህ በሕይወትህ ውስጥ ያለህን ዓላማ እንድታስታውስ ይረዳሃል። አብርሃምና ሣራ በኡር ከተማ የነበራቸውን የተመቻቸ ኑሮ ትተው ሲሄዱ የመጡበትን ዓላማ ሁልጊዜ ያስታውሱ ነበር። በይሖዋ ትዕዛዝ ወዳጅ ዘመዶቻቸውን ትተው ሄዱ። (ሥራ 7:2–4) ትተውት ስለሄዱት ቦታ ማስታወሳቸውንና መናፈቃቸውን ቀጥለው ቢሆን ኖሮ የሚመለሱበት አጋጣሚ ነበራቸው። ግን ወደተሻለ ቦታ ለመድረስ ግብ አድርገው ነበር። እርሱም በአምላክ ሰማያዊ መንግሥት ሥር በምድራዊ ገነት ውስጥ ወደሚኖረው ሕይወት ለመድረስ ነበር።—ዕብራውያን 11:15, 16
ወደ ውጭ አገር ወይም በአገር ውስጥ የመንግሥቱ ሰባኪዎች ይበልጥ ወደሚያስፈልጉበት ቦታ ሄዶ መስበክ በጣም ፈታኝ ሊሆን ይችላል። (ዮሐንስ 15:8) ለጊዜውም ቢሆን አፍራሽ አስተሳሰቦች የሚከቡህ ከሆነ ግብህን በማስታወስና አሻግረህ በመመልከት ሁኔታውን ልትወጣው ትችላለህ። አንዲት ያላገባች ሚስዮናዊ እህት እንዲህ ብላለች፦ “የሐዘን ስሜት ሲሰማኝ ስለ አዲሱ ዓለምና የሰው ዘር እንዴት አንድ ቤተሰብ እንደሚሆን አስባለሁ።” እንደነዚህ ያሉ አስደሳች ሐሳቦች ደስታህን ጠብቀህ ለማቆየትና በናፍቆት ላለመሸነፍ ይረዱሃል።
[በገጽ 29 ላይ የሚገኝ ሥዕል]
ናፍቆት በክርስቲያናዊ አገልግሎት ውስጥ ቦታ ሊኖረው አይገባም









^ ***rr ገጽ 118 ‘በደረቁት አጥንቶች’ እና ‘በሁለቱ ምሥክሮች’ መካከል ያለው ዝምድና ምንድን ነው?***
ሣጥን 10ለ
‘በደረቁት አጥንቶች’ እና ‘በሁለቱ ምሥክሮች’ መካከል ያለው ዝምድና ምንድን ነው?
በ1919 ሁለት ተዛማጅ የሆኑ ትንቢቶች ማለትም ‘ስለደረቁት አጥንቶች’ እና ‘ስለ ሁለቱ ምሥክሮች’ የሚናገሩት ራእዮች ፍጻሜያቸውን አግኝተዋል። ‘ስለደረቁት አጥንቶች’ የሚገልጸው ራእይ ረጅም ጊዜ (በርካታ መቶ ዘመናት) የሚሸፍን ሲሆን ይህ ጊዜ የሚያበቃው እጅግ ብዙ የሆኑ የአምላክ ሕዝቦች ወደ ሕይወት ሲመለሱ ነው። (ሕዝ. 37:2-4፤ ራእይ 11:1-3, 7-13) ስለ ‘ሁለቱ ምሥክሮች’ የሚናገረው ትንቢት ደግሞ አጭር ጊዜ (ከ1914 መገባደጃ እስከ 1919 መጀመሪያ) የሚሸፍን ሲሆን ይህ ጊዜ የሚያበቃው ጥቂት የአምላክ አገልጋዮችን ያቀፈ ቡድን ወደ ሕይወት ሲመለስ ነው። ሁለቱም ትንቢቶች ምሳሌያዊ የሆነን ትንሣኤ የሚያመለክቱ ናቸው፤ እንዲሁም ሁለቱም ትንቢቶች ይሖዋ በ1919 ቅቡዓን አገልጋዮቹ ‘በእግራቸው እንዲቆሙ፣’ ከታላቂቱ ባቢሎን ምርኮ ነፃ እንዲወጡና መልሶ በተቋቋመው ጉባኤ ውስጥ እንዲሰበሰቡ ባደረገበት ጊዜ ዘመናዊ ፍጻሜያቸውን አግኝተዋል።—ሕዝ. 37:10
ይሁን እንጂ በሁለቱ ትንቢቶች ፍጻሜ መካከል አንድ ወሳኝ ልዩነት እንዳለ ልብ ማለት ያስፈልጋል። ‘ስለደረቁት አጥንቶች’ የሚናገረው ትንቢት የሚተነብየው ሁሉም ቅቡዓን ቀሪዎች ወደ ሕይወት ስለመመለሳቸው ነው። ስለ ‘ሁለቱ ምሥክሮች’ የሚናገረው ትንቢት ግን የሚተነብየው ጥቂት ቅቡዓን ቀሪዎች ማለትም በድርጅቱ ውስጥ ግንባር ቀደም ሆነው ሥራውን ይመሩ የነበሩትና “ታማኝና ልባም ባሪያ” ሆነው የተሾሙት ቅቡዓን ወደ ሕይወት ስለመመለሳቸው ነው።—ማቴ. 24:45፤ ራእይ 11:6
‘በአጥንቶች የተሞላ ሸለቆ’​—ሕዝ. 37:1
ከ100 ዓ.ም. በኋላ
በሁለተኛው መቶ ዘመን ዓ.ም. የቅቡዓን ክርስቲያኖች ጉባኤ በምሳሌያዊ ሁኔታ ከተገደለ ወዲህ ‘ሸለቆው በአጥንቶች ተሞልቷል’
1919 መጀመሪያ
1919፦ የደረቁት አጥንቶች ሕያው ሆኑ፤ ይህ የሆነው ይሖዋ ሁሉም ቅቡዓን ክርስቲያኖች ከታላቂቱ ባቢሎን ወጥተው መልሶ በተቋቋመው ጉባኤ ውስጥ እንዲሰበሰቡ ባደረገበት ወቅት ነው
‘ሁለት ምሥክሮች’​—ራእይ 11:3
1914 መገባደጃ
‘ማቅ ለብሶ’ መስበክ
1914፦ ‘ሁለቱ ምሥክሮች’ ለሦስት ዓመት ተኩል “ማቅ ለብሰው” ሰብከዋል። በዚህ ጊዜ ማብቂያ ላይ በምሳሌያዊ ሁኔታ ተገደሉ
ምሳሌያዊ ሞት
1919 መጀመሪያ
1919፦ ‘ሁለቱ ምሥክሮች’ ሕያው ሆኑ፤ ይህ የሆነው በድርጅቱ ውስጥ ግንባር ቀደም ሆነው ሥራውን ይመሩ የነበሩትን ጥቂት ቅቡዓን ወንድሞች ያቀፈው ቡድን “ታማኝና ልባም ባሪያ” ሆኖ ሲሾም ነው
ወደ ምዕራፍ 10 አንቀጽ 9, 14 ተመለስ
[የግርጌ ማስታወሻ]
በመጋቢት 2016 መጠበቂያ ግንብ ላይ የወጣውን “የአንባቢያን ጥያቄዎች” የሚለውን ዓምድ ተመልከት።
​​​​​​​









^ ***w11 1/1 ገጽ 22 አምላክ በእርግጥ ስለ አንተ ያስባል?***
ዳንኤል ቅዱሳን መጻሕፍትን በትጋት ያጠና ነበር። “እኔ ዳንኤል . . . የኢየሩሳሌም[ን] መፈራረስ . . . ከቅዱሳት መጻሕፍት አስተዋልሁ” ብሎ እሱ ራሱ ከጻፈው ሐሳብ ይህን መረዳት እንችላለን። (ዳንኤል 9:2) በጊዜው ከነበሩት መጻሕፍት መካከል ሙሴ፣ ዳዊት፣ ሰለሞን፣ ኢሳይያስ፣ ኤርምያስ፣ ሕዝቅኤል እና ሌሎች ነቢያት በመንፈስ መሪነት የጻፏቸው ጽሑፎች ሳይገኙበት አይቀሩም። ዳንኤል የተለያዩ ጥቅልሎችን በዙሪያው አስቀምጦ፣ ተመስጦ ሲያነብና እውነተኛው አምልኮ በኢየሩሳሌም እንደገና ስለመቋቋሙ የሚናገሩትን ትንቢቶች እርስ በርስ ሲያመሣክር በዓይነ ሕሊናችን መሳል እንችላለን። ዳንኤል ጸጥ ባለውና በሰገነት ላይ በሚገኘው ክፍል ውስጥ ተቀምጦ፣ ትንቢቶቹ ምን ትርጉም እንዳላቸው በጥልቅ እንዳሰላሰለ ምንም ጥርጥር የለውም። ትርጉም ባለው መንገድ ያደረገው ጥናት እምነቱን አጠናክሮለታል፤ እንዲሁም ወደ ይሖዋ እንዲቀርብ ረድቶታል።



^ ***dp ገጽ 182-184 መሲሑ የሚመጣበት ጊዜ ታወቀ***
ዳንኤል ይሖዋን በትሕትና ተማጸነ
4 ዳንኤል የኢየሩሳሌም የ70 ዓመት ባድማነት የሚያበቃበት ጊዜ እንደተቃረበ ተገንዝቦ ነበር። ታዲያ ምን ያደርግ ይሆን? ራሱ እንዲህ በማለት ይነግረናል:- “ማቅ ለብሼ በአመድም ላይ ሆኜ ስጾም እጸልይና እለምን ዘንድ ፊቴን ወደ ጌታ ወደ አምላክ አቀናሁ። ወደ አምላኬም ወደ እግዚአብሔር ጸለይሁ፣ [ተናዘዝሁም]።” (ዳንኤል 9:3, 4) አምላክ በምሕረት ዓይኑ አይቶ ነፃ እንዲያወጣቸው ትክክለኛ የልብ ዝንባሌ ማሳየት ነበረባቸው። (ዘሌዋውያን 26:31-46፤ 1 ነገሥት 8:46-53) እምነትና የተዋረደ መንፈስ ማሳየት እንዲሁም ወደ ምርኮና ባርነት ካደረሷቸው ኃጢአቶች ሙሉ በሙሉ ንስሐ መግባት ነበረባቸው። በመሆኑም ዳንኤል በኃጢአተኛው ሕዝቡ ስም ወደ አምላክ ቀርቧል። እንዴት? በጾም፣ በሐዘን እንዲሁም የንስሐና የልብ ቅንነት መግለጫ የሆነውን ማቅ በመልበስ ነው።
5 የኤርምያስ ትንቢት፣ ብዙም ሳይቆይ አይሁዳውያን ወደ ትውልድ አገራቸው ወደ ይሁዳ እንደሚመለሱ ስለሚጠቁም ለዳንኤል ተስፋ ሆኖት ነበር። (ኤርምያስ 25:12፤ 29:10) ፋርስን እያስተዳደረ የነበረው ቂሮስ የሚባል ንጉሥ ስለነበር ዳንኤል የተገፉትና የተጨቆኑት አይሁዳውያን እፎይ የሚሉበት ጊዜ መቅረቡን እርግጠኛ እንደነበር አያጠራጥርም። አይሁዳውያን ኢየሩሳሌምንና ቤተ መቅደሷን ይገነቡ ዘንድ በቂሮስ አማካኝነት ነፃ እንደሚወጡ ኢሳይያስ ትንቢት ተናግሮ አልነበረምን? (ኢሳይያስ 44:28–45:3) ይሁን እንጂ ይህ ነገር እንዴት እንደሚፈጸም ዳንኤል የሚያውቀው ነገር አልነበረም። በመሆኑም ይሖዋን መማጸኑን ቀጠለ።
6 ዳንኤል ያተኮረው በአምላክ ምሕረትና ፍቅራዊ ደግነት ላይ ነበር። አይሁዳውያን በማመፃቸው፣ የይሖዋን ትእዛዝ ወደ ጎን ገሸሽ በማድረጋቸውና ለነቢያቱ ጀርባቸውን በመስጠታቸው ኃጢአት እንደሠሩ በትሕትና አምኗል። ‘በበደላቸው ምክንያት አምላክ እነርሱን መበተኑ’ ተገቢ ነበር። ዳንኤል እንዲህ ሲል ጸልዮአል:- “ጌታ ሆይ፣ በአንተ ላይ ኃጢአት ስለ ሠራን ለእኛና ለነገሥታቶቻችን ለአለቆቻችንና ለአባቶቻችንም የፊት እፍረት ነው። በእርሱ ላይ ምንም እንኳ ያመፅን ብንሆን፣ በባሪያዎቹም በነቢያት እጅ በፊታችን ባኖረው በሕጉ እንሄድ ዘንድ የአምላካችንን የእግዚአብሔርን ቃል ምንም እንኳ ባንሰማ፣ ለጌታ ለአምላካችን ምሕረትና ይቅርታ ነው። እስራኤልም ሁሉ ሕግህን ተላልፈዋል፣ ቃልህንም እንዳይሰሙ ፈቀቅ ብለዋል፤ በእርሱ ላይ ኃጢአት ሠርተናልና በእግዚአብሔር ባሪያ በሙሴ ሕግ የተጻፈው መሐላና እርግማን ፈሰሰብን።”—ዳንኤል 9:5-11፤ ዘጸአት 19:5-8፤ 24:3, 7, 8
7 እስራኤላውያን አምላክን አለመታዘዛቸው ወይም ከእነርሱ ጋር የገባውን ቃል ኪዳን ሳይጠብቁ መቅረታቸው ምን ሊያስከትልባቸው እንደሚችል አምላክ አስጠንቅቋቸው ነበር። (ዘሌዋውያን 26:31-33፤ ዘዳግም 28:15፤ 31:17) ዳንኤል ይህ የአምላክ እርምጃ ትክክል መሆኑን ሲገልጽ እንዲህ ብሏል:- “እጅግ ክፉ ነገርንም በእኛ ላይ በማምጣቱ በላያችንና በእኛ ዘንድ በተሾሙት ፈራጆቻችን ላይ የተናገረውን ቃል አጸና፤ በኢየሩሳሌምም ላይ እንደ ተደረገው ያለ ነገር ከቶ በሰማይ ሁሉ በታች አልተደረገም። በሙሴም ሕግ እንደ ተጻፈ ይህ ክፉ ነገር ሁሉ መጣብን፤ ከኃጢአታችንም እንመለስ እውነትህንም እናስብ ዘንድ ወደ አምላካችን ወደ እግዚአብሔር ፊት አልለመንንም። ስለዚህም እግዚአብሔር ክፉ ነገሩን ጠብቆ በእኛ ላይ አመጣ፤ አምላካችን እግዚአብሔር በሚሠራው ሥራ ሁሉ ጻድቅ ነውና፣ እኛም ቃሉን አልሰማንምና።”—ዳንኤል 9:12-14
8 ዳንኤል ሕዝቡ ስላደረገው ነገር ሰበብ ለመደርደር አልሞከረም። “ኃጢአትን ሠርተናል፣ ክፋትንም አድርገናል” ብሎ ሲናገር በግዞት መወሰዳቸው የተገባ መሆኑን ያለ ምንም ማንገራገር መቀበሉ ነበር። (ዳንኤል 9:15) ዳንኤል ያሳሰበው ከመከራ መገላገሉ አልነበረም። ያቀረበው ልመና መሠረት ያደረገው የይሖዋን መከበርና ከፍ ከፍ ማለት ነው። አምላክ የአይሁዳውያኑን በደል ይቅር በማለትና ወደ ትውልድ አገራቸው በመመለስ በኤርምያስ በኩል የገባውን ቃል የሚፈጽም ከመሆኑም ሌላ ታላቅ ስሙ እንዲቀደስ ያደርጋል። ዳንኤል እንዲህ ሲል ለምኗል:- “ጌታ ሆይ፣ ስለ ኃጢአታችንና ስለ አባቶቻችን በደል ኢየሩሳሌምና ሕዝብህ በዙሪያችን ላሉት ሁሉ መሰደቢያ ሆነዋልና እንደ ጽድቅህ ሁሉ ቁጣህና መዓትህ ከከተማህ ከኢየሩሳሌም ከቅዱስ ተራራህ እንዲመለስ እለምንሃለሁ።”—ዳንኤል 9:16
9 ዳንኤል የሚያቀርበውን ልባዊ ጸሎት በመቀጠል እንዲህ ብሏል:- “አሁንም፣ አምላካችን ሆይ፣ የባሪያህን ጸሎትና ልመናውን ስማ፤ ጌታ ሆይ፣ በፈረሰው በመቅደስህ ላይ ስለ አንተ ስትል ፊትህን አብራ። አምላኬ ሆይ፣ በፊትህ የምንለምን ስለ ብዙ ምሕረትህ ነው እንጂ ስለ ጽድቃችን አይደለምና ጆሮህን አዘንብለህ ስማ፤ ዓይንህን ገልጠህ ጥፋታችንና ስምህ የተጠራባትን ከተማ ተመልከት። አቤቱ፣ ስማ፤ አቤቱ፣ ይቅር በል፤ አቤቱ፣ አድምጥና አድርግ፤ አምላኬ ሆይ፣ ስምህ በከተማህና በሕዝብህ ላይ ተጠርቶአልና ስለ ራስህ አትዘግይ።” (ዳንኤል 9:17-19) አምላክ ይቅር ባይ ሳይሆን ቀርቶ ሕዝቦቹን ከግዞት ነፃ ባያወጣቸውና ቅድስቲቱ ከተማው ኢየሩሳሌምም ባድማ ሆና እንድትቀር ቢያደርግ ኖሮ ብሔራት የአጽናፈ ዓለሙ ሉዓላዊ ገዥ እንደሆነ አድርገው ይቆጥሩት ነበርን? ይሖዋ የባቢሎን አማልክትን በኃይል እንደማይተካከል አድርገው ሊያስቡ አይችሉም ነበርን? አዎን፣ የይሖዋ ስም ይነቀፍ ነበር። ዳንኤልንም ያስጨነቀው ይህ ነው። ይሖዋ የሚለው መለኮታዊ ስም በዳንኤል መጽሐፍ ውስጥ 19 ጊዜ ተጠቅሶ የሚገኝ ሲሆን 18ቱ የተጠቀሱት በዚህ ጸሎቱ ውስጥ ነው!
ገብርኤል ከተፍ አለ
10 ዳንኤል ገና እየጸለየ ሳለ ገብርኤል ከተፍ ብሎ እንዲህ አለው:-



^ ***w04 8/1 ገጽ 12 ይሖዋ ለትሑታን ክብሩን ይገልጣል***
17 ዕብራዊው ነቢይ ዳንኤል ‘ራሱን በማዋረዱ’ ማለትም ትሑት በመሆኑ በአምላክ ዘንድ “እጅግ የተወደድህ” ለመባል በቅቷል። (ዳንኤል 10:11, 12) ዳንኤል ትሕትና እንዲያዳብር የረዳው ምንድን ነው? በመጀመሪያ ደረጃ ዳንኤል አዘውትሮ ወደ ይሖዋ በመጸለይ በእርሱ ላይ የተሟላ ትምክህት እንዳለው አሳይቷል። (ዳንኤል 6:10, 11) ከዚህ በተጨማሪ የአምላክን ቃል በትጋትና በትክክለኛ የልብ ዝንባሌ የሚያጠና ሰው ነበር፤ ይህም በአምላክ ታላቅ ዓላማ ላይ እንዲያተኩር ረድቶታል። የሕዝቡን ብቻ ሳይሆን የራሱንም ድክመቶች አምኖ ለመቀበል ፈቃደኛ ነበር። እንዲሁም የራሱን ሳይሆን የአምላክን ጽድቅ የማራመድ ልባዊ ፍላጎት ነበረው። (ዳንኤል 9:2, 5, 7) እኛስ ዳንኤል ካሳየው የላቀ ምሳሌ ትምህርት ማግኘትና በማንኛውም የሕይወታችን ዘርፍ ትሕትና ማዳበር እንዲሁም ማንጸባረቅ እንችላለን?



^ ***w12 8/15 ገጽ 5 “ሁልጊዜ ከእናንተ ጋር ነኝ”***
7 ለዘመናት ‘ተዘግተው’ የነበሩ ሆኖም በዚህ የፍጻሜ ዘመን እየተፈጸሙ ያሉ ትንቢቶችን ትርጉም በአሁኑ ጊዜ መረዳት ችለናል። (ዳን. 12:9) እነዚህም በቅዱሳን መጻሕፍት ውስጥ በተለይም ደግሞ በወንጌሎችና በራእይ መጽሐፍ ውስጥ ያሉትን ትንቢቶች ያካትታሉ። ይሖዋ በዓይናችን ልናያቸው የማንችላቸውን ክንውኖች ጭምር እንድናስተውል አስችሎናል፤ ለምሳሌ ኢየሱስ ሥልጣን መያዙን፣ በሰማይ ጦርነት መካሄዱን እንዲሁም ሰይጣን ወደ ምድር መወርወሩን አሳውቆናል። (ራእይ 12:7-12) በተጨማሪም በዓይናችን የምናያቸው ነገሮች ይኸውም ጦርነት፣ የምድር ነውጥ፣ ቸነፈር እና የምግብ እጥረት እየተከሰቱ ያለበትን ምክንያት እንዲሁም ፈሪሃ አምላክ የሌላቸው ሰዎች የምንኖርበትን ጊዜ “ለመቋቋም የሚያስቸግር በዓይነቱ ልዩ የሆነ ዘመን” እንዲሆን ያደረጉት ለምን እንደሆነ እንድናስተውል አስችሎናል።​—2 ጢሞ. 3:1-5፤ ሉቃስ 21:10, 11
8 ኢየሱስ እንደሚከተለው በማለት ለደቀ መዛሙርቱ የነገራቸው ለምን እንደሆነ መገንዘብ አያዳግተንም፦ “እናንተ እያያችሁት ያላችሁትን ነገር የሚያዩ ዓይኖች ደስተኞች ናቸው። እላችኋለሁ፣ ብዙ ነቢያትና ነገሥታት እናንተ እያያችሁት ያለውን ነገር ለማየት ተመኝተው ነበር፤ ግን አላዩም፤ እየሰማችሁት ያለውን ነገርም ለመስማት ተመኝተው ነበር፤ ግን አልሰሙም።” (ሉቃስ 10:23, 24) እነዚህን ነገሮች እንድናይና እንድንሰማ ያደረገን ይሖዋ አምላክ ነው። ‘ረዳት’ የተባለው የአምላክ ቅዱስ መንፈስ የኢየሱስን ተከታዮች “ወደ እውነት ሁሉ” የመራቸው በመሆኑ በጣም አመስጋኞች ነን! (ዮሐንስ 16:7, 13⁠ን አንብብ።) በመሆኑም ምንጊዜም ‘እውነተኛውን እውቀት’ ከፍ አድርገን እንመልከት፤ እንዲሁም ይህን እውነት ለሌሎች ከማካፈል ወደኋላ አንበል!

